
	Хуралдааны дэлгэрэнгүй тэмдэглэл:
1. “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төсөл /анхны хэлэлцүүлэг/.
2. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /гурав дахь хэлэлцүүлэг/.
3. “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/.
4. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /дөрөв дэх хэлэлцүүлэг/.
5. Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүд /хэлэлцэх эсэх/. 
6. Шүүх байгуулах тухай хуульд өөрчлөлт оруулах тухай хуулийн төсөл /хэлэлцэх эсэх/.
7. Дипломат албаны тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд /хэлэлцэх эсэх/.

8. Соёлын өвийг хамгаалах тухай хуулийн төсөл, Соёлын өвийг хамгаалах тухай хуулийг хүчингүй болсонд тооцох тухай, Аж ахуйн нэгжийн орлогын албан татварын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Иргэний хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Төр, сүм хийдийн харилцааны тухай хуульд өөрчлөлт оруулах тухай, Тусгай хамгаалалттай газар нутгийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт оруулах тухай, Эрдэнэсийн сангийн тухай хуульд өөрчлөлт оруулах тухай, Шинжлэх ухаан, технологийн тухай хуульд өөрчлөлт оруулах тухай, Барилгын тухай хуульд нэмэлт оруулах тухай, Авто замын тухай хуульд өөрчлөлт оруулах тухай хуулийн төслүүд /хэлэлцэх эсэх/.

  Монгол Улсын Их Хурлын 2013 оны намрын ээлжит чуулганы 
10 дугаар сарын 25-ны өдөр (Баасан гараг)-ийн 
нэгдсэн хуралдааны гар тэмдэглэл
Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.
Үдээс өмнөх хуралдаанд ирвэл зохих 76 гишүүнээс 43 гишүүн ирж 56.5 хувийн ирцтэйгээр хуралдаан 11 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. Үүнд:

Чөлөөтэй: Н.Алтанхуяг, Н.Батбаяр, З.Баянсэлэнгэ, Л.Гантөмөр, Д.Ганхуяг, Р.Гончигдорж, М.Зоригт, Б.Наранхүү, Ч.Сайханбилэг, С.Эрдэнэ;

Өвчтэй: Ч.Улаан;

Тасалсан: Р.Амаржаргал, Д.Арвин, Сү.Батболд, Ж.Батзандан, Х.Баттулга, М.Батчимэг, Д.Бат-Эрдэнэ, Г.Баярсайхан, Л.Болд, Б.Болор, Д.Зоригт, Н.Номтойбаяр, С.Оюун, Ц.Оюунгэрэл, О.Содбилэг, Ш.Түвдэндорж, Д.Тэрбишдагва, Г.Уянга, Ж.Энхбаяр, Ө.Энхтүвшин.

Үдээс өмнөх хуралдаанд 53 гишүүн ирж, 69.7 хувийн ирцтэй байв.

Нэг. “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Экспертийн албаны зөвлөх Э.Ганболд, Төсвийн байнгын хорооны ажлын албаны ахлах зөвлөх Ё.Мөнхбаатар, Төсвийн хяналт үнэлгээний хэлтсийн зөвлөх Г.Даваажаргал нарын  бүрэлдэхүүнтэй ажлын хэсэг байлцав.

Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа танилцуулав.

Улсын Их Хурлын гишүүдээс асуулт гараагүй болно. 

Тогтоолын төсөлтэй холбогдуулан Улсын Их Хурлын гишүүн Ц.Нямдорж, Д.Лүндээжанцан нар үг хэлэв.

З.Энхболд: - 1.“Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг анхны хэлэлцүүлгээр нь батлах Байнгын хорооны горимын саналаар санал хураалт явуулъя.

Зөвшөөрсөн:               42

Татгалзсан:
               10
      
Бүгд:


    52

80.8 хувийн саналаар дэмжигдлээ.

2.“Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн:               45

Татгалзсан:
                8
      
Бүгд:


    53
           84.9 хувийн саналаар тогтоол батлагдлаа.

Уг асуудлыг 11 цаг 38 минутад хэлэлцэж дуусав.

Хоёр. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /гурав дахь хэлэлцүүлэг/.

Хэлэлцэж буй асуудалтай холбогдуулан Сангийн дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Төсвийн зарлагын хэлтсийн дарга О.Хуягцогт, Баялгийн сангийн хэлтсийн дарга Б.Төгөлдөр, Орон нутгийн хөгжлийн сангийн нэгдсэн хэлтсийн дарга М.Батгэрэл, Монгол Улсын Ерөнхий аудитор А.Зангад, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Экспертийн албаны зөвлөх Э.Ганболд, Төсвийн байнгын хорооны ажлын албаны ахлах зөвлөх Ё.Мөнхбаатар, Төсвийн хяналт үнэлгээний хэлтсийн зөвлөх Г.Даваажаргал нарын  бүрэлдэхүүнтэй ажлын хэсэг байлцав.

Төсвийн байнгын хорооны санал, дүгнэлтийг Улсын Их Хурлын гишүүн С.Ганбаатар танилцуулав.

Улсын Их Хурлын гишүүдээс асуулт, санал гараагүй болно. 


Хуулийн төслүүдийг дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 11 цаг 44 минутад хэлэлцэж дуусав. 

Гурав. “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Сангийн дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Төсвийн зарлагын хэлтсийн дарга О.Хуягцогт, Баялгийн сангийн хэлтсийн дарга Б.Төгөлдөр, Орон нутгийн хөгжлийн сангийн нэгдсэн хэлтсийн дарга М.Батгэрэл Монгол Улсын Ерөнхий аудитор А.Зангад, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Экспертийн албаны зөвлөх Э.Ганболд, Төсвийн байнгын хорооны ажлын албаны ахлах зөвлөх Ё.Мөнхбаатар, Төсвийн хяналт үнэлгээний хэлтсийн зөвлөх Г.Даваажаргал нарын  бүрэлдэхүүнтэй ажлын хэсэг байлцав.

Хуралдааныг Улсын Их Хурлын дэд дарга М.Энхболд даргалав.

Төсвийн байнгын хорооны санал, дүгнэлтийг Улсын Их Хурлын гишүүн Л.Эрдэнэчимэг танилцуулав. 

Монгол Улсад төрийн айлчлал хийж байгаа Канад Улсын Амбан захирагч эрхэмсэг ноён Дэвид Жонстонд зориулсан хүндэтгэлийн хуралдаан хуралдах болсон тул чуулганы хуралдаан 11 цаг 55 минутад завсарлаж, 15 цаг 00 минутад үргэлжилж Улсын Их Хурлын 76 гишүүнээс 61 гишүүн ирж 80.2 хувийн ирцтэй байв. Үүнд: 

Чөлөөтэй: Н.Алтанхуяг, Н.Батбаяр, З.Баянсэлэнгэ, Л.Гантөмөр, Д.Ганхуяг, Р.Гончигдорж, М.Зоригт, Б.Наранхүү, Ч.Сайханбилэг, С.Эрдэнэ;

Өвчтэй: Ч.Улаан;

Тасалсан: Р.Амаржаргал,  Ж.Батзандан, Х.Баттулга,  Г.Баярсайхан,  Б.Болор, Д.Зоригт, Н.Номтойбаяр, Ц.Нямдорж, О.Содбилэг, Ш.Түвдэндорж,  Г.Уянга,  М.Энхболд.

Тогтоолын төсөлтэй холбогдуулан Улсын Их Хурлын гишүүн Д.Лүндээжанцан, Б.Бат-Эрдэнэ, Д.Оюунхорол, О.Баасанхүү нарын асуултад Улсын Их Хурлын гишүүн С.Баярцогт, Төсвийн байнгын хорооны дарга Ц.Даваасүрэн нар хариулж, тайлбар хийв. 

Улсын Их Хурлын гишүүн Д.Хаянхярваа зарчмын зөрүүтэй саналаа татаж аван анхны хэлэлцүүлгээр нь батлах горимын санал гаргав.

З.Энхболд: - 1.Улсын Их Хурлын гишүүн Д.Хаянхярваагийн гаргасан “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолыг анхны хэлэлцүүлгээр нь баталъя гэсэн горимын саналаар санал хураалт явуулъя.

Зөвшөөрсөн:              45

Татгалзсан:
              16
      
Бүгд:


    61

73.8 хувийн саналаар дэмжигдлээ.

2.“Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолыг баталъя гэсэн санал хураалт явуулъя.

Зөвшөөрсөн:               41

Татгалзсан:
               20
      
Бүгд:


     61
           67.2 хувийн саналаар тогтоол батлагдлаа.

Уг асуудлыг 15 цаг 25 минутад хэлэлцэж дуусав.

Дөрөв. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /дөрөв дэх хэлэлцүүлэг/.

Хэлэлцэж буй асуудалтай холбогдуулан Сангийн дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Төсвийн зарлагын хэлтсийн дарга О.Хуягцогт, Баялгийн сангийн хэлтсийн дарга Б.Төгөлдөр, Орон нутгийн хөгжлийн сангийн нэгдсэн хэлтсийн дарга М.Батгэрэл, Монгол Улсын Ерөнхий аудитор А.Зангад, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Экспертийн албаны зөвлөх Э.Ганболд, Төсвийн байнгын хорооны ажлын албаны ахлах зөвлөх Ё.Мөнхбаатар, Төсвийн хяналт үнэлгээний хэлтсийн зөвлөх Г.Даваажаргал нарын  бүрэлдэхүүнтэй ажлын хэсэг байлцав.

З.Энхболд: - 1.Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүдийн 1 дүгээр зүйлийг баталъя гэсэн санал хураалт явуулъя.

Зөвшөөрсөн:               47

Татгалзсан:
               14
      
Бүгд:


     61
           77.0 хувийн саналаар 1 дүгээр зүйл батлагдлаа.

2.Хуулийн төслүүдийн 2 дугаар зүйлийг баталъя гэсэн санал хураалт явуулъя.

Зөвшөөрсөн:               42

Татгалзсан:
               18
      
Бүгд:


     60

70.0 хувийн саналаар 2 дугаар зүйл батлагдлаа.

3.Хуулийн төслүүдийн 3 дугаар зүйлийг баталъя санал хураалт явуулъя.

Зөвшөөрсөн:               43

Татгалзсан:
               16
      
Бүгд:


     59
           72.9 хувийн саналаар 3 дугаар зүйл батлагдлаа.

4.Хуулийн төслүүдийн 4 дүгээр зүйлийг баталъя санал хураалт явуулъя.

Зөвшөөрсөн:               42

Татгалзсан:
               18
      
Бүгд:


     60
           70.0 хувийн саналаар 4 дүгээр зүйл батлагдлаа.

5.Хуулийн төслүүдийн 5 дугаар зүйлийг баталъя гэсэн санал хураалт явуулъя.

Зөвшөөрсөн:               44

Татгалзсан:
               15
      
Бүгд:


     59
           74.6 хувийн саналаар 5 дугаар зүйл батлагдлаа.

6.Монгол Улсын 2013 оны төсвийн тухай хуулийг бүхэлд нь баталъя гэсэн санал хураалт явуулъя.

Зөвшөөрсөн:               44

Татгалзсан:
               13
      
Бүгд:


     57

77.2 хувийн саналаар хууль батлагдлаа.

7.Хүний хөгжил сангийн 2013 оны төсвийн тухай хуулийн 1 дүгээр зүйлийг баталъя гэсэн санал хураалт явуулъя.

Зөвшөөрсөн:               39

Татгалзсан:
               18
      
Бүгд:


     57

68.4 хувийн саналаар батлагдлаа.

8.”Энэ хуулийг 2013 оны 10 дугаар сарын 25-ны өдрөөс эхлэн дагаж мөрдөнө” гэсэн 2 дугаар зүйлийг баталъя гэсэн санал хураалт явуулъя.

Зөвшөөрсөн:               43

Татгалзсан:
               14
      
Бүгд:


     57

75.4 хувийн саналаар батлагдлаа.

9.Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийг бүхэлд нь батлах санал хураалт явуулъя.

Зөвшөөрсөн:               38

Татгалзсан:
               19
      
Бүгд:


     57

66.7 хувийн саналаар хууль батлагдлаа.

10.Нийгмийн даатгалын сангийн 2013 оны төсвийн тухай хуулийн  1 дүгээр зүйлийг баталъя санал хураалт явуулъя.

Зөвшөөрсөн:               42

Татгалзсан:
               15
      
Бүгд:


     57

73.7 хувийн саналаар батлагдлаа.

11.”Энэ хуулийг 2013 оны 10 сарын 25–ны өдрөөс эхлэн дагаж мөрдөнө” гэсэн 2 дугаар зүйлийг баталъя гэсэн санал хураалт явуулъя.

Зөвшөөрсөн:               41

Татгалзсан:
               16
      
Бүгд:


     57

71.9 хувийн саналаар батлагдлаа.

12.Нийгмийн даатгалын сангийн 2013 оны төсвийн тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя.

Зөвшөөрсөн:               43

Татгалзсан:
               14
      
Бүгд:


     57

75.4 хувийн саналаар хууль батлагдлаа.

Монгол Улсын 2013 оны төсвийн тодотгол батлагдаж дуусав.

Уг асуудлыг 16 цаг 19 минутад хэлэлцэж дуусав.


Тав. Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан Санхүүгийн зохицуулах хорооны дэд дарга, орон тооны гишүүн Б.Даажамба, Азийн хөгжлийн банкны зөвлөх Ц.Байлыхүү, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нарын  бүрэлдэхүүнтэй ажлын хэсэг байлцав.


Хууль санаачлагчийн илтгэлийг Улсын Их Хурлын гишүүн  Б.Гарамгайбаатар, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Ганбат нар танилцуулав.

Хуулийн төслүүдтэй холбогдуулан Улсын Их Хурлын гишүүн Х.Тэмүүжин, Д.Дэмбэрэл нарын тавьсан асуултад Улсын Их Хурлын гишүүн Б.Гарамгайбаатар, ажлын хэсгээс Ц.Байлыхүү нар хариулж, тайлбар хийв.  

Улсын Их Хурлын гишүүн Х.Тэмүүжин санал хэлсэн болно.

З.Энхболд: - Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн:               36

Татгалзсан:
               20
      
Бүгд:


     56

64.3 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн болон Хууль зүйн байнгын хороонд шилжүүлэв.

Уг асуудлыг 16 цаг 35 минутад хэлэлцэж дуусав.

Зургаа. Шүүх байгуулах тухай хуульд өөрчлөлт оруулах тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан Хууль зүйн зүйд сайд Х.Тэмүүжин, мөн яамны Хууль зүйн нэгдсэн бодлогын газрын дарга Б.Баасандорж, Шүүхийн ерөнхий зөвлөлийн Шүүхийн захиргааны удирдлагын газрын дарга Б.Баярсайхан, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Хууль зүйн байнгын хорооны ажлын албаны зөвлөх Ч.Ариунхур нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг Хууль зүйн сайд Х.Тэмүүжин, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав.

Хуулийн төсөлтэй холбогдуулан Улсын Их Хурлын гишүүн Л.Цог, Б.Бат-Эрдэнэ нарын тавьсан асуултад Хууль зүйн сайд Х.Тэмүүжин хариулж, тайлбар хийв.

Улсын Их Хурлын гишүүн О.Баасанхүү, Д.Лүндээжанцан, Ё.Отгонбаяр нар санал хэлсэн болно.

З.Энхболд: - Шүүх байгуулах тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн:               38

Татгалзсан:
               20
      
Бүгд:


     58

65.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 59 минутад хэлэлцэж дуусав.

Долоо. Дипломат албаны тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан Гадаад харилцааны сайд Л.Болд, мөн яамны Төрийн захиргааны удирдлагын газрын захирал С.Сүхболд, зөвлөх Г.Анхбаяр, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Аюулгүй байдал, гадаад бодлогын байнгын хорооны ахлах зөвлөх Ч.Сосорбарам нарын бүрэлдэхүүнтэй ажлын хэсэг байлцав. 

Хууль санаачлагчийн илтгэлийг Гадаад  харилцааны сайд Л.Болд, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ж.Энхбаяр нар танилцуулав.

Хуулийн төслүүдтэй холбогдуулан Улсын Их Хурлын гишүүн Д.Лүндээжанцан, Н.Батцэрэг нарын тавьсан асуултад Гадаад харилцааны сайд Л.Болд хариулж, тайлбар хийв.

Улсын Их Хурлын гишүүн Л.Цог, Ё.Отгонбаяр нар санал хэлсэн болно.

З.Энхболд: -  Дипломат албаны тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн:               37

Татгалзсан:
               20
      
Бүгд:


     57

64.9 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

Уг асуудлыг 17 цаг 15 минутад хэлэлцэж дуусав.

Найм. Соёлын өвийг хамгаалах тухай хуулийн төсөл, Соёлын өвийг хамгаалах тухай хуулийг хүчингүй болсонд тооцох тухай, Аж ахуйн нэгжийн орлогын албан татварын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Иргэний хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Төр, сүм хийдийн харилцааны тухай хуульд өөрчлөлт оруулах тухай, Тусгай хамгаалалттай газар нутгийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт оруулах тухай, Эрдэнэсийн сангийн тухай хуульд өөрчлөлт оруулах тухай, Шинжлэх ухаан, технологийн тухай хуульд өөрчлөлт оруулах тухай, Барилгын тухай хуульд нэмэлт оруулах тухай, Авто замын тухай хуульд өөрчлөлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан Соёл, спорт, аялал жуулчлалын сайд Ц.Оюунгэрэл, дэд сайд М.Түмэнжаргал, мөн яамны Стратегийн бодлого, төлөвлөлтийн газрын дарга П.Алтан-Од, Соёл урлагийн бодлогын хэрэгжилтийг зохицуулах газрын Соёлын өвийн хэлтсийн дарга Ц.Цэндсүрэн, Төрийн захиргааны удирдлагын газрын Хуулийн хэлтсийн дарга Д.Гэрэлчулуун, Стратегийн бодлого, төлөвлөлтийн газрын ахлах мэргэжилтэн З.Оюунбилэг, Монгол Улсын Их Сургуулийн Монгол соёл иргэншил судлалын профессорын багийн ахлагч, доктор С.Дулам, Орхоны хөндийн дурсгалт газрын хамгаалалтын газрын хамгаалалтын захиргааны дарга Ж.Батсуурь, Улсын Их Хурлын Тамгын газрын Хууль зүйн үйлчилгээ хариуцсан Нарийн бичгийн дарга Н.Отгончимэг, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Д.Одсүрэн, Нийгмийн бодлого, боловсрол, соёл, шинжлэх ухааны байнгын хорооны зөвлөх О.Баяраа нарын бүрэлдэхүүнтэй ажлын хэсэг байлцав. 

Хууль санаачлагчийн илтгэлийг Соёл, спорт, аялал жуулчлалын сайд Ц.Оюунгэрэл, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Ё.Отгонбаяр нар танилцуулав.

Хуулийн төслүүдтэй холбогдуулан Улсын Их Хурлын гишүүн Д.Лүндээжанцан, О.Баасанхүү, Д.Арвин, Б.Бат-Эрдэнэ, Ё.Отгонбаяр, А.Бакей, Л.Энх-Амгалан нарын тавьсан асуултад Соёл, спорт, аялал жуулчлалын сайд Ц.Оюунгэрэл, ажлын хэсгээс Ц.Цэндсүрэн, Д.Гэрэлчулуун нар хариулж, тайлбар хийв.

Хуралдаан 18 цаг 30 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:
ПРОТОКОЛЫН АЛБАНЫ  

ШИНЖЭЭЧ                                                                             М.НОМИНДУЛАМ

         МОНГОЛ УЛСЫН ИХ ХУРЛЫН НАМРЫН ЧУУЛГАНЫ 2013 ОНЫ
10 ДУГААР САРЫН 25-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ
             ТЭМДЭГЛЭЛ

З.Энхболд: - Хурал хийх ямар боломжгүй байна, цагийн дараа хүндэтгэлийн чуулган Канадын Амбан захирагчийн оролцсон болно. Түүнээс өмнө чихэвч тараах болон бэлтгэл хийх ажил байгаа. Би өөрөө 12 цагаас уулзаад, 12 цаг 25 минутад гээд заал руу дагуулж орж ирэх ёстой байхгүй юу. Одоо хурал эхэллээ гэж бодоход санал хураах ямар ч боломжгүй байна шүү дээ. Гишүүд хурлаа хийе, танхимдаа орж ирье. Үнэн үү? 

Гишүүдэд өглөөний мэнд хүргэе. Улсын Их Хурлын 2013 оны намрын ээлжит чуулганы 10 дугаар сарын 25-ны өдрийн нэгдсэн хуралдаан 43 гишүүн хүрэлцэн ирснээр нээгдсэнийг мэдэгдье. Үдээс өмнөх хуралдаанаар 3 асуудал хэлэлцэнэ. 

Эхний асуудал. “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төсөл төсвийн тодотголтой өргөн баригдсан. 


Хоёр дахь асуудал. Монгол Улсын 2013 оны төсвийн тухай хуульд өөрчлөлт оруулах тухай тодотголын тухай хуулийн төслийн гурав дахь хэлэлцүүлэг байна. 


Гурав дахь асуудал. “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/. Хэлэлцэх асуудал дээр саналтай гишүүд байна уу? Алга байна баталлаа. Эхнийхээ асуудал оръё. Үдээс хойших хуралдаан гишүүний асуулгын цаг байхгүй учраас өчигдрийн үлдээсэн болон өнөөдрийн тодотголынхоо дөрөв дэх хэлэлцүүлгийг хийнэ. 

Эхний асуудал. 

Нэг. “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төсөл /анхны хэлэлцүүлэг/.

Төсвийн байнгын хорооны санал, дүгнэлтийг Улсын Их Хурлын гишүүн Д.Хаянхярваа танилцуулна. Индэрт урьж байна.

Д.Хаянхярваа: - Улсын Их Хурлын эрхэм гишүүд ээ, 

Монгол Улсын Засгийн газраас Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжлийн сангийн 2013 оны төсвийн тухай хуульд өөрчлөлт оруулах тухай хуулийн төслүүдийн хамт “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг өргөн мэдүүлснийг Улсын Их Хурлын чуулганы 2013 оны 10 дугаар сарын 24-ний өдрийн нэгдсэн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо 2013 оны 10 дугаар сарын 25-ны өдрийн хуралдаанаараа дээрх тогтоолын төслийн анхны хэлэлцүүлгийг хэлэлцээд дараах санал, дүгнэлтийг гаргаж Та бүхэнд танилцуулж байна.

Төслийн анхны хэлэлцүүлгийг Байнгын хорооны хуралдаанаар хийх үед хуралдаанд оролцсон  гишүүдээс зарчмын зөрүүтэй санал гаргаагүй тул Улсын Их Хурлын Д.Эрдэнэбат, Д.Оюунхорол нар “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг анхны хэлэлцүүлгээр нь батлуулах горимын санал гаргасныг хуралдаанд оролцсон гишүүдийн олонх дэмжсэн болно.

Улсын Их Хурлын дарга, эрхэм гишүүд ээ,

“Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг анхны хэлэлцүүлэг хийсэн талаар Төсвийн байнгын хорооноос гаргасан санал, дүгнэлтийг хэлэлцэн баталж өгнө үү.

Анхаарал тавьсанд баярлалаа.

З.Энхболд: - Байнгын хорооны санал, дүгнэлттэй холбогдуулан асуулттай гишүүд байна уу? Алга байна. Байнгын хороо төслийг анхны хэлэлцүүлгээр нь батлах горимын санал гаргасан тул энэ асуудлаар санал хураая. Санал хураалт. “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг анхны хэлэлцүүлгээр нь батлах саналыг Байнгын хороо гаргасан байна. Үүнийг дэмжье гэдгээр санал хураая. Санал хураалт.

Санал хураалтад 52 гишүүн оролцож, 42 гишүүн зөвшөөрч, 80.8 хувийн саналаар анхны хэлэлцүүлгээр батлах горимын санал дэмжигдэж байна. Хоёулаа хэлэх юм уу? Нэг нь төлөөлж хэлэх юм уу? Ц.Нямдорж гишүүн түрүүлж гар өргөснөөрөө.

Ц.Нямдорж: - Энэ жил уул уурхайн салбарын орлого жаахан төвөгтэй байдалд ороод, түүнээсээ шалтгаалаад Хүний хөгжил санд ордог мөнгө багассан юм шиг байна л даа. Үүнийг үнэт цаас гаргах хэлбэрээр шийдвэрлэх  ийм санал явж байгаа юм байна. Цаашдаа нөхцөл байдал хэвээрээ байх юм бол үргэлж үнэт цаасаар аргацаах юм уу, ийм байдалд Улсын Их Хурал орж байна шүү дээ. Үүнийгээ Засгийн газар анхаарч 2014 оны төсөв хэлэлцэх үед яах вэ гэдгээ сайн ярихгүй бол угаасаа тэр Хүний хөгжил сангийн чинь утга учир алдагдаж эхэлж байна шүү дээ. Энэ санд чинь уул уурхайн орлого орох түүнээс хүүхдийн мөнгө тавих ийм л юм явж байгаа шүү дээ. Одоо үнэт цаасаар хүүхдийн мөнгө өгдөг хэлбэр рүү шилжих чинь зарчмын хувьд байж болохгүй асуудал шүү дээ. Тэгэхээр төсөвтөө уул уурхайн орлого хүрэхгүй бол үнэт цаас биш өөр ямар хэлбэрээр энэ асуудлыг шийдвэрлэх вэ гэдгээ Засгийн газар бодож, 2014 оны төсөв хэлэлцэх үед нэгдсэн нэг байр сууринд хүрмээр байна З.Энхболд даргаа. Зарчмын хувьд маш буруу юм руу явж байна шүү. 

З.Энхболд: - Д.Лүндээжанцан гишүүн.

Д.Лүндээжанцан: - Энэ Ц.Нямдоржийн хэлж байгаатай төстэй юм. Хүний хөгжлийн сангийн төсвийн алдагдал 2013 онд дутаад байгаа юмыг үнэт цаасаар гаргаж энэ жилдээ ямар ч байсан хүүхдийнхээ мөнгийг олгоё гээд үнэт цаас гаргаж байна гэж бид нарын хувьд ойлгож байгаа. 2014 оны төсөв дээр бол цаашдаа энэ хэрвээ дутах юм бол бонд гаргаад явж байдаг энэ бол нэг л арга нь байх. Гол нь хүүхдийн мөнгө цаанаа баталгаатай эх үүсвэртэй байх тэр нөхцөлийг болж өгөхгүй бол дахиад Баялгийн сангийн хуульд байдаг юм уу, Хүний хөгжлийн сан, төсвийн хуульд өөрчлөлт оруулаад ч болсон баталгааг нь илүү сайн тогтоож өгөхгүй бол ингээд болохоо байхаараа бонд гаргадаг гэдэг бол нэг удаагийн гал унтраах арга хэмжээ болж байна. 2014 оны төсвийг хэлэлцэхэд бол энэ дээрээ цаад уг сууриар нь авч үзэх шаардлагатай байна гэсэн ийм л санал байгаа юм. Тэгээд нэгдүгээр анхны хэлэлцүүлгээр батлахыг нь дэмжиж байгаа юм. 

З.Энхболд: - Гишүүд зүйтэй санал гаргаж байна. 2014 оны төсвийн хэлэлцүүлгийн явцад бүх гишүүн анхаарах хэрэгтэй. Засгийн газар энэ талаар гарц олж санаа болгох ёстой. Горимын санал дэмжигдсэн тул “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төслийг батлах санал хураалт явуулъя. Санал хураалт явагдаж байна. 

Санал хураалтад 53 гишүүн оролцож, 45 гишүүн зөвшөөрч, 84.9 хувийн саналаар  “Засгийн газарт үнэт цаас гаргахыг зөвшөөрөх тухай” Улсын Их Хурлын тогтоолын төсөл батлагдаж байна. 

Дараагийн асуудал. 

Хоёр. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /гурав дахь хэлэлцүүлэг/.

Төсвийн байнгын хорооны танилцуулгыг Улсын Их Хурлын гишүүн С.Ганбаатар танилцуулна. Индэрт урьж байна. Ц.Даваасүрэн даргаа танилцуулга хаана байна вэ? 

С.Ганбаатар: - Улсын Их Хурлын эрхэм гишүүд ээ.

Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүдийн 2 дахь хэлэлцүүлгийг Улсын Их Хурлын чуулганы 2013 оны 10 дугаар сарын 24-ний өдрийн нэгдсэн хуралдаанаар хийж, гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Төсвийн байнгын хороо төслүүдийн 3 дахь хэлэлцүүлгийг 2013 оны 10 дугаар сарын 25-ны өдрийн хуралдаанаараа хийлээ. 


Монгол Улсын 2013 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийн үед гишүүдийн олонхын дэмжлэг авсан саналуудыг  төсөлд тусгалаа.
 
Төсвийн урсгал зардлын хувьд Хууль зүйн сайдын төсвийн багцаас 377.9 сая төгрөгийг Батлан хамгаалахын сайдын багцад, Хүн амын хөгжил, нийгмийн хамгааллын сайдын төсвийн багцаас орон нутгийн төсөвт 244.1 сая төгрөгийг шилжүүлэн тооцлоо. 
 
Хөрөнгийн зардлын хувьд Шадар сайдын төсвийн багцаас хасагдсан хөрөнгө оруулалтын төсөл, арга хэмжээний 750.0 сая төгрөгийг Гадаад харилцааны сайдын багцад шилжүүлэн тооцлоо. 

Дээрх өөрчлөлтүүдийг тусгахад Монгол Улсын нэгдсэн төсвийн нийт тэнцвэржүүлсэн орлого 6,289.1 тэрбум төгрөг буюу дотоодын нийт бүтээгдэхүүний  37.0 хувь, нэгдсэн төсвийн нийт зарлага 6,629.8 тэрбум төгрөг буюу  дотоодын нийт бүтээгдэхүүний  39.0 хувь, нэгдсэн төсвийн нийт алдагдал 340.7 тэрбум төгрөг  буюу дотоодын нийт бүтээгдэхүүний  2.0 хувьтай тэнцэж байгаа нь Төсвийн тухай хууль болон төсвийн тусгай шаардлагыг хангахаар байна. 

Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төсөл, холбогдох хавсралт тооцоонуудыг Та бүхэнд тараасан болно .

Улсын Их Хурлын эрхэм гишүүд ээ, 

Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлгийг хийж өгөхийг хүсье. 

Анхаарал тавьсанд баярлалаа.

З.Энхболд: - Ажлын хэсгийг танилцуулъя. Сангийн дэд сайд С.Пүрэв, Монгол Улсын Ерөнхий аудитор А.Зангад, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Сангийн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, Сангийн яамны Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Сангийн яамны Төсвийн зарлагын хэлтсийн дарга О.Хуягцогт, Сангийн яамны Баялгийн сангийн хэлтсийн дарга Б.Төгөлдөр, Сангийн яамны Орон нутгийн хөгжлийн сангийн нэгдсэн хэлтсийн дарга М.Батгэрэл. Байнгын хорооны танилцуулгатай холбогдуулан асуулттай гишүүд байна уу? Асуулттай гишүүн алга байна. Алх цохичихсон л доо. Өөрөө хуралдаа сууж бай юм асууя гэвэл орж ирэнгүүтээ хашгираад байх хэрэггүй.  

Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулиудын төслүүдийн гурав дахь хэлэлцүүлэг дууслаа. Төсвийн байнгын хороонд шилжүүлж байна. Үдээс хойш дөрөв дэх хэлэлцүүлгийг хийж дуусгана. Тэр чинь дараагийн асуудал дээр.

Дараагийн асуудал.

Гурав. “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/.


Төслийн талаарх Төсвийн байнгын хорооны санал, дүгнэлтийг Улсын Их Хурлын гишүүн Л.Эрдэнэчимэг танилцуулна. Индэрт урьж байна. Нэгмөсөн дуусгачихаад 5, 10 минут хүлээж байг. Би уулзалтаасаа хоцрох гээд байна. Санал, дүгнэлт нь гараагүй байна гэж байна. Үдээс хойш руу шилжүүлчих юм бол нөгөө анхны хэлэлцүүлэг байхгүй болно. Д.Хаянхярваа гишүүн. Миеэгомбын Энхболд дарга үргэлжлүүлж бай даа. Би цагтаа явъя даа. Сүүлийн  асуудлыг өөрөө удирдаад явуулчихъя. 

М.Энхболд: - Л.Эрдэнэчимэг гишүүн дүгнэлт нь ирсэн үү? Ажлын хэсгийн нэрс хаана байгаа юм бэ? Бүгдийг нь хэлэх юм уу? Б.Болдбаатар даргаа бид нар хэдийд заалнаас гарах ёстой вэ? 11 цаг 50 минутад уу? Л.Эрдэнэчимэг гишүүн санал, дүгнэлтийг танилцуулъя.

Л.Эрдэнэчимэг: - Улсын Их Хурлын дарга, эрхэм гишүүд ээ,

“Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг Улсын Их Хурлын чуулганы 2013 оны 10 дугаар сарын 24-ний өдрийн нэгдсэн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Төсвийн байнгын хороо 2013 оны 10 дугаар сарын 25-ны өдрийн хуралдаанаараа дээрх тогтоолын төслийн анхны хэлэлцүүлгийг хийж дараах санал, дүгнэлтийг гаргаж Та бүхэнд танилцуулж байна. 

Төслийн анхны хэлэлцүүлгийг хийх үед Улсын Их Хурлын гишүүн Ч.Хүрэлбаатар, Д.Хаянхярваа нар Улсын Их Хурлын 2008 оны 47 дугаар тогтоолоор батлагдсан эргэн төлөх нөхцөлтэйгөөр хэрэгжсэн төслийн санхүүжилтийн гүйцэтгэлийг нь үндэслэн улсын төсөв болон бусад эх үүсвэрээр санхүүжүүлэх арга хэмжээ авч ажиллах талаар Засгийн газарт даалгасан заалтыг төсөлд нэмэх санал гаргасныг хуралдаанд оролцсон гишүүдийн олонх дэмжсэн болно. 

“Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн талаар гарсан зарчмын зөрүүтэй саналын томьёолол, тогтоолын төсөл, хавсралтуудыг Та бүхэнд тараасан болно. 


“Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төслийн анхны хэлэлцүүлэг хийсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. 

М.Энхболд: - Л.Эрдэнэчимэг гишүүнд баярлалаа. Хэлэлцэж байгаа асуудалтай холбогдуулаад ажлын хэсгийг танилцуулъя. Сангийн дэд сайд С.Пүрэв, Монгол Улсын Ерөнхий аудитор А.Зангад, Татварын ерөнхий газрын дарга Т.Батмагнай, Гаалийн ерөнхий газрын дарга О.Ганбат, Сангийн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, Сангийн яамны Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд, Сангийн яамны Төсвийн зарлагын хэлтсийн дарга О.Хуягцогт, Сангийн яамны Баялгийн сангийн хэлтсийн дарга Б.Төгөлдөр, Сангийн яамны Орон нутгийн хөгжлийн сангийн нэгдсэн хэлтсийн дарга М.Батгэрэл нар оролцож байгаа юм байна. Асуудалтай холбогдуулж асуулт асуух гишүүд нэрээ өгөх үү? Ороод О.Баасанхүү гишүүн 2 дарчихлаа шүү дээ. Орсон уу? Орсон. О.Баасанхүү гишүүнээр асуулт асуух гишүүдийг тасаллаа. Д.Лүндээжанцан гишүүн асуулт тавья.

Д.Лүндээжанцан: - Гэхдээ асуулт тавихын өмнө материалаа гар дээрээ авч байж асуултаа тавимаар байгаа юм. Бидонд чинь юу байгаа юм бэ гэдэг шиг өчигдөр ерөнхий өргөн барьсан төсөл бол байгаа юм. Байнгын хороогоор хэлэлцсэн санал, дүгнэлт, саналын томьёоллоо гар дээрээ авч асуултаа тавихгүй бол энэ чинь сургаар асуулт тавьсан болчих гээд байна шүү дээ. Жишээ нь: 01 дүгээр сарын 01-нээс эхлээд барилга захиалагчийн нэгдсэн улсын өмч үйлдвэрийн газар байгуул гээд төрийн өмчит үйлдвэрийн газар. Энэ ерөнхий санааг нь дэмжээд байгаа юм. Яам болгон дээр барилга захиалагчийн товчоо байгаад өртөг зардал гээд маргаад байдаг их олон шат, гэтэл нэгдээд ирсэн чинь төсвийн ерөнхийлөн захирагчид Ерөнхий сайдаасаа эхлүүлээд шүүх, прокурор хүртэлх бүх байгууллагуудын Их Хурлын дарга билүү, ингээд бүх хүний хооронд тэр асуудлыг хэдэн мянган объектыг тэр барилгын захиалагчийн товчоо хариуцаад тэгээд захиалгаа өгөөд зураг төслийг нь хийлгээд хяналт тавиад хамгийн сүүлд түлхүүр гардуулаад ашиглалтыг нь хариуцаад, ингээд Төрийн өмчийн хороонд байх юм шиг байгаа юм л даа. Үүнийг бид санаа нь ерөнхий зарчим нь зөв боловч амьдрал дээрээ урган гарахаар 01 дүгээр сарын 01-нээс зохион байгуулалтад орохоор барах уу, үгүй юу гэдэг болгоомжлол. Худалдан авах үйл ажиллагааны агентлаг гараад одоо аль зэрэг зүгширч байгаа юм бэ мэдэхгүй. Энэ  хоёр ингээд явсан чинь бөөн бантан болчих вий гэдэг болгоомжлол байгаа учраас үүн дээр тогтоол гаргахдаа нэлээн сайн дэлгэрэнгүй утгатай ярьж гаргах хэрэгтэй. Сэтгэлийн хөөрлөөр би үүнийг гаргаж байна гэж үзэхгүй байна. Гэлээ гэхдээ бид юмыг огцом шийддэг харамсалтай нь амьдрал дээрээ очоод үй түмэн бэрхшээлтэй тулгардаг. Түүнээсээ болоод сайн бэлтгэлтэй хийх юмаа хэрэггүй юм байна гээд эргээд буцдаг. Эвсэл энд ажил хохироод дээр нь олон тэрбум төгрөг гарын салаагаар урсаад эцэст нь олон түмний эрх ашиг хохирдог, татвар төлөгчдийн мөнгө салхинд хийсдэг дутагдал гарсаар байсан. Үүнийг яаж таслан зогсоож үр дүнтэй болгох вэ гэдэг асуудлыг л бид ярьж байгаа гэж ойлгож байгаа. Ийм учраас ямар зүйлүүд гарч ирэх юм бэ? Цаашдаа үүнийг хий зайгүй хэрэгжүүлэх ямар эрхийн актууд гарах юм бэ? Энэ болгоныг Төсвийн байнгын хороон дээр нарийвчлан ярилцсан уу гэдэг ийм асуултыг тавьж байна. 

М.Энхболд: - Энэ 12 цаг 30 минутаас хүндэтгэлийн чуулган болохтой холбогдуулаад бид нар 11 цаг 50 минут гээд заалаа чөлөөлж техникийн бэлтгэл юмнууд хийгдэх ёстой юм байна. Д.Лүндээжанцан гишүүний асуултад үдээс хойших хуралдаан эхлэнгүүт хариулахаар Л.Эрдэнэчимэг дарга бэлдэх үү? Тэгээд одоо хурлаа түр завсарлуулъя. 12 цаг 15 минут гэхэд гишүүд байраа эзэлсэн байгаарай гэж хүсэж байна. Хуралдаан завсарлалаа. 

З.Энхболд: - 5 минутын дараа Б.Бат-Эрдэнэ, Д.Оюунхорол, О.Баасанхүү гишүүн ирж асуултандаа хариулт авахыг хүсье. 5 минутын дараа ирэхгүй бол нэр дуудаад эхэлнэ, хаслаа гэж нэр дуудна. Одоо 14 цаг 50 минут болж байна. 14 цаг 55 минутаас хурлаа эхэлье. Б.Бат-Эрдэнэ гишүүн 5 минутын дотор амжиж ирлээ. Д.Лүндээжанцан байхгүй гишүүний асуултад хариулах хэрэг байна уу? Д.Лүндээжанцан гишүүн асуулт асуучихаад өөрөө гарсан байна. Б.Бат-Эрдэнэ гишүүн асууя.

Б.Бат-Эрдэнэ: - Энэ чинь асуугаад хүнд хүрэхгүй нь дээ, хэвлэл мэдээлэл байхгүй юм байна. Тэгэхээр ийм байна энэ 2013 оны улсын төсөв дээр үнэ 2012 онд хэлэлцэхдээ хөрөнгө оруулалт 2013 онд бүрэн хэмжээнд хийгдэнэ. Ямар нэгэн бэлтгэл нь хангагдаагүй барилга объект орохгүй. Хуучин ордог байсныг бид цэг тавилаа. Шинэ хууль гарсан. Ингээд цэглэсэн гэж хэлсэн. Энэ цэгц журамдаа орсон  гэж ойлгож байтал бол 2013 оны улсын төсвийн хөрөнгө оруулалтын хэрэгжилт биелэлт хангалтгүй байна л даа 30 хувь хүрэхгүй хэрэгжилттэй. Дахиад энэ 2013 онд болно бүтнэ гээд оруулсан барилга хөрөнгө оруулалтаас ихэнхийг нь хасчихсан байна. 100 гаруй нэр төрлийн объект, 250, 260 тэрбум төгрөг хасчихсан тэгээд ажлын хэсгүүд ярьж байгаад сая “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан зарим авах арга хэмжээний тухай” Улсын Их Хурлын тогтоолын төсөлд энэ жагсаалтаар нь үзэхээр зэрэг манай Хэнтий аймагт он дамжиж шилжиж байгаа 2011, 2012 онд эхлүүлсэн, 2013 онд дуусгах ёстой барилга объектууд ороогүй байна. Дадал сумын нурах гэж байгаа Онон гол дээр баригдсан гүүрний хөрөнгө л туссан байна, бусад юм ерөөсөө ороогүй байна. Тэгэхээр энэ яагаад ийм байдалтай болов? Үүнийг цэгц шугаманд нь оруулахгүй бол ингээд 2014 оны улсын төсвийн хөрөнгө оруулалт дээр чинь Хэнтий аймагт уртаашаа нэг чулуун хороотой сууж байгаа, малын хашаа шүү дээ чулуун хороо гэдэг маань иймэрхүү хөрөнгө оруулалтын байдалтай байна. Тэгэхээр үүнийг холбогдох газрууд нь надад хариу өгөөч. 

Улсын Их Хурлын 47 дугаар тогтоол гээд эргэн төлөгдөх нөхцөлтэйгөөр баригдах зам барилгын жагсаалтуудыг баталсан. Энэ жагсаалтаар Хэнтий аймгийн төв Өндөрхаан хотоос Дадалын чиглэл рүү хатуу хучилттай зам тавина гээд орчихсон. Энэ 47 дугаар тогтоолын биелэлтийг яаж хангах юм бэ? Ийм хоёр асуулт байна. Тэгээд Хэнтий аймгийн Өндөрхаан хотыг чинь Чингис хаан хотыг болгочихсон шүү дээ. Ер нь бүгдээрээ Чингис хаан нэртэй болох байгаа юм. Би бол  Чингис хаан овогт Бадмаанямбуугийн  Бат-Эрдэнэ гэдэг нэртэй болох юм. Тэгээд Чингис хаан хотын дулааны цахилгаан станцыг барьж байгуулах, Хэнтий аймаг бол 21 аймгаас ганц үлдчихээд байгаа аймаг л даа. Одоо уурын зуухаар Чингис хаан хотод амьдарч байгаа иргэд маань халуун хүйтэн усны хангамж байхгүй ийм хүнд нөхцөлд байгаа. Тэгээд дулааны станцыг барьж байгуулна гээд бид 2012 оны төсөвт эхлүүлээд тэгээд 2013 онд барьж байгуулахаар ингээд оруулчихсан байгаа юм. Гэтэл энэ маань бас энэ дээр хасагдчихсан байна. Тэр сургууль, цэцэрлэг, эмнэлэг гээд бусад объектыг би хэлсэнгүй. Нийтдээ 2013 оны улсын төсвөөс жагсаалт гаргачихсан 9 барилга объект хасагдчихсан байгаа юм. Эндээс Дадалын ганцхан..

З.Энхболд: - Б.Бат-Эрдэнэ гишүүнээ одоо тодотгол хэлэлцээгүй, тодотголыг дагаж гаргах гэж байгаа тогтоол хэлэлцэж байгаа шүү дээ. 

Б.Бат-Эрдэнэ: - Тогтоолын хавсралтаар жагсаалт нь байна шүү дээ. Би энэ жагсаалтыг нь шүүгээд асууж байна л даа.

З.Энхболд: - Тогтоолд хавсралт байгаа юм уу, Ц.Даваасүрэн гишүүнээ. Ц.Даваасүрэн дарга хариулъя. Ажлын хэсгийн ахлагч С.Баярцогт хариулъя.

С.Баярцогт: - Б.Бат-Эрдэнэ гишүүний асуултад хариулъя. Нийтдээ 2013 оны   төсвөөс 460 объект арга хэмжээ хасагдсан байгаа. Энэ дотроос 189 объект нь 2014 оны төсөвт ороод өргөн баригдчихсан байгаа. Цаана үлдэж байгаа 271-ээс бид нар ярьж байгаад 104-ийг нь энэ 2014, 2015 оны төсөвт суулгая гээд жагсаалтаа гаргачихсан. Цаад талд нь дахиад 71 объект байгаа. Тэр 71 объектыг энэ 2014, 2015 оных оруулахгүй. Гэхдээ 2014 оны төсөв хэлэлцэхэд ярилцъя. 94 объект нь нэгдсэн дүнгээрээ хэмнэлт болоод орчихсон байгаа, тендерийн хэмнэлт болчихсон байгаа, их завсруудыг бөөнөөр нь биччихсэн байгаа. Ийм маягаар зохион байгуулсан юм. Замуудын хувьд ингэж ярьсан байгаа. Ер нь бол цаашдаа 2014 оноос эхлээд бүх замуудыг Хөгжлийн банкны санхүүжилтээр хийнэ. Тийм учраас замыг энэ дотор оруулаагүй. Нийгмийн шинжтэй бүх объектыг оруулсан байгаа. Өөрөөр хэлбэл сургууль, цэцэрлэг, соёлын төв гээд аймгууд дээр тавигдсан байсан. Ерөнхийдөө бид нар ажлын хэсэг дээр Сангийн яамтай ч тэр, Эдийн засгийн хөгжлийн яамтай ч тэгж ярьж байгаа. Энэ баригдаад явж байсан объектуудыг аль болохоор дуусгах талд нь ярья. Гэхдээ үнэхээр олон жил болоод төсөвт өртөг нь өсчихсөн, эсвэл он удаан жил болсон хэрнээ мөнгийг нь аваад өөр юм хийчихсэн объектууд байгаад байгаа. Тийм учраас Аудитын газар, Засгийн газар хоёрт үүрэг өгч байгаа. Хоёр хавсралтаар нэг нь энэ 2014 оны төсөвт суусан 184 объектыг шалгаж өгөөч. Яагаад гэвэл хоёр шалтгаан байгаа хугацаа нь уртассан, эсвэл төсөвт өртөг нь ихэссэн. Бид нар хувийг нь гаргаад өгчихсөн байгаа нэг хавсрал нь, нөгөө хавсралт нь болохоор энэ 104 объекттой хавсралт. Үүнийг бас шалгаж өгөөч гэж. Ингэх юм бол 2014 онд ёстой нөгөө түрүүний яриад байдгаар төсөвт өртөг нь яагаад өссөн юм бэ, хугацаа нь яагаад уртассан юм бэ, мөнгийг нь авчихаад одоо яг юу хийчихсэн байгаа юм бэ, эсвэл мөнгийг нь аваад өөр юм хийчихсэн байгаа юм уу? Үүнийг үндэслээд бид нар 2014 оны төсвийг ярихад бол бүх объект дээр нь ярина. Тэгээд энэ дотроос газаргүйг нь бүгдийг нь шууд хасна, зураггүй нь шууд хасна. Тэгээд үлдсэн дээр нь аудитын газраас ирж байгаа шинжилгээ, Засгийн газраас өгч байгаа төсвийн ерөнхийлөн захирагч нарын тайлбарыг харж байж объект болгоноор нь ярина. Энэ бол санхүүжүүлэх үндэслэл муутай, тийм учраас бид нар хоёр он давуулж тавьж байгаа юм. 

Би хэлээд байна шүү дээ, ажлын хэсэг хоёр дүгнэлтийг авч байж Дундговьд гэхэд ийм байна шүү дээ. Дундговьд театр барина гээд ажлын хэсэг дээр ярьж байгаа зүйлээ хэлж байна шүү дээ. 


З.Энхболд: - Зөвшөөрөлгүй ярихгүй.


С.Баярцогт: - Тийм учраас ийм маягаар шийдэж байгаа. Тэгэхээр бүх хүний хүсэж байгаа дамжиж байгаа жагсаалтыг оруулах бололцоо байхгүй. Угаасаа Засгийн газар оруулж ирэхгүй 460 объект хасчихсан ийм зүйл байгаа гэдгийг хэлэх гэсэн юм. Баярлалаа. 

З.Энхболд: - Болсон уу? Б.Бат-Эрдэнэ гишүүн тодруулах уу? Б.Бат-Эрдэнэ гишүүн тодруулъя.

Б.Бат-Эрдэнэ: - Тэгэхээр С.Баярцогт гишүүнээ та бэлтгэл хангагдаагүй барилга объектыг хасна гээд байна. Энэ хасдаг асуудлыг чинь Засгийн газар шийдлээ гэдэг ам мөчиг өгчихсөн шүү дээ. 2013 оны улсын төсвөөс буюу 2012 оны яг өдийд нэг жилийн өмнө улсын төсөв хэлэлцэж байхад одоо энэ тухай асуудал дахиж яригдахгүй гээд амлачихсан шүү дээ. Тэгтэл дахиад та эргүүлээд хасна гээд ингээд яриад байна. Тэгэхээр нөгөө холбогдох ажлаа хийж чадаагүй хүмүүст хариуцлага тооцох хэрэгтэй байна. Ийм асуудал гарна даа. Тэрийгээ яаж хариуцлага тооцох юм бэ? Үүнтэй уялдуулаад цаашаа юу гарах вэ гэхээр Их Хурлын даргын захирамжаар бид нар хөдөө орон нутагт яваад бүх барилга объектоос санал авсан. 50 их наяд төгрөгийн санал авсан шүү дээ. 2014, 2015, 2016 онд 2011, 2012 онд төсөвлөсөн юмаа амжихгүй байгаа юм чинь яаж багтах юм бэ багтахгүй болчихлоо шүү дээ. 

З.Энхболд: - Ц.Даваасүрэн гишүүн хариулъя. 

Ц.Даваасүрэн: - Энэ тогтоолын хэлэлцэж байгаагийн гол бас нэг ач холбогдол тэр л дээ. Ер нь үнэхээр чухал  хэрэгцээтэй юм хаягдчих вий гэж, яагаад гэвэл шинэ Төсвийн хуулиар 2013 оны 01 дүгээр сарын 01-нээс эхлээд иргэдийн хэлэлцүүлгээр төсөл арга хэмжээг сонгож авдаг болсон. Тэр хуулийнхаа хүрээнд бас бид нар аудитаар тодорхой дүгнэлтүүд гаргуулаад эргээд ярилцъя гэж байгаа юм. Эргээд 2014 оны төсөв ярилцахад бол 2013 оныхоос ач холбогдлын хувьд шүүгээд авчихсан байгаа саяын С.Баярцогт гишүүний хэлсэн арга хэмжээнүүд дээр ярилцана. Тэгээд та бол ажлын хэсэг дээр орж ирээд мөн намынхаа бүлэг дээр тодорхой энэ байр сууриудаа яриад харин үнэхээр тэр иргэдээс гарсан санал дотор явна уу, үгүй юу гэдгийг бид бас харна. Яагаад гэвэл гурван яамны судалгаа гарсан байгаа шүү дээ, 4 яам яваад. Түүнд нэгд эрэмбэлэгдэж үү, хоёрт эрэмбэлэгдэж үү гэдэг зүйлийг харгалзана. 


З.Энхболд: - Д.Оюунхорол гишүүн асууя.


Д.Оюунхорол: - Улсын Их Хурлын тогтоол орж ирж байгаад ер нь бол дэмжиж байгаа л даа. Гэхдээ хоёр зүйлийг тодруулъя гэж бодож байгаа юм. Цаашдаа Засгийн газраас хувийн хэвшлийн аж ахуй нэгжүүдийг дэмжих зорилготойгоор бас тодорхой бодлого арга хэмжээнүүдийг авч хэрэгжүүлэх шаардлагатай байна гэж байгаа юм. Тэр тусмаа Монгол Улсын Их Хурлаар баталсан Концессын тухай хууль, өөрийн хөрөнгөөр гүйцэтгэн дараа төлөгдөх нөхцөлтэйгөөр барих авто зам, эрчим хүч, барилга байгууламж гээд бүтцийн салбарт хийгдэж байгаа хөрөнгө оруулалтуудыг гэрээгээр гүйцэтгүүлсэн бол энэ гэрээний үүргийг хэрэгжүүлэх тал дээр Засгийн газарт эргэж харах бодох юм их байгаа юм шиг байна. Мэдээж хугацаа ажил үүргээ гүйцэтгэж өгчихөөд санхүүжилтээ авч чаддаггүй ийм асуудлууд нэлээн байна гэж яригдаж байгаа юм байна лээ. Тэгэхээр үүнийг Эдийн засгийн байнгын хороон дээр бүхэлд нь авч тооцоо судалгааг нь хараад тэгээд Засгийн газарт оруулж Их Хурлаас тогтоолыг 2014 оны төсөв хэлэлцэх үед яривал их зүгээр байна гэж бодож байгаа юм. 

Өнөөдөр ДНБ-ий 80 хувийг хувийн хэвшлийн аж ахуй нэгжүүд дэмжиж оруулж ирж байгаа. Тийм учраас бид татвар төлөгчдийн сахилгыг сайжруулъя, үнэхээр баазаа өргөе гэж бодож байвал хувийн хэвшлийн аж ахуйнуудыг дэмжиж татвар төлөгчдийг дэмжсэн цэгцтэй бодлого явуулах шаардлагатай байна гэж үздэг. Яг энэ үндсэн дээр өнөөдрийн монголын эдийн засаг өндийж босно. Тийм учраас энэ хувийн хэвшлийн аж ахуй нэгжүүдийг дэмжих чиглэлээр дараа дараагийн энэ асуудлуудаа яаж бодож оруулж ирэх вэ гэдгийг би асуух гэсэн юм. Энд сайд нь байхгүй байгаа учраас хэнээс асуух ёстойгоо мэдэхгүй байна.


З.Энхболд: - Одоо зөвхөн Байнгын хорооноос асуух боломж үлдсэн байгаа. 
 

Д.Оюунхорол: - Ц.Даваасүрэн даргаас асууя. Ер нь бол өөрийн хөрөнгөөр гүйцэтгэн дараа төлөгдөх нөхцөлтэйгөөр барьж байгаа авто зам, эрчим хүчний зарим санхүүжилтүүд хийгдэхгүй байгаа талаар  хувийн хэвшлийн аж ахуй нэгжүүд маш их ярьж байгаа шүү дээ. Ер нь ийм асуудлыг төрийн дээрэм хийх гэж байна та нар, хувийн хэвшлийг дэмжихгүй байна гэсэн ийм юм яриад байгаа шүү дээ. Тэгэхээр үүнийг цаашдаа яаж шийдвэрлэх ёстой вэ гэж та бодож байна вэ? Энэ асуултад хариулж өгөөч.

З.Энхболд: - Хариулахын өмнө би мэндчилгээ дэвшүүлээд байх юм. Улсын Их Хурлын гишүүн Д.Зоригтын урилгаар Өвөрхангай аймгийн Есөнзүйл сумын “Толин сарт” уяачдын холбооны 15 уяач Төрийн ордон, Улсын Их Хурлын үйл ажиллагаатай танилцаж байна. Мөн Дорнод аймгийн Баянтүмэн, Хэнтий аймгийн Жаргалтхаан сумын иргэдийн Хурлын Төлөөлөгч нийт 28 хүн орж ирсэн үү? Сумынхан байна уу? 28 биш л байна даа, 2 дахь групп нь орж  ирээгүй юм шиг байна. Эхний группд эрүүл энх, ажлын амжилт, сайн сайхныг хүсэн ерөөе. Ц.Даваасүрэн гишүүн хариулъя. 

 Ц.Даваасүрэн: - Б.Бат-Эрдэнэ гишүүний үлдсэн гээд байгаа хариуцлагын тухай асуудал дээр ярих ёстой байх. Зарим чухал ажил хийгдээгүй нь тэр орлогоос шалтгаалахгүйгээс бас зохион байгуулалтаас хамаарсан байж магадгүй, ажлаа муу зохион байгуулснаас магадгүй бараа ажил үйлчилгээг худалдан авах үйл ажиллагааг нэгтгэснээс шалтгаалсан байж магадгүй. Энэ бүгдийг нь тал талдаа ярьж хаанаа үүнийг засаж шийдэх ёстой вэ гэдэг зүйлийг 2014 оны төсвийн хэлэлцүүлгийг хэлэлцэж байх явцад намын бүлгүүд ч тэр хаана хаанаа анхаарах хэрэгтэй байгаа юм. Д.Оюунхорол гишүүний асуусан тэр эргэн төлөгдөх нөхцөлтэйгөөр эсвэл концессын гэрээгээр аж ахуй нэгжүүдээр хийлгэсэн ажлуудын санхүүжилт буцааж олгох асуудал удаашралтай байгаа талаар бид ярилцаад явж байгаа. Энэ асуудлаа үргэлжлүүлээд Засгийн газар, төрөөс хүлээх хариуцлага, эдийн засгийн боломж, төсөв санхүүгийнхээ орлогын боломжтой нь уялдуулаад ажлын хэсгүүд дээр 2014 оны төсвийн хэлэлцүүлгийн явцад ярья гэж ингэж тохирч байгаа. Үүнийг ярих ёстой ч гэж ойлгож байгаа. 

З.Энхболд: - Д.Дэмбэрэл гишүүн асууя. Алга байна. О.Баасанхүү гишүүн асууя.

О.Баасанхүү: - Энэ тогтоолын нэр дээр ингэж бичсэн байна л даа. Улсын төсвийн хөрөнгөөр хэрэгжүүлэх хөрөнгө оруулалтын төсөл арга хэмжээний төсөвт өртөг батлагдсан хэмжээнээс нэмэгдэж ижил хэмжээтэй объектуудын төсөвт өртгийг харилцан адилгүй тооцож  барилгын ажил олон жил дамжин үргэлжилж байгааг таслан зогсоох зорилгоор дараах арга хэмжээг авч хэрэгжүүлэхээр Монгол Улсын Засгийн газрын /Н.Алтанхуяг/ сайдад даалгасугай гэж байна. Миний асуух гээд байгаа асуулт болохоор төрийн тусгай албан хаагчийн нэгдсэн эмнэлэг гээд олон жил дамжсан юм уу, юу юм бэ? Жагсаалтад байдаггүй нэгдүгээрт нь. Хоёрдугаарт нь Төсвийн тухай хуулийн 42 дээр тухайн жилийн төсөвт асуудлаар тодотгол хийнэ гэж байна. Тухайн жил төсөв батлагдсанаар төрийн тусгай албан хаагчийн эмнэлэг гэж байсан. Гэтэл Хууль зүйн яамны дуусгал, Улсын мөрдөн байцаах газрын дуусгал гэхээр эхлэл гэж нэг ойлголт байгаад байгаа биз. Яаж эхлүүлсэн, хэн баталсан төсөв бэ? Дуусгал гэхээр бид дуусгах төсвийг нь баталж өгөх гээд байдаг. Эхлэх төсвийг нь хэдэн оны хэдэн сард батлаад өгөв? Энэ жагсаалтад орох ёстой байсан юм биш үү? Ямар учиртай юм бэ? Ингээд бид нар Улсын Их Хурал хууль зөрчих эрх байгаа юу? Бид нар Засгийн газарт үүрэг өгнө гэж яриад байдаг Засгийн газрын хууль бус үйл ажиллагааг дэмжих гээд ингээд яваад байна шүү дээ. Тэгвэл үүрэг өгөхөө больё. Бид нар албан ёсоор тэд нар төсвөө тодотгоод 122 тоот тогтоолоор дээрээс нь батлагдаагүй төсвийг оруулж ирээд нэрийг нь өөрчлөөд баталчихсан юм шиг дуусгавар шүү. Наадахыг чинь аваад хэрэглэнэ шүү гээд яваад байдаг. Энэ зарчим зөв үү? Дээрээс нь энэ ажлын хэсэгт би бол С.Баярцогт гишүүнийг ороход гайхаад байна. Ашиг сонирхлын зөрчилтэй юм биш биз дээ. Ард түмэн МCS гээд эмнэлэг гарснаас хойш  энэ төрийн тусгай албан хаагчийн эмнэлэг явахад тун хэцүү болсон гэж яриад байгаа шүү дээ. Би хов жив учраас нотолж чадахгүй байна. Гэхдээ шударга талаа яриад яг хуульч шиг хуулиар ярих юм бол төсвийн тухай хуулийн 42.2, Монгол Улсын Үндсэн хууль маш олон хуулийн заалтуудыг зөрчөөд ингээд тодотголыг нь баталъя, дээрээс нь тэд нарт үүрэг өгье гэж энэ чинь ямар ч чанаргүй болоод байгаа юм биш үү гэдэг асуулт байна л даа. Яагаад чанаргүй болоод байгаа вэ гэхээр түрүүний хэлээд байгаа нь хууль зөрчсөнийг нь бид нар хуулийн дагуу юм шиг авчихаад хуулиа биелүүлээрэй гээд тогтоол өгөхөөр өмнөх нь өгүүлбэр нь дараагийн өгүүлбэрээ үгүйсгээд хүчингүй болчихоод байна. Үүнийг нэг анхаараач. 

Тэр өөрчлөгдөж байгаа нь хуулийн дагуу юм уу ямар учиртай юм бэ? Бид нар хууль зөрчдөг, тангаргаа зөрчдөг. Монгол Улсын Их Хурлын гишүүн тангараг өргөхдөө хуулийг дээдэлнэ, Үндсэн хуулийг дээдэлнэ гэж байгаа шүү дээ. Улсын Их Хурлын тухай хуульд Засгийн газрын төсөвт хяналт тавьж, Засгийн газрын төсвийг батална гэж байгаа юм. Тэгсэн батлаагүй төсвийг нь дундуур нь дуусгавар гэх нь зөв үү? Энэ дээр тодорхой тайлбар өгөөч, баярлалаа.

З.Энхболд: - Ц.Даваасүрэн дарга хариулъя.

Ц.Даваасүрэн: - О.Баасанхүү гишүүний асуултад хариулъя. Тэгэхээр яг тогтоолын төслийн хувьд хамааралгүй асуудал болчихоод байгаа юм. Яагаад гэвэл бид нар сая төсвийн тодотголоор энэ асуудлыг шийдсэн байгаа. Зарчмын зөрүүтэй саналын томьёолол хураалгасан, олонхоороо шийдвэр  гаргасан. Тэгэхээр энд оролцож та саналаа өөр зарчмын зөрүүтэй саналын томьёоллоор илэрхийлж болох байсан. Тэр зарчмын зөрүүтэй саналын томьёолол багцаас багцад шилжих асуудлыг шийдээд явж байгаа нь бол дэгийн хуулиар шийдэгдчихэж байгаа юм. Энд бол ямар нэг хуулийн зөрчил байхгүй. Цаанаа ямар мөн чанартай асуудал болж байгаа гэдэг нь төсвийн хуулийн хүрээнд биш өөр шийдэл нь зөв буруу байсан эсэх асуудал төсвийн тухай хуультай хамааралгүй асуудал. Тэр барилгыг өөр тийш нь шилжүүлээд явчихсан юм байна. Нэгэнт тэгээд Засгийн газрын шийдвэр гарчихсан болохоор бид нар багцаас багцад шилжүүлж байгаа асуудлыг төсвийн хуулиараа шийднэ. Бидний шийдсэн асуудал бол ерөөсөө тэр багц хооронд хөрөнгө шилжүүлэх асуудал энэ нь дэгийн тухай хуулиараа шийдэгдээд явчихсан байгаа. 

З.Энхболд: - О.Баасанхүү гишүүн тодруулъя. 

О.Баасанхүү: - Дэгийн тухай хуулиар гэдэг  маань миний хэлээд байгаа энэ жилийн тухайн жилийн төсвийн хүрээнд тодотгол хийнэ гэж байгаа. Тухайн жилийн төсвийн хүрээнд гэдэг маань түрүүний хэлдгээр Хууль зүйн яамны барилга гэсэн төсөв батлагдаагүй шүү. Тэгээд яаж дуусгавар болсон юм бэ? нэгдүгээрт. Хоёрдугаарт миний асуух гээд байгаа зүйл болохоор..


З.Энхболд: - О.Баасанхүү гишүүнээ тодотгол яриагүй.

О.Баасанхүү: - Би тодотгол яриагүй байна л даа. Энэ нөгөө үүрэг өгөх тухай ярьж байгаа учраас хууль зөрчих нь ..

З.Энхболд: - Үүрэг өгөх дээр Хууль зүйн яамны эмнэлгийн тухай байхгүй байгаа.

О.Баасанхүү: - Би олдсон 15 секундыг ашигтайгаар ашиглачихмаар байх юм. Тал талаас яриад ингээд эсвэл дахиад хэдэн секунд нэмж  өгөөч.

З.Энхболд: - Хамааралтай юм ярих үүрэгтэй л дээ. 

О.Баасанхүү: - Миний хэлээд байгаа асуудал болохоор Байнгын хороон дээр хэлэлцэгдэж байгаа асуудлын дундуур ороод ингээд шийдэхээр Байнгын хороон дээр энэ асуудал хүндрэх үү гэдэг асуудал байна л даа. Төрийн байгуулалтын байнгын хороо, Хууль зүйн байнгын хороо, Нийгмийн бодлогын байнгын хороон дээр энэ яриад байгаа асуудлыг чинь төсөвтэй холбоотой, энэ барилгатай холбоотой асуудлыг чинь яригдаад 26 Их Хурлын гишүүн..

З.Энхболд: - Хэлэлцэж байгаа асуудалд хамаатай юм ярихыг хүсье. Хариулаад байх юм байхгүй байна. Гишүүд асуулт асууж, хариулт авч дууслаа. Байнгын хорооноос гаргасан зарчмын зөрүүтэй саналын томьёоллоор санал хураая. Д.Хаянхярваа гишүүн.

 Д.Хаянхярваа: - Тэгэхээр нэг зарчмын зөрүүтэй санал гаргасан юм. Тэр нь юу гэхээр энэ Улсын Их Хурлын тогтоол нь 2008 оны 47, 2009 оны 7 дугаар сарын 02-ны 49 дүгээр тогтоол гээд байгаа юм. Энэ тогтоолууд дээр юу гэж заасан гэхээр өөрийн хөрөнгөөр гүйцэтгээд дараа нь төлөгдөх нөхцөлтэйгөөр гүйцэтгэх ажлын жагсаалт гэж гаргаад энд өөрөөр хэлбэл 49 орчим компани 1 их наяд орчим төгрөгийн ажлыг хийхээр жагсаалт гаргасан байна л даа. Тэгээд яах вэ, өнөөдөр ингээд аваад үзэх юм бол эдгээр компаниуд дотор би хэд нь ямар ажил хийсэн гэдгийг мэдэхгүй. Тэгэхдээ бид нарын гаргасан тогтоол дотор тун тодорхой заачихсан, бүр жилээр нь тэд тэдэн хувиар төлбөрийг нь төлж барагдуулна гээд. Өнөөдрийн энэ тогтоолд оруулсан тэр заалт бол юу гэсэн тогтоолын заалт байгаа гэхээр Засгийн  газар энэ хийж гүйцэтгэсэн ажлынх нь төлбөрийг барагдуулах арга хэмжээ аваач гэдэг ийм заалт оруулах гэснээс болж өнөөдөр өглөө Төсвийн байнгын хороон дээр жаахан маргаан дэгдэнэ лээ. Энэ дотор нэг ийм юм яригдах юм. Ерөөсөө ийм юм ярихаар нэг хүний лобби-оор ийм хийлээ, хэсэг бүлэг хүний лобби ороод байна, энд том компаниудын эрх ашиг яваад байна гэсэн ийм яриа яваад байх юм. Ер нь эцсийн дүндээ өнөөдөр монголын төр засаг энэ хувийн хэвшлийнхээ аж ахуй  нэгжүүдийг улаан цагаан тогтоол гаргаж баталчихаад ингэж хулхидаж байх ёстой юу? Би тийм л юмыг бодоод байгаа юм. Үнэхээр өнөөдөр төр засаг гэж байдаг, энэ төр засагт чинь татвар түрээс төлдөг тэр хүмүүс чинь аж ахуй нэгжүүд шүү дээ. Үүнийгээ бид нар цаашид нь хийсэн ажлынх нь хөлс мөнгийг нь цаг хугацаанд гаргасан хууль, тогтоомжийнхоо хүрээнд өгч чадахгүй хулхидаад, үүндээ оруулаад зохих арга хэмжээг нь аваад шийдээд өгөөч гэхээр элдэв лобби энэ тэр юм орлоо гэдэг асуудал гаргаад ингээд яриад байх юм бол бид нарын гаргаж байгаа шийдвэрт сүүлдээ хэн итгэх юм бэ?

Тэгээд цаашдаа энэ хувийн хэвшлийн компаниудаас бид нар татвараа өгөөч гэж яаж шаардах юм бэ? Та эхлээд хийсэн ажлын минь хөлсийг өг, би та нарт татвараа төлнө гэж хэлдэг ийм тогтолцоо руу орно шүү дээ. Тэгэхээр бид нар хаана хаанаа хариуцлагатай байя гэвэл Улсын Их Хурал гаргасан шийдвэрээ хэрэгжүүлэхийг Засгийн газарт шаардах хэрэгтэй. Засгийн газар Улсын Их Хурлаас гаргасан тогтоол, шийдвэрүүдийн хэрэгжилтэд нь хяналт тавьж ажиллах үүрэгтэй. Өнөөдөр бол энэ үүрэг хариуцлагын тогтолцоо гэдэг юм чинь үндсэндээ алга болчихоод одоо тэгээд эцэст нь болохоор чиний миний намын компани, эсвэл том жижиг компанийн лоббид орж ийм юм хийж байна гэдэг нэр зүүх асуудал руу орох хандлага ажиглагдаж байна лээ. Цаашдаа ингэмээргүй байна, цаашдаа бид нар хэрвээ ингэж шийдвэр гаргасан бол үүнийг хэрэгжүүлдэг байх ёстой. Хэрэгжүүлэх шаардлагыг бид нар тавьдаг байх ёстой. Бид өөрсдийнхөө гаргасан шийдвэр дээр эзэн болж үүнийхээ хэрэгжилтийг хангуулдаг байх ёстой. Ингэж ажилладаг байхыг хүсэж байна. Тэгээд Засгийн газарт сая би ингэж ойлгосон. Саяын миний гаргасан зарчмын зөрүүтэй саналыг 2014 оны төсөв хэлэлцэх үед тодорхой хэмжээгээр суулгаж өгье гэж ингэж ярьж тохирсон юм байна лээ. Би бодохдоо энэ тогтоолын заалтыг оруулсан бол Засгийн газар тодорхой гарц гаргаад төсвийн болон төсвийн бус эх үүсвэрээс энэ ажил хийчихсэн компаниудынхаа хөрөнгийг шийдэж өгөх бололцоо нөхцөл нь бүрдэх юм гэсэн санаагаар энэ томьёоллыг гаргаж санал хураалгасан юм шүү. Түүнээс биш ямар нэгэн хүн ирж чи тэгээд өгөөч, ингээд өгөөч гэсэн тийм асуудал яриагүй гэдгийг би хариуцлагатайгаар хэлэх байна. Цаашдаа анхаарч ажилламаар байна гэдгийг хэлье. Тэгээд энэ зарчмын зөрүүтэй саналаа татаж аваад 2014 оны төсөв хэлэлцэхэд үүнийг нэлээн хариуцлагатай ярина. Ингээд зарчмын зөрүүтэй саналаа татаж авч байгаа учраас энэ тогтоолыг анхны хэлэлцүүлгээр нь баталъя гэсэн санал гаргаж байна. 

З.Энхболд: - Санал гаргасан гишүүн Д.Хаянхярваа саналаа татаж авсан учраас санал хураахгүй. Д.Хаянхярваа гишүүний гаргасан Улсын Их Хурлын тогтоолыг анхны хэлэлцүүлгээр нь баталъя гэдгийг дэмжих санал хураалт явуулъя. Санал хураалт.

Санал хураалтад 61 гишүүн оролцож, 45 гишүүн зөвшөөрч, 73.8 хувийн саналаар Д.Хаянхярваа гишүүний горимын санал дэмжигдэж байна.

Одоо горимын санал дэмжигдсэн учраас “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолыг баталъя гэдгээр санал хураая. 

Санал хураалтад 61 гишүүн оролцож, 41 гишүүн зөвшөөрч, 67.2 хувийн саналаар төсвийн тодотголыг батлагдсантай холбогдуулан авах арга хэмжээний тухай Улсын Их Хурлын тогтоол батлагдаж байна. Эцсийн найруулгыг төсвийнхөө эцсийн найруулгыг сонсохдоо хамт сонсъё. 

Дараагийн асуудал.

Дөрөв. Монгол Улсын 2013 оны төсвийн тухай хуульд өөрчлөлт оруулах тухай, Нийгмийн даатгалын сангийн 2013 оны төсвийн тухай хуульд өөрчлөлт оруулах тухай, Хүний хөгжил сангийн 2013 оны төсвийн тухай хуульд өөрчлөлт оруулах тухай хуулийн төслүүд /дөрөв дэх хэлэлцүүлэг/.

Дөрөв дэх хэлэлцүүлгийг явуулъя. Дөрөв дэх хэлэлцүүлгийн олон тоотой гурван материал тараасан байгаа. Би баахан тоо уншаад нэг баталдаг билүү? Хавсралт бүрээрээ баталдаг билүү? Яах билээ? Одоо ингэх үү, Ерөнхийлөгчийн Тамгын газрын дарга 20 сая төгрөг гээд эхлэх үү, тэгээд санал хураалгах уу? Би ойлголоо, нэгдүгээр зүйл уншиж санал хураана, хоёрдугаар зүйл уншиж санал хураана. Одоо уншина.
	
	МОНГОЛ УЛСЫН 2013 ОНЫ ТӨСВИЙН ТУХАЙ
	

	
	ХУУЛЬД ӨӨРЧЛӨЛТ ОРУУЛАХ ТУХАЙ
	

	
	
	
	
	
	
	
	
	
	

	
	НЭГДҮГЭЭР БҮЛЭГ
	

	
	НИЙТЛЭГ ҮНДЭСЛЭЛ
	

	
	
	
	
	
	
	
	
	
	

	
	         1 дүгээр зүйл.Монгол Улсын 2013 оны төсвийн тухай хуулийн 3, 5, 9, 11, 12, 13 дугаар зүйлийг доор дурдсанаар өөрчлөн найруулсугай.
	

	
	
	
	
	
	
	
	
	
	

	
	    1/3 дугаар зүйл:
	
	

	
	
	
	
	
	
	
	
	
	

	
	        "3 дугаар зүйл.Монгол Улсын төсөвт 2013 оны төсвийн жилд төсвийн ерөнхийлөн захирагч, түүний харьяа байгууллага, бусад байгууллагын төвлөрүүлэх орлогын хэмжээг доор дурдсанаар баталсугай:
3 баганатай хүснэгт нь байна. Эхнийх нь дэс дугаар, хоёр дахь нь төсвийн ерөнхийлөн захирагчийн нэр, гурав дахь нь дүн сая төгрөгөөр байна. Эхний мөр байна. 

	

	д/д
	Төсвийн ерөнхийлөн захирагч
	Дүн /сая төгрөгөөр/

	1
	Монгол Улсын Ерөнхийлөгчийн Тамгын Газрын дарга
	20.0

	
	
	Харьяалагдах төсөвт байгууллагуудын өөрийн орлого
	20.0

	2
	Монгол Улсын Их Хурлын дарга
	100.0

	
	
	Харьяалагдах төсөвт байгууллагуудын өөрийн орлого
	100.0

	3
	Шүүхийн ерөнхий зөвлөлийн дарга
	
	10.0

	
	
	Харьяалагдах төсөвт байгууллагуудын өөрийн орлого
	
	
	
	
	10.0

	4
	Санхүүгийн зохицуулах хорооны дарга
	
	700.0

	
	
	Харьяалагдах төсөвт байгууллагуудын өөрийн орлого
	700.0

	5
	Төрийн албаны зөвлөлийн дарга
	
	
	65.0

	
	
	Харьяалагдах төсөвт байгууллагуудын өөрийн орлого
	
	
	
	
	65.0

	6
	Үндэсний статистикийн хорооны дарга
	
	14.4

	
	
	Харьяалагдах төсөвт байгууллагуудын өөрийн орлого
	
	
	
	
	14.4

	7
	Монгол Улсын Ерөнхий сайд
	 
	
	7,053.8

	
	
	Бүх нийтийн үйлчилгээний үүргийн сан
	
	3,570.0

	
	
	Цөмийн энергийн газар
	
	
	2,406.9

	
	
	Харьяалагдах төсөвт байгууллагуудын өөрийн орлого
	1,076.9

	8
	Монгол Улсын Шадар сайд
	 
	 
	15,821.1

	
	
	Мэргэжлийн хяналтын ерөнхий газар
	
	116.2

	
	
	Оюуны өмчийн газар
	
	
	520.0

	
	
	Стандартчилал, хэмжил зүйн газар
	
	1,133.0

	
	
	Аймаг, нийслэлийн мэргэжлийн хяналтын газар
	645.1

	
	
	Хилийн мэргэжлийн хяналтын алба
	
	406.8

	
	
	Дотоод эх үүсвэрээс олгосон зээлийн эргэн төлөлт
	7,750.0

	
	
	Харьяалагдах төсөвт байгууллагуудын өөрийн орлого
	5,250.0

	9
	Засгийн газрын Хэрэг эрхлэх газрын дарга
	
	1,550.6

	
	
	Харьяалагдах төсөвт байгууллагуудын өөрийн орлого
	1,550.6

	10
	Байгаль орчин, ногоон хөгжлийн сайд
	
	166.2

	
	
	Харьяалагдах төсөвт байгууллагуудын өөрийн орлого
	166.2

	11
	Гадаад харилцааны сайд
	
	
	13,880.0

	
	
	Дипломат төлөөлөгчийн газрууд
	
	9,210.0

	
	
	Дипломат байгууллагын үйлчилгээг эрхлэх газар УТҮГ
	3,510.0

	
	
	Харьяалагдах төсөвт байгууллагуудын өөрийн орлого
	1,160.0

	12
	Сангийн сайд
	
	
	
	
	4,127,108.3

	
	
	Татварын ерөнхий газар
	
	
	1,999,238.4

	
	
	     үүнээс: Төсвийн тогтворжуулалтын сан
	
	48,965.2

	
	
	Гаалийн ерөнхий газар
	
	
	1,960,788.8

	
	
	Сангийн яам
	
	
	
	82,049.5

	
	
	Дотоод эх үүсвэрээс олгосон зээлийн эргэн төлөлт
	83,000.0

	
	
	Харьяалагдах төсөвт байгууллагуудын өөрийн орлого
	2,031.7

	13
	Хууль зүйн сайд
	
	
	
	
	54,539.4

	 
	
	үүнээс: Улсын бүртгэлийн ерөнхий газар
	
	15,659.5

	 
	
	Замын цагдаагийн газар
	
	
	1,875.0

	 
	
	Дотоод эх үүсвэрээс олгосон зээлийн эргэн төлөлт
	22,177.1

	 
	
	Нийгмийн даатгалын сангаас улсын эмнэлгүүдэд олгох санхүүжилтийн орлого
	2,443.0

	 
	
	Харьяалагдах төсөвт байгууллагуудын өөрийн орлого
	12,384.9

	14
	Барилга, хот байгуулалтын сайд
	 
	 
	3,422.1

	 
	
	үүнээс: Барилга, хот байгуулалтын яам
	
	1,818.4

	 
	
	Газрын харилцаа, геодези, зураг зүйн газар
	1,603.7

	15
	Батлан хамгаалахын сайд
	 
	 
	11,504.9

	 
	
	Нийгмийн даатгалын сангаас улсын эмнэлгүүдэд олгох санхүүжилтийн орлого
	2,196.9

	 
	
	Харьяалагдах төсөвт байгууллагуудын өөрийн орлого
	9,308.0

	16
	Боловсрол, шинжлэх ухааны сайд
	 
	4,999.4

	 
	
	Дотоод эх үүсвэрээс олгосон зээлийн эргэн төлөлт
	3,172.8

	 
	
	Харьяалагдах төсөвт байгууллагуудын өөрийн орлого
	1,826.6

	17
	Зам тээврийн сайд
	 
	 
	 
	69,924.4

	 
	
	үүнээс: Иргэний нисэхийн ерөнхий газар
	
	58,246.8

	 
	
	"Монголын төмөр зам" төрийн өмчит хувьцаат компани
	729.9

	 
	
	Зам тээврийн яам
	
	
	1,371.5

	 
	
	Тээврийн хэрэгслийн оношлогоо хяналт зохицуулалтын төв УТҮГ
	6,456.2

	 
	
	Авто замын хяналт, эрдэм шинжилгээ, судалгааны төв УТҮГ
	1,978.1

	 
	
	Монгол Улсын далайн захиргаа
	
	279.2

	 
	
	Харьяалагдах төсөвт байгууллагуудын өөрийн орлого
	862.8

	18
	Соёл, спорт, аялал жуулчлалын сайд
	 
	1,222.5

	 
	
	Харьяалагдах төсөвт байгууллагуудын өөрийн орлого
	1,222.5

	19
	Уул уурхайн сайд
	 
	 
	 
	 
	208,038.6

	 
	
	үүнээс: Ашигт малтмалын газар
	
	
	43,612.1

	 
	
	Газрын тосны газар
	
	
	164,421.3

	 
	
	Харьяалагдах төсөвт байгууллагуудын өөрийн орлого
	5.2

	20
	Үйлдвэр, хөдөө аж ахуйн сайд
	 
	 
	45,770.8

	 
	
	Төрийн өмчийн хороо
	
	
	10,897.0

	 
	
	Дотоод эх үүсвэрээс олгосон зээлийн эргэн төлөлт
	29,550.0

	 
	
	Харьяалагдах төсөвт байгууллагуудын өөрийн орлого
	5,323.8

	21
	Хөдөлмөрийн сайд
	 
	 
	 
	139,900.7

	 
	
	Харьяалагдах төсөвт байгууллагуудын өөрийн орлого
	139,900.7

	22
	Хүн амын хөгжил, нийгмийн хамгааллын сайд
	 
	2,304.9

	 
	
	үүнээс: Нийгмийн даатгалын сангаас улсын эмнэлгүүдэд олгох санхүүжилтийн орлого
	125.8

	 
	
	Харьяалагдах төсөвт байгууллагуудын өөрийн орлого
	2,179.2

	23
	Эдийн засгийн хөгжлийн сайд
	 
	 
	200.0

	 
	
	Харьяалагдах төсөвт байгууллагуудын өөрийн орлого
	200.0

	24
	Эрчим хүчний сайд
	 
	 
	 
	1,537.4

	 
	
	Эрчим хүчний яам
	
	
	1,132.4

	 
	
	Харьяалагдах төсөвт байгууллагуудын өөрийн орлого
	405.1

	25
	Эрүүл мэндийн сайд
	 
	 
	 
	94,711.7

	 
	
	Нийгмийн даатгалын сангаас улсын эмнэлгүүдэд олгох санхүүжилтийн орлого
	85,423.1

	 
	
	Харьяалагдах төсөвт байгууллагуудын өөрийн орлого
	9,288.7

	  3 дугаар зүйлийг баталъя гэдгээр бүгдийг нь үү, дуусгаад уу? Тэгвэл 2 гээд 5 дугаар зүйлийн өөрчлөлтийг унших гэж байна.               
2/5 дугаар зүйл:

	
	

	         "5 дугаар зүйл. Монгол Улсын төсвөөс 2013 оны төсвийн жилд төсвийн ерөнхийлөн захирагч нарт доор дурдсан төсөв зарцуулах эрхийг олгосугай:
Хүснэгт бол адилхан. 1 дүгээр зүйл нь арван хэдэн хүснэгттэй юм байна л даа. Хуучин ингэдэг байсан шүү дээ, нэг удаа орлого, нэг удаа зарлага гээд явдаг байсан шүү дээ. Хуучин бол орлогоо нэг батлаад, зарлагаа нэг батлаад, татаасаа нэг батлаад явдаг байсан шүү дээ. За ямар лагаа байдаг юм баталчихъя санал хураалт явуулчихъя. Төсвөө баталдаг жичгээрээ явчихъя. Тамгын газар Д.Одсүрэн хэлээд байх.
          Д.Одсүрэн: - Дэгийн тухай хуулийн 25.9.4 дээр дөрөв дэх хэлэлцүүлгээр нэгдсэн хуралдаан даргалагч Монгол Улсын төсвийн тухай хуулийн төслийн зүйл, заалт бүрийг уншин сонсгож тус бүрээр нь санал хураалт явуулж батлуулна гээд.
          З.Энхболд: - Тэгвэл зүйл дуусах болоогүй байгаа. Тэгэхээр өөр болоод байна л даа. Гуравхан санал хураах юм байна шүү дээ. Гурван цаасан дээр гуравхан санал хураах болчихоод байна л даа одоо. Би зөвхөн нэгдүгээр зүйл дээрээ явж байна. Нэгдүгээр зүйлийн эхний хэсэг дээр явж байна. Нэгдүгээр зүйлийн хоёрдугаар хэсэг буюу 5 дугаар зүйлийн өөрчлөлтийг унших гэж байна. Хүснэгт бол адилхан. Монгол Улсын төсвөөс 2013 оны төсвийн жилд төсвийн ерөнхийлөн захирагч нарт доор дурдсан доор биш дор юм байна шүү, төсөв зарцуулах эрхийг олгосугай:

	

	                  
	
	
	
	
	
	

	д/д
	Төсвийн ерөнхийлөн захирагч
	Дүн /сая төгрөгөөр/

	1
	Монгол Улсын Ерөнхийлөгчийн тамгын газрын дарга
	11,139.9

	
	
	Урсгал зардал
	
	
	
	10,777.9

	
	
	Хөрөнгийн зардал
	
	
	362.0

	2
	Монгол Улсын Их Хурлын дарга
	16,420.1

	
	
	Урсгал зардал
	
	
	
	15,966.9

	 
	 
	Хөрөнгийн зардал
	 
	 
	453.2

	3
	Монгол Улсын Үндсэн хуулийн цэцийн дарга
	768.8

	 
	 
	Урсгал зардал
	 
	 
	 
	598.4

	 
	 
	Хөрөнгийн зардал
	 
	 
	170.4

	4
	Улсын дээд шүүхийн ерөнхий шүүгч
	2,957.5

	 
	 
	Урсгал зардал
	 
	 
	 
	2,165.5

	 
	 
	Хөрөнгийн зардал
	 
	 
	792.0

	5
	Шүүхийн ерөнхий зөвлөлийн дарга
	45,382.4

	 
	 
	Урсгал зардал
	 
	 
	 
	37,763.1

	 
	 
	Хөрөнгийн зардал
	 
	 
	7,619.3

	6
	Хүний эрхийн үндэсний комиссын дарга
	553.8

	 
	 
	Урсгал зардал
	 
	 
	 
	533.8

	 
	 
	Хөрөнгийн зардал
	 
	 
	20.0

	7
	Улсын ерөнхий прокурор
	26,326.7

	 
	 
	Урсгал зардал
	 
	 
	 
	16,205.5

	 
	 
	Хөрөнгийн зардал
	 
	 
	10,121.2

	8
	Үндэсний аюулгүй байдлын зөвлөлийн нарийн бичгийн дарга
	2,014.4

	 
	 
	Урсгал зардал
	 
	 
	 
	1,516.5

	 
	 
	Хөрөнгийн зардал
	 
	 
	497.9

	9
	Монгол Улсын ерөнхий аудитор
	1,649.6

	 
	 
	Урсгал зардал
	 
	 
	 
	1,580.1

	 
	 
	Хөрөнгийн зардал
	 
	 
	69.5

	10
	Авлигатай тэмцэх газрын дарга
	11,283.0

	 
	 
	Урсгал зардал
	 
	 
	 
	8,281.6

	 
	 
	Хөрөнгийн зардал
	 
	 
	3,001.4

	11
	Санхүүгийн зохицуулах хорооны дарга
	2,202.1

	 
	 
	Урсгал зардал
	 
	 
	 
	2,202.1

	 
	 
	Хөрөнгийн зардал
	 
	 
	0.0

	12
	Төрийн албаны зөвлөлийн дарга
	692.9

	 
	 
	Урсгал зардал
	 
	 
	 
	628.2

	 
	 
	Хөрөнгийн зардал
	 
	 
	64.7

	13
	Үндэсний статистикийн хорооны дарга
	8,915.5

	 
	 
	Урсгал зардал
	 
	 
	 
	8,305.8

	 
	 
	Хөрөнгийн зардал
	 
	 
	231.0

	 
	 
	Гадаад төслийн зээлээс санхүүжих зардал
	378.7

	14
	Сонгуулийн ерөнхий хорооны дарга
	13,005.9

	 
	 
	Урсгал зардал
	 
	 
	 
	12,872.1

	 
	 
	Хөрөнгийн зардал
	 
	 
	133.8

	15
	Цагаатгах ажлыг удирдан зохион байгуулах улсын комиссын дарга
	913.5

	 
	 
	Урсгал зардал
	 
	 
	 
	897.2

	 
	 
	Хөрөнгийн зардал
	 
	 
	16.3

	16
	Монгол Улсын Ерөнхий Сайд
	143,150.1

	 
	 
	Урсгал зардал
	 
	 
	 
	46,579.6

	 
	 
	Хөрөнгийн зардал
	 
	 
	91,386.1

	 
	 
	Гадаад төслийн зээлээс санхүүжих зардал
	5,184.4

	17
	Монгол Улсын Шадар сайд
	123,599.2

	 
	 
	Урсгал зардал
	 
	 
	 
	83,395.6

	 
	 
	Хөрөнгийн зардал
	 
	 
	40,203.7

	18
	Засгийн газрын Хэрэг эрхлэх газрын дарга
	27,006.8

	 
	 
	Урсгал зардал
	 
	 
	 
	15,168.9

	 
	 
	Хөрөнгийн зардал
	 
	 
	11,837.9

	19
	Байгаль орчин, ногоон хөгжлийн сайд
	76,262.0

	 
	 
	Урсгал зардал
	 
	 
	 
	66,136.1

	 
	 
	Хөрөнгийн зардал
	 
	 
	10,125.9

	20
	Гадаад харилцааны сайд
	52,999.6

	 
	 
	Урсгал зардал
	 
	 
	 
	41,458.1

	 
	 
	Хөрөнгийн зардал
	 
	 
	11,541.5

	21
	Сангийн сайд
	1,405,020.1

	 
	 
	Урсгал зардал
	 
	 
	 
	762,199.6

	 
	 
	Дотоод эх үүсвэрээс олгох зээл
	 
	75,340.9

	 
	 
	Хөрөнгийн зардал
	 
	 
	11,648.2

	 
	 
	Гадаад төслийн зээлээс санхүүжих зардал
	46,614.2

	 
	 
	Засгийн газрын үнэт цаасны үндсэн төлбөрт
	421,784.5

	 
	 
	Засгийн газрын гадаад төслийн зээлийн үндсэн төлбөрт
	84,748.8

	 
	 
	Засгийн газрын дотоод зээлийн үндсэн төлбөрт 
	2,684.0

	22
	Хууль зүйн сайд
	375,906.1

	 
	 
	Урсгал зардал
	 
	 
	 
	329,706.0

	 
	 
	Хөрөнгийн зардал
	 
	 
	44,960.3

	 
	 
	Гадаад төслийн зээлээс санхүүжих зардал
	1,239.8

	23
	Барилга, хот байгуулалтын сайд
	160,461.2

	 
	 
	Урсгал зардал
	 
	 
	 
	13,325.8

	 
	 
	Үүнээс: Газрын харилцаа, кадастрын тусгай зориулалтын шилжүүлэг
	6,657.2

	 
	 
	Хөрөнгийн зардал
	 
	 
	99,947.1

	 
	 
	Гадаад төслийн зээлээс санхүүжих зардал
	47,188.3

	24
	Батлан хамгаалахын сайд
	163,095.1

	 
	 
	Урсгал зардал
	 
	 
	 
	145,356.0

	 
	 
	Хөрөнгийн зардал
	 
	 
	17,739.1

	25
	Боловсрол, шинжлэх ухааны сайд
	1,040,706.9

	 
	 
	Урсгал зардал
	 
	 
	 
	874,303.6

	 
	 
	Үүнээс: 
	 
	 
	 
	646,695.2

	 
	 
	Сургуулийн өмнөх боловсролын тусгай зориулалтын шилжүүлэг
	194,031.7

	 
	 
	Ерөнхий боловсролын тусгай зориулалтын шилжүүлэг
	452,663.5

	 
	 
	Дотоод эх үүсвэрээс олгох зээл
	 
	11,393.7

	 
	 
	Хөрөнгийн зардал
	 
	 
	116,520.7

	 
	 
	Гадаад төслийн зээлээс санхүүжих зардал
	38,488.9

	26
	Зам, тээврийн сайд
	473,608.4

	 
	 
	Урсгал зардал
	 
	 
	 
	18,844.6

	 
	 
	Хөрөнгийн зардал
	 
	 
	332,753.9

	 
	 
	Гадаад төслийн зээлээс санхүүжих зардал
	122,010.0

	27
	Соёл, спорт, аялал жуулчлалын сайд
	121,747.5

	 
	 
	Урсгал зардал
	 
	 
	 
	79,026.2

	 
	 
	Үүнээс:
	 
	 
	 
	46,139.1

	 
	 
	Соёлын үйлчилгээний тусгай зориулалтын шилжүүлэг
	37,851.1

	 
	 
	Нийтийн биеийн тамирын тусгай зориулалтын шилжүүлэг
	8,288.0

	 
	 
	Хөрөнгийн зардал
	 
	 
	42,721.3

	28
	Уул, уурхайн сайд
	22,035.1

	 
	 
	Урсгал зардал
	 
	 
	 
	10,191.3

	 
	 
	Хөрөнгийн зардал
	 
	 
	11,843.8

	29
	Үйлдвэр, хөдөө аж ахуйн сайд
	192,435.9

	 
	 
	Урсгал зардал
	 
	 
	 
	104,229.6

	 
	 
	Дотоод эх үүсвэрээс олгох зээл
	 
	2,170.5

	 
	 
	Хөрөнгийн зардал
	 
	 
	82,846.0

	 
	 
	Гадаад төслийн зээлээс санхүүжих зардал
	3,189.8

	30
	Хөдөлмөрийн сайд
	235,156.2

	 
	 
	Урсгал зардал
	 
	 
	 
	142,609.5

	 
	 
	Дотоод эх үүсвэрээс олгох зээл
	 
	79,100.0

	 
	 
	Хөрөнгийн зардал
	 
	 
	13,446.7

	31
	Хүн амын хөгжил, нийгмийн хамгааллын сайд
	369,096.3

	 
	 
	Урсгал зардал
	 
	 
	 
	359,592.3

	 
	 
	Үүнээс: Хүүхдийн хөгжил хамгааллын үйлчилгээний тусгай зориулалтын шилжүүлэг
	5,427.6

	 
	 
	Хөрөнгийн зардал
	 
	 
	9,504.0

	32
	Эдийн засгийн хөгжлийн сайд
	60,937.5

	 
	 
	Урсгал зардал
	 
	 
	 
	8,867.4

	 
	 
	Хөрөнгийн зардал
	 
	 
	52,070.1

	33
	Эрүүл мэндийн сайд
	463,890.1

	 
	 
	Урсгал зардал
	 
	 
	 
	401,621.2

	 
	 
	Үүнээс: Эрүүл мэндийн анхан шатны тусламж үйлчилгээний тусгай зориулалтын шилжүүлэг
	85,094.1

	 
	 
	Хөрөнгийн зардал
	 
	 
	40,815.5

	 
	 
	Гадаад төслийн зээлээс санхүүжих зардал
	21,453.5

	34
	Эрчим хүчний сайд
	169,095.5

	 
	 
	Урсгал зардал
	 
	 
	 
	39,634.8

	 
	 
	Хөрөнгийн зардал
	 
	 
	117,127.4

	 
	 
	Гадаад төслийн зээлээс санхүүжих зардал
	12,333.3

	3/9 дүгээр зүйл:

	
	
	
	
	
	

	        "9 дүгээр зүйл.Монгол Улсын 2013 оны төсвийн жилд төсвийн алдагдлыг санхүүжүүлэх эх үүсвэрийг доор дурдсанаар баталсугай:
	

	
	
	
	
	
	
	
	
	

	        3/9.1.Шинээр гаргах болон дахин санхүүжүүлэх Засгийн газрын он дамжих үнэт цаас сая учраас их наяд юм байна тийм ээ. Би тэгвэл саяыг нь уншихгүй нь байна шүү дээ. Их наяд гэж уншиж байгаа учраас 1,462,476.2 сая төгрөг миний уншсанаар бичээрэй, тэгэхгүй бол энд сая төгрөг гэдгээр байна шүү. Дээр нь бүгд саягүй явчихаад байгаа учраас.
	

	
	
	
	
	
	
	
	

	        3/9.2.Шинээр авах Засгийн газрын гадаад төслийн зээл 298,080.8 сая төгрөг;.”
	

	
	
	
	
	
	
	
	
	

	                 4/11 дүгээр зүйл:
	

	
	
	
	
	
	
	
	
	

	           "11 дүгээр зүйл.Монгол Улсын 2013 оны төсвийн жилд орон нутгийн төсөвт олгох санхүүгийн дэмжлэгийн хэмжээг доор дурдсанаар баталсугай:
Нэгдүгээр багана дэс дугаар, хоёрдугаар багана аймгуудын нэр, гуравдугаар багана олгох дэмжлэгийн хэмжээ сая төгрөгөөр гэж байна.
	

	
	
	
	
	
	
	
	

	д/д
	Аймаг
	Олгох санхүүгийн дэмжлэгийн хэмжээ /сая төгрөгөөр/

	1
	Архангай
	 
	11,789.5

	2
	Баян-Өлгий
	 
	12,366.4

	3
	Баянхонгор
	 
	12,188.9

	4
	Булган
	 
	2,472.7

	5
	Говь-Алтай
	 
	9,228.9

	6
	Дорнод
	 
	 
	6,256.2

	7
	Дундговь
	 
	7,210.8

	8
	Завхан
	 
	10,887.5

	9
	Өвөрхангай
	 
	12,976.2

	10
	Сүхбаатар
	 
	 
	6,944.0

	11
	Сэлэнгэ
	 
	 
	3,537.3

	12
	Төв
	 
	 
	9,207.2

	13
	Увс
	 
	 
	10,894.4

	14
	Ховд
	 
	 
	9,237.4

	15
	Хөвсгөл
	 
	18,340.4

	16
	Хэнтий
	 
	9,116.6

	17
	Дархан-Уул
	 
	1,829.9

	18
	Говь-Сүмбэр
	 
	517.3

	Нийт дүн
	155,001.6

	“

                 5/12 дугаар зүйл: 
	

	
	
	
	
	
	
	
	

	         "12 дугаар зүйл.Монгол Улсын 2013 оны төсвийн жилд орон нутгийн хөгжлийн Нэгдсэн санд төвлөрүүлэх орлогын хэмжээг доор дурдсанаар баталсугай:
	

	
	
	
	
	
	

	д/д
	Аймаг
	Төвлөрүүлэх орлогын хэмжээ            /сая төгрөгөөр/

	1
	Өмнөговь
	 
	6,865.3

	2
	Улаанбаатар
	 
	15,382.1

	3
	Орхон
	 
	2,000.0

	Нийт дүн
	24,247.4

	
	
	

	               6/13 дугаар зүйл:  
"13 дугаар зүйл.Монгол Улсын 2013 оны төсвийн жилд Орон нутгийн хөгжлийн Нэгдсэн сангаас Орон нутгийн хөгжлийн санд олгох орлогын шилжүүлгийн хэмжээг доор дурдсанаар баталсугай:
Эхний багана дэс дугаар, хоёр дахь багана аймгийн нэр, гурав дахь багана шилжүүлгийн хэмжээ сая төгрөгөөр.
д/д

Аймаг

Шилжүүлгийн хэмжээ   /сая төгрөгөөр/
1

Архангай

 

8,704.1

2

Баян-Өлгий

 

7,646.6

3

Баянхонгор

 

10,176.2

4

Булган

 

7,353.9

5

Говь-Алтай

 

9,959.8

6

Дорноговь

 

8,130.4

7

Дорнод

 

8,907.9

8

Дундговь

 

8,023.4

9

Завхан

 

8,218.4

10

Өвөрхангай

 

9,586.1

11

Өмнөговь

 

9,738.0

12

Сүхбаатар

 

8,396.9

13

Сэлэнгэ

 

7,174.2

14

Төв

 

 

7,621.7

15

Увс

 

 

8,095.2

16

Ховд

 

 

8,792.9

17

Хөвсгөл

 

9,358.1

18

Хэнтий

 

8,332.4

19

Дархан-Уул

 

6,915.5

20

Улаанбаатар

 

35,030.6

21

Орхон

 

7,511.1

22

Говь-Сүмбэр

 

5,940.4
Нийт дүн

209,613.8
                Нийт дүн 209 сая /тэрбум/ 613.8 сая төгрөг.
	

	“
	


Нэгдүгээр зүйлээр санал хураая. Хамгийн уртаа уншчихав уу? Санал хураая. Нэгдүгээр зүйлийг баталъя гэдгээр санал хурааж байна. 
Санал хураалтад 61 гишүүн оролцож, 47 гишүүн зөвшөөрч, 77.0 хувийн саналаар нэгдүгээр зүйл батлагдаж байна. 

2 дугаар зүйл.Монгол Улсын 2013 оны төсвийн тухай хуулийн 4 дүгээр зүйлийн энэ чинь ямар төгрөгөөр юм бэ? Зүгээр төгрөгөөр сая биш юм байна тийм ээ? "5,223,565.3" /мянган төгрөг гэснийг "4,557,453.4" сая гэж бичээгүй байна шүү дээ, багана дотроо сая байгаа юм уу? Би саяар уншлаа. "5,223,565.3"- 5 их наяд 223 тэрбум 565.3 сая гэснийг "4,557,453.4" сая гэж. 6 дугаар зүйлийн "5,975,087.2" гэснийг "5,165,568.7" сая гэж, 7 дугаар зүйлийн "1,550,249.2" сая гэснийг "1,124,305.2" сая гэж, 8 дугаар зүйлийн "169,758.7" сая гэснийг "48,965.2" сая гэж тус тус өөрчилсүгэй.


Санал хураая 2 дугаар зүйлийг дэмжье гэдгээр. 

Санал хураалтад 60 гишүүн оролцож, 42 гишүүн зөвшөөрч, 70.0 хувийн саналаар 2 дугаар зүйл батлагдаж байна. 
3 дугаар зүйл.Монгол Улсын 2013 оны төсвийн тухай хуулийн 14 дүгээр зүйлийн 1 дүгээр хавсралтаар баталсан "Төсвийн ерөнхийлөн захирагч нарын 2013 онд хэрэгжүүлэх хөтөлбөр, хөтөлбөрийн хүрэх үр дүнгийн талаарх чанарын болон тоо хэмжээний үзүүлэлт"-ийг энэ хуулийн хавсралт 1-д зааснаар  нэгдүгээр хавсралтаар өөрчлөн баталсугай.

Санал хураая 2 дугаар зүйлээр. 

Санал хураалтад 59 гишүүн оролцож, 43 гишүүн зөвшөөрч, 72.9 хувийн саналаар 3 дугаар зүйл дэмжигдэж байна. 
4 дүгээр зүйл.Монгол Улсын 2013 оны төсвийн тухай хуулийн 15 дугаар зүйлийн 2 дугаар хавсралтаар баталсан "Монгол Улсын төсвийн хөрөнгөөр 2013 онд санхүүжих хөрөнгө оруулалтын төсөл, арга хэмжээ, барилга байгууламжийн жагсаалт"-ыг энэ хуулийн  хавсралт 2-д зааснаар хоёрдугаар хавсралтаар өөрчлөн баталсугай.
Ц.Даваасүрэн гишүүн. 
Ц.Даваасүрэн: - Хавсралтын жагсаалтыг дүн нь саяын бид нарын баталсан 2 дугаар зүйлээр баталсан 1 их наяд гэж байгаа тэр хөрөнгө оруулалтынхаа дүнтэй  техникийн алдаатай зөрүүтэй юм байна лээ шүү. Үүнийг нь Төсвийн шинжилгээний алба залруулчихсан байгаа. Одоогийн батлагдаж байгаа хавсралт яг энэ дүнтэйгээ тохирч байгаа, тийм техникийн алдаатай юм орж ирсэн байна лээ. 
З.Энхболд: - Тэгээд үүнийг би юу гэж хэлэх юм бэ? 2 дугаар хавсралтыг засвар хийснээр нь баталъя гэх юм уу? 
Ц.Даваасүрэн: - Тийм. Техникийн засвар хийгдсэнээр нь. 
З.Энхболд: - Зөрж байгаа дүн нь хэд юм бэ?
Ц.Даваасүрэн: - 78 сая юм байна лээ.

З.Энхболд: - 78 саяын засвар 2 дугаар хавсралтад орсон юм байна. Түүгээр санал хураая. 4 дүгээр зүйлээр санал хураая.

Санал хураалтад 60 гишүүн оролцож, 42 гишүүн зөвшөөрч, 70.0 хувийн саналаар 4 дүгээр зүйл батлагдаж байна. 

5 дугаар зүйл дээр ямар тоо тавих юм бэ? Өнөөдрөөр үү? 

Ц.Даваасүрэн: - Өнөөдөр гарч байгаа мөнгө чинь хуучнаараа гарч байгаа, тийм учраас 1 дэхээс болохгүй бол болохгүй биз дээ. Яагаад гэхээр өнөөдөр гарч байгаа мөнгө чинь хуучин хуулиар гарч байгаа шүү дээ. 
З.Энхболд: - Ингэе, хуулийн дагаж мөрдөх хугацаан дээр саналтай гишүүн Ц.Даваасүрэн үг хэлье.
Ц.Даваасүрэн: - Тэгэхээр өнөөдрийн жишээлбэл Сангийн яамнаас гарсан мөнгө бол хуучин төсвийн тодотголын хүрээнд гарсан байгаа. Тэгэхээр өнөөдөр мөрдөж болохгүй. Маргааш ажлын бус өдөр болчихоод байна уу? Маргааш гүйлгээ гарах тохиолдол байх уу, байхгүй тэгвэл нэг дэх өдрөөр. 
З.Энхболд: - Тэгээд энэ чинь редакци уншаагүй, Ерөнхийлөгчийн хориг гээд байгаа шүү дээ? Яах юм бэ?
Ц.Даваасүрэн: - Сангийн яам.
З.Энхболд: - Сангийн яамныхан тодотгол хийхэд ямар хугацаа авдаг юм бэ? Хэлээд байх. С.Пүрэв дэд сайд. 
С.Пүрэв: - Өнөөдрөөр батлагдчихвал батлагдсан өдрөөсөө гээд явчихна шүү дээ.
З.Энхболд: - Батлагдсан өдрөөсөө юу, ердийн журмаар уу?
С.Пүрэв: - Батлагдсан өдрөөсөө. 
З.Энхболд: - Мөнгө зардаг учраас хугацаагаа бодохгүй бол болохгүй. Өнөөдрөөр хаавал 7 хоногийн сүүлч юм байна тийм ээ? Тэгвэл 10 дугаар сарын 25 гээд биччих үү? 
5 дугаар зүйл.Энэ хуулийг 2013 оны 10 сарын 25-ны өдрөөс эхлэн дагаж мөрдөнө.
Санал хураая.
Санал хураалтад 59 гишүүн оролцож, 44 гишүүн зөвшөөрч, 74.6 хувийн саналаар 5 дугаар зүйл дэмжигдэж байна.

Одоо Хүний хөгжил сангийн 2013 оны төсвийн тухай хуульд өөрчлөлт оруулах тухай дөрөв дүгээр хэлэлцүүлгийг хийе. Монгол Улсын хууль, нэг санал хураалт орхисон байна. Монгол Улсын 2013 оны төсвийн тухай хуулийг бүхэлд нь баталъя гэдгээр санал хураая.
Санал хураалт. Бүхэлд нь баталж байна. 
Санал хураалтад 57 гишүүн оролцож, 44 гишүүн зөвшөөрч, 77.2 хувийн саналаар төсвийн улсын төсвийн хэсэг нь батлагдаж байна.
Хоёр дахь хэсэг бүлэг санал хураалт бол Монгол Улсын хууль, Хүний хөгжлийн сангийн 2013 оны төсвийн тухай хуульд өөрчлөлт оруулах тухай хууль байгаа. 
 ХҮНИЙ ХӨГЖИЛ САНГИЙН 2013 ОНЫ ТӨСВИЙН 

ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ
1 дүгээр зүйл.Хүний хөгжил сангийн 2013 оны төсвийн тухай хуулийн 3, 4, 5 дугаар зүйлийг дараах байдлаар тус тус өөрчлөн найруулсугай:
1/3 дугаар зүйл:

“3 дугаар зүйл.Хүний хөгжил сангийн төсөвт 2013 оны төсвийн жилд төвлөрүүлэх төсвийн тэнцвэржүүлсэн орлогын хэмжээг 397,580.8 сая төгрөгөөр, төсвийн ерөнхийлөн захирагч, түүний харьяа байгууллагын төвлөрүүлэх орлогын хэмжээг доор дурдсанаар баталсугай:

3 баганатай хүснэгт дэс дугаар, төсвийн ерөнхийлөн захирагч, дүн сая төгрөгөөр байна.
	д/д
	Төсвийн  ерөнхийлөн захирагч
	Дүн /саятөгрөг/

	1
	Сангийн сайд   
	329,275.2

	
	1.1.Татварын ерөнхий газар
	329,275.2

	
	 
	 1.1.1.Хүний хөгжил сангийн тухай хуулийн 3.2.2-т заасан орлого
	329,275.2

	2
	Үйлдвэр, хөдөө аж ахуйн сайд   
	68,305.6

	
	2.1.Төрийн өмчийн хороо
	68,305.6

	
	 
	 2.1.1.Хүний хөгжил сангийн тухай хуулийн 3.2.1-д заасан орлого
	68,305.6


2/4 дүгээр зүйл: 
“4 дүгээр зүйл.Хүний хөгжил сангийн төсвөөс 2013 оны төсвийн жилд зарцуулах төсвийн зарлагын хэмжээг 282,799.5 сая төгрөгөөр баталж, төсвийн ерөнхийлөн захирагч нарт доор дурдсан төсөв зарцуулах эрхийг олгосугай: 

3 баганатай хүснэгт дэс дугаар, төсвийн ерөнхийлөн захирагч, дүн сая төгрөгөөр байгаа.
	д/д
	Төсвийн  ерөнхийлөн захирагч
	Дүн /саятөгрөг/

	 1
	Хүн амын хөгжил, нийгмийн хамгааллын сайд
	274,151.5

	 
	1.1.Төр хариуцан төлөх эрүүл мэндийн даатгалын шимтгэл
	12,151.5

	 
	1.2.Иргэдэд олгох бэлэн мөнгө
	262,000.0

	 2
	Сангийн сайд
	179,145.0

	
	2.1. Засгийн газрын бондын хүүгийн төлбөр
	8,648.0

	 
	2.2.Урьдчилгаа мөнгө, зээлийн үндсэн төлбөрт
	62,397.0

	 
	2.3.Засгийн газрын бондын үндсэн төлбөрт
	108,100.0

	 
	2.4.Эрсдэлийн нөөц хөрөнгө
	0.0


Энэ чинь нэг л удаа санал хураах юм байна тийм ээ? 2 удаа юм байна. 
3/5 дугаар зүйл:
“5 дугаар зүйл.Хүний хөгжил санд 2013 оны төсвийн жилд хуримтлуулах мөнгөн хөрөнгийн хэмжээг 0.0 төгрөгөөр баталсугай.
Эхний зүйлээр санал хураая.
Санал хураалтад 57 гишүүн оролцож, 39 гишүүн зөвшөөрч, 68.4 хувийн саналаар эхний зүйл батлагдаж байна.
2 дугаар зүйл мөн адилхан 10 дугаар сарын 25 уу, тийм ээ? 
2 дугаар зүйл.Энэ хуулийг 2013 оны 10 дугаар сарын 25-ны өдрөөс эхлэн дагаж мөрдөнө.
Санал хураая.
Санал хураалтад 57 гишүүн оролцож, 43 гишүүн зөвшөөрч, 75.4 хувийн саналаар 2 дугаар зүйл дэмжигдэж байна. 
Хүний хөгжил сангийн төсөвт 2013 оны төсвийн тухай хуульд өөрчлөлт оруулах тухай хуулийг бүхэлд нь баталъя гэдгээр санал хураая.
Санал хураалт.
Санал хураалтад 57 гишүүн оролцож, 38 гишүүн зөвшөөрч, 66.7 хувийн саналаар Хүний хөгжил сангийн тухай 2013 оны төсвийн тухай хуульд өөрчлөлт оруулах тухай хууль батлагдаж байна. 
Одоо дараагийн бүлэг санал хураалт бол Нийгмийн даатгалын сангийн 2013 оны төсвийн тухай хуульд өөрчлөлт оруулах тухай хууль байгаа.
	
	НИЙГМИЙН ДААТГАЛЫН САНГИЙН 2013 ОНЫ ТӨСВИЙН ТУХАЙ

ХУУЛЬД ӨӨРЧЛӨЛТ ОРУУЛАХ ТУХАЙ 

	
	

	
	
	
	
	
	
	
	
	

	
	         1 дүгээр зүйл.Нийгмийн даатгалын сангийн 2013 оны төсвийн тухай хуулийн 3, 4 дүгээр зүйлийг доор дурдсанаар өөрчлөн найруулсугай.

	
	

	
	
	
	
	
	
	
	
	

	
	           1/3 дугаар зүйл:
	
	
	
	
	

	              “3 дугаар зүйл.Нийгмийн даатгалын санд 2013 оны төсвийн жилд Төсвийн  ерөнхийлөн захирагчдын төвлөрүүлэх орлогын хэмжээг доор дурдсанаар баталсугай:
               3 баганатай хүснэгт эхнийх нь дэс дугаар, хоёр орлогын төрөл, гурав дүн сая төгрөгөөр байгаа.

	
	

	
	Д/д
	Орлогын төрөл
	Дүн
 /сая төгрөгөөр/
	

	
	1
	Хүн амын хөгжил, нийгмийн хамгааллын сайд
	971,537.5
	

	
	 
	1.1.Аж ахуйн нэгж, байгууллагаас төлөх шимтгэл
	408,951.2
	

	
	 
	1.2.Ажиллагсдаас төлөхшимтгэл
	375,653.6
	

	
	 
	1.3.Төсөвт байгууллагаас төлөх шимтгэл
	133,272.8
	

	
	 
	1.4.Нөхөн олговор авагчийн нийгмийн даатгалын шимтгэл
	6.2
	

	
	 
	1.5.Хүний хөгжил сангаас төлөх иргэний эрүүл мэндийн даатгалын шимтгэл
	12,151.5
	

	
	 
	1.6.Сайн дурын даатгуулагчаас төлөх шимтгэл
	19,926.4
	

	
	 
	1.7.Эрүүл мэндийн даатгалын бусад даатгуулагчийн төлөх шимтгэл
	2,167.3
	

	
	 
	1.8.Гадаадад хөдөлмөрийн гэрээгээр ажиллаж байгаа иргэдийн төлөх шимтгэл
	1,400.0
	

	
	 
	1.9.Үйлдвэрлэлийн осол, мэргэжлээс шалтгаалах өвчний улмаас хөгжлийн бэрхшээлтэй болсон даатгуулагчийн төлөх шимтгэл
	919.9
	

	
	 
	1.10.Бусадорлого
	17,088.5
	

	
	2
	Сангийн сайд
	268,576.2
	

	
	 
	2.1 Улсын төсвөөс олгох татаас, шилжүүлэг
	268,576.2
	

	
	Нийт орлого
	1,240,113.7
	

	
	
	
	
	
	
	
	“
	

	
	                    2/4 дүгээр зүйл: 
	
	
	
	
	

	
	
	
	
	
	
	
	
	

	
	           “4 дүгээр зүйл.Нийгмийн даатгалын сангийн 2013 оны төсвийн жилд төсвийн ерөнхийлөн захирагчид доор дурдсан төсөв зарцуулах эрх олгосугай:

	
	Д/д
	Зарлагын төрөл
	Дүн

/сая төгрөгөөр/
	

	
	1
	Хүн амын хөгжил, нийгмийн хамгааллын сайд
	 
	

	
	 
	1.1.Тэтгэврийн даатгалын сан
	813,795.0
	

	
	 
	1.2.Тэтгэмжийн даатгалын сан
	57,486.0
	

	
	 
	1.3.Үйлдвэрлэлийн осол, мэргэжлээс шалтгаалах өвчний даатгалын сан
	31,935.6
	

	
	 
	1.4.Ажилгүйдлийн даатгалын сан
	14,075.9
	

	
	 
	1.5.Эрүүл мэндийн даатгалын сан
	126,646.5
	

	
	 
	1.6.Шүүхийн шийдвэр биелүүлэх албаны төлбөр
	108.1
	

	
	 
	1.7.Үйл ажиллагааны урсгал зардал
	18,376.8
	

	
	 
	1.8.Хөрөнгийн зардал
	5,383.0
	

	
	Нийт зарлага
	1,067,806.9
	


1 дүгээр зүйлийг баталъя гэдгээр санал хураалт явуулъя. 

Санал хурааж байна.
Санал хураалтад 57 гишүүн оролцож, 42 гишүүн зөвшөөрч, 73.7 хувийн саналаар нэгдүгээр зүйл батлагдаж байна.
	             2 дугаар зүйл.Энэ хуулийг 2013 оны 10 сарын 25–ны өдрөөс эхлэн дагаж мөрдөнө.

	


2 дугаар зүйлээр санал хураая.
Санал хураалтад 57 гишүүн оролцож, 41 гишүүн зөвшөөрч, 71.9 хувийн саналаар хоёрдугаар зүйл дэмжигдэж байна.

Нийгмийн даатгалын сангийн 2013 оны төсвийн тухай хуульд өөрчлөлт оруулах тухай хуулийг бүхэлд нь баталъя гэдгээр санал хураая.

Санал хураалт.

Санал хураалтад 57 гишүүн оролцож, 43 гишүүн зөвшөөрч, 75.4 хувийн саналаар Нийгмийн даатгалын сангийн 2013 оны төсвийн тухай хуульд өөрчлөлт оруулах тухай хууль бүхэлдээ батлагдлаа. 

Үүгээр 2013 оны төсвийн тодотгол бүгд батлагдаж дууслаа 4 дүгээр хэлэлцүүлэг. Ирэх 7 хоногт редакци уншина. 

Дараагийн асуудлууд дарааллаараа явна өглөө зарласан. Энэ гишүүний асуулгатай өдөр Ж.Батзандан гишүүн асуулгаасаа татгалзсан учраас бусад асуудал орж байгаа юм. 


Тав. Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүд /хэлэлцэх эсэх/.


Хууль санаачлагчийн илтгэлийг Улсын Их Хурлын гишүүн Б.Гарамгайбаатар танилцуулна. Индэрт урьж байна. Гишүүдэд сануулъя. Зөвхөн тодотгол хэлэлцэнэ гээд ирсэн байгаа бол одоо цаашид хэлэлцэх гэж байгаа хууль Б.Гарамгайбаатар гишүүний хуулийн дараа Шүүх байгуулах тухай хуульд өөрчлөлт хууль санаачлагч Х.Тэмүүжин гишүүн байна. Дараа нь Дипломат албаны тухай хуульд нэмэлт оруулах тухай хууль санаачлагч Л.Болд сайд байна. Дараа нь Соёлын өвийг хамгаалах тухай хууль санаачлагчийн илтгэлийг Ц.Оюунгэрэл сайд танилцуулна. Ес дүгээр асуудал Ерөнхийлөгчөө санаачилсан Төсвийн тухай хуульд нэмэлт, өөрчлөлт байна. Арав дугаар асуудал Хохирлыг эргэн төлөгдөх нөхцөлөөр барагдуулах тухай хууль Засгийн газраас санаачилсан байна. Ийм зүйлүүдийг ярина. Б.Гарамбаатар гишүүний танилцуулга хийхийг хүсье.

Б.Гарамгайбаатар: - Улсын Их Хурлын дарга, Улсын Их Хурлын эрхэм гишүүд ээ,

2011 оны 5 дугаар сарын 06-ны өдөр баталсан Компанийн тухай хуульд олон улсын жишиг нийцүүлэн компанийн засаглалын үндсэн зарчмыг тусгаж хязгаарлагдмал хариуцлагатай компани болон хувьцаат компанийн хяналтын багц эзэмшигч этгээд бусад хувьцаа эзэмшигчийн хувьцааг зохих журмын дагуу худалдан авах, энэ үүргээ биелүүлээгүй бол хяналтын багц эзэмшигчийн хувьцаа саналын эрхгүй болох мөн хувьцаат компанийн хяналтын багц эзэмшигчийн санал гаргах журмыг Санхүүгийн зохицуулах хорооноос баталж байхаар хуульчилсан билээ. 

Санхүүгийн зохицуулах хорооноос гаргасан хувьцаат компанийн хувьцааг заавал болон сайн дурын үндсэн дээр худалдан авах, худалдах, авах санал гаргах үйл ажиллагааны журманд Компанийн тухай хуульд заасны дагуу санал гаргах үүргээ биелүүлэхээс чөлөөлөх, хуульд заасны дагуу санал заавал гаргах эсэх талаар зөвшөөрөл өгөх, түүнчлэн хуульд заасан шаардлагаас хэтрүүлэн нэмэлт шаардлагыг тавьж бизнес эрхлэгчид дарамт учруулах зэргээр хуулийн зохицуулалтаас давсан хуульчилсан акт баталж хяналтын багц эзэмшигчид давуу эрх олгох, эсвэл эрхийг зөрчих үзэгдэл гарч байна.

Дахиад өөрчлөөд байгаа юм уу?

Өөр танилцуулга өгчихсөн байсан байна. Одоо шинэ, жинхэнэ танилцуулгыг нь уншъя. 

Сүүлийн жилүүдэд манай компаниуд бусдад хөрөнгө оруулж олон охин болон хараат компаниудтай болж байна. Ийм тохиолдолд толгой компаниас хөрөнгө оруулсан компанитайгаа харьцах харьцааны хууль зүйн зохицуулалт шаардлагатай болсон бөгөөд үүнийг 2011 онд Улсын Их Хурлаас батлан гаргасан Компанийн тухай хуулийн шинэчилсэн найруулгаар толгой компани нь охин болон хараат компанийнхаа үйл ажиллагаанд зөвхөн эзэмшиж буй хувьцааны эрхээр оролцоно гэсэн заалтаар зохицуулж өгсөн боловч энэхүү эрхээ хэрэгжүүлэх талаар тодорхой заалт хуульд ороогүйгээс өнөөгийн байдлаар энэ талын үйл ажиллагаа нь зохицуулалтгүй болж энэ байдалд хүмүүс өөрсдийн дураар хандах болоод байна. Мөн хуулийн  хэрэгжилтийн явцад хуулийн зарим зүйл, заалтыг илүү тодруулах нийтэд ойлгомжтой болгох шаардлага гарч байна. 

Үүнээс гадна төрийн болон төрийн өмчийн оролцоотой компанид төрийн төлөөлөл хэрэгжүүлэх асуудлыг зохицуулж байсан зарим хуулийн заалтуудыг Компанийн тухай хуулийн энэхүү шинэчилсэн найруулгын холбогдох заалтуудтай уялдуулах шаардлага гараад байна. Эдгээртэй холбогдон компанийн тухай болон төрийн төлөөллийг хэрэгжүүлэх харилцааг зохицуулж буй зарим хуульд орох нэмэлт, өөрчлөлтийн төслийг боловсруулан хүргүүлж байна. Улсын хэмжээнд компаниудын жилийн эцсийн тайлан баланс гарч ажлаа дүгнэж, дараа жилийнхээ төлөвлөгөөг батлах ажлыг хийх төлөөлөн удирдах зөвлөл болон хувьцаа эзэмшигчдийн хурал болж байна. Энэ үед компаниудад хөрөнгө оруулсан компани нь өөрийн төлөөллөө хэрэгжүүлэхэд энэхүү зохицуулалт чухал болоод байна.

Эдгээрээ гадна энэхүү хууль гарснаас хойш нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай, Үнэт цаасны тухай зэрэг хууль гарсан ба тэдгээртэй  холбогдуулан Компанийн тухай хуулийн зарим заалт, зүйлийг уялдуулах шаардлага гарсан. 

Дээр дурдсан шалтаг, шаардлагын улмаас Компанийн тухай хуульд оруулах нэмэлт, өөрчлөлт болон түүнтэй холбоотойгоор төрийн болон орон нутгийн өмчийн тухай,  Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулиудад орох өөрчлөлтийн талаар санал боловсруулан  хүргүүлж байна.

Бидний энэхүү боловсруулсан хуулийн төслийг зохих журмын дагуу хэлэлцэн шийдвэрлэж өгөхийг хүсье. 

З.Энхболд: - Эдийн засгийн байнгын хорооны санал, дүгнэлтийг Улсын Их Хурлын гишүүн Д.Ганбат танилцуулна. Индэрт урьж байна. 


Д.Ганбат: - Улсын Их Хурлын  дарга, эрхэм гишүүд ээ, 
Б.Гарамгайбаатар нарын  гишүүдээс  2013 оны 8  дугаар сарын 28-ны өдөр Улсын Их Хуралд өргөн мэдүүлсэн Компанийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийг хэлэлцэх эсэх асуудлыг Эдийн засгийн байнгын хороо 2013 оны  10 дугаар сарын 08-ны өдрийн хуралдаанаар хэлэлцээд, дараах санал, дүгнэлтийг Улсын Их Хурлын чуулганы нэгдсэн хуралдаанд оруулж танилцуулахаар  шийдвэрлэлээ. 


Компанийн тухай хуульд нэмэлт, өөрчлөлт оруулснаар хязгаарлагдмал хариуцлагатай компани  хувьцаанаас бусад үнэт цаасыг аливаа хэлбэрээр гаргах боломж бүрдэх, хөрөнгийн зах зээл дээрээс урт хугацаатай, хямд хөрөнгө оруулалтын эх үүсвэр татах боломж нээгдэнэ гэж үзэж байна. 
Компанийн тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийг тус Байнгын хорооны хуралдаанд оролцсон гишүүдийн олонх Улсын Их Хурлын чуулганы  нэгдсэн хуралдаанд оруулж хэлэлцүүлэх нь зүйтэй гэж үзлээ.
Улсын Их Хурлын эрхэм гишүүд ээ,

Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүдийг  хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: - Ажлын хэсгийг танилцуулъя. Б.Даажамба Санхүүгийн зохицуулах хорооны дэд дарга, орон тооны гишүүн, Ц.Байлыхүү Азийн хөгжлийн банкны зөвлөх. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Алга уу? Х.Тэмүүжин гишүүнээр асуулт тасаллаа, Д.Дэмбэрэл гишүүн нэмэгдэж байна. Х.Тэмүүжин гишүүн асууя.

Х.Тэмүүжин: - Энэ өргөн барьсан хуулийг дагаад өөрчлөлт орохоор орж ирж байгаа юм байна лээ. Тэгээд Сонирхлын зөрчлийн хуулийн тэр өөрчлөлт нь ямар учиртай өөрчлөлт вэ? гэдгийг тодруулж асуумаар байна. Хэрвээ Сонирхлын зөрчлийн хууль дагаж өөрчлөгдөж байгаа бол энэ хууль салаад хэлэлцүүлгийн явцад заавал Хууль зүйн байнгын хороогоор хэлэлцэгдэх ёстой. Яагаад вэ гэвэл авлига болон сонирхлын зөрчилтэй холбоотой бодлогыг нь Хууль зүйн байнгын хороон дээр барьж байдаг учраас ямар байдлаар энэ хуульд өөрчлөлт орж байгаа гэдгээ мэргэжлийн Байнгын хороо хэлэлцээд авах ёстой шүү. 

З.Энхболд: - Хууль санаачлагч гишүүн Б.Гарамгайбаатар хариулъя. 

Б.Гарамгайбаатар: - Би Х.Тэмүүжин сайдад заалтыг нь авчирч байгаад хариулаад өгье гээд гаргаад явуулчихлаа. Орж ирэхээр нь тодруулаад өгье.

З.Энхболд: - Д.Дэмбэрэл гишүүн асууя.

Д.Дэмбэрэл: - Баярлалаа би ганцхан зүйлийг тодруулаад асууя гэж бодож байна. Уг хуулийн төсөлд орж байгаа зүйлүүд ойлгомжтой байх юм. Энэ Компанийн тухай хуульд оруулж байгаа өөрчлөлтийн 4.1 дэх заалтад орж байгаа юм л даа. Кумулятив аргаар сонгоно гээд. Кумумятив аргаа тайлбарлаж байгаа..

З.Энхболд: - Д.Хаянхярваа гишүүн сандалдаа сууя, энд тэнд очоод яриа үүсгээд. 

Д.Дэмбэрэл: - Өөрийн болон хараат бус гишүүдийг сонгох саналыг тус тусад нь тоолно гэж. Тус тусад нь тоолох аргаа кумулятивд оруулаад байна уу, кумулятив арга гэдэг нь бол өөр байгаа тэгээд тоолох арга нь бас өөр байгаа гэсэн хоёр тусдаа юм яваад байна уу гэдгийг тодруулж хэлж өгөхгүй юу. Сая Х.Тэмүүжин гишүүн асуучихлаа л даа. Хоёрдугаарт хуульд өөрөөр заагаагүй бол гэснээрээ ямар харилцаа үүсчихээд байгаа юм бэ? Тийм ноцтой харилцаа үүсэх болсон учраас хуульд өөрөөр заагаагүй бол гэсэн заалтыг төрийн болон олон нийтийн албаны хуульд оруулж байгаа юм уу? Ашиг сонирхлын зөрчлийн 2 зүйлийг л тодруулмаар байна.

З.Энхболд: - Хууль санаачлагч Б.Гарамгайбаатар гишүүн хариулъя.

Б.Гарамгайбаатар: - Манай ажлын хэсэг хариулчих Ц.Байлыхүү.

Ц.Байлыхүү: - Д.Дэмбэрэл гишүүний асуултад хариулъя. Сүүлийнхээс нь хариулъя гэж бодож байна. Тэгэхээр хуульд өөрөөр заагаагүй бол гэдэг нь юу гэхээр тэр Ашиг сонирхлын тухай хуульд юу гэж орсон гэхээр зэрэг төрийн албан хаагч төлөөлөн удирдах зөвлөлд орохыг нь хориглочихсон ийм заалт байгаа юм л даа. Тэгэхээр зэрэг төрийн төлөөлж төрийн захиргааны албан хаагч гарцаагүй ТУЗ-д орохоор Компанийн хуульд заачихсан байгаа юм. Энэ хоёр хоорондоо зөрчилдөөд байгаа юм. Тийм учраас юу гэхээр нийтийн албаны зохицуулах хууль дээр хуульд өөрөөр заагаагүй бол гээд орчихоор төрийн захиргааны албан хаагч маань төрийг төлөөлж ТУЗ-д орох бололцоог нээж өгч байгаа юм. 

Хоёрдугаар асуудал кумулятив арга гэдэг нь юу гэхээр жижиг хувьцаа эзэмшигчид эрх ашгаа хамгаалсан санал хураах арга байгаа юм. Тэр нь юу гэхээр нийт томилогдож байгаа гишүүдийн тоог өөрийнхөө хувьцааны тоогоор үржүүлээд нэг хүн дээр төвлөрүүлж санал өгөх ийм бололцоог нээж байгаа юм. Энэ утгаараа юу гэхээр тодорхой жижиг хувьцаа эзэмшигчид өөрсдийнхөө нэг хүн дээр өөрийнхөө төлөөллийг ТУЗ-д оруулах бололцоог нээсэн нийтлэг дэлхий нийтээр хэрэглэдэг ийм арга байгаа юм. Үүнийг ТУЗ-ийн гишүүдийг томилоход энэ аргыг хэрэглэнэ гэж оруулсан байгаа. Одоогийн хуульд тэр хэсгийг нь орхичоод кумулятив аргаар тайлбарлаад явчихсан байгаа юм. Тийм учраас хуульд ТУЗ-ийг томилоход кумулятив аргыг хэрэглэнэ гэдгийг оруулж өгсөн ийм юм. 

З.Энхболд: - Нэмж тодруулах уу? Асуулт дууслаа. Үг хэлэх гишүүд дэмжсэн 3, дэмжээгүй 3, хэлэлцье гэж байгаа юм уу? Х.Тэмүүжин гишүүнээр үг тасаллаа. Х.Тэмүүжин гишүүн.


Х.Тэмүүжин: - Түрүүчийн саналыг би дахин хэлье. Үнэхээр Ашиг сонирхлын зөрчлийн хуульд хуульд зааснаас бусад тохиолдолд гэдэг ийм үг оруулж ирэх гэж байгаа бол энэ өөрөө авлига, ашиг сонирхлын зөрчлийг хязгаарлахад түүний менежментийг удирдахад зориулсан хуульд бас нэг гарц нээж өгөх гэж байна л даа.  Хэрвээ ийм цонх нээж өгөх гэж байгаа бол үүнийг Хууль зүйн байнгын хороогоор тусгайлан хэлэлцэх ёстой. Яагаад гэвэл нийтийн албыг өөрийн сонирхлын зөрчлөөс ангид авлигагүй байхад зориулсан бодлого байхад тэр бодлого дотор ийм юм байна гээд дахиад цонх нээх гэж байгаа бол дангаараа Эдийн засгийн байнгын хорооны асуудал ерөөсөө биш. Тийм учраас Хууль зүйн байнгын хороо руу энэ хуулиа салгаад түүгээр нэг удаа хэлэлцүүлчих хэрэгтэй. Тэр дээр тавих бодлогынхоо баримжааг харж байгаад ийм зөрчилтэй байвал үүнийг арилгаж болно, болохгүй гэдэг шийдлийг мэргэжлийн Байнгын хорооноос нь дууг нь сонсчих ёстой байх. 

З.Энхболд: - Х.Тэмүүжин гишүүний саналаар Хууль зүйн байнгын хороо хэлэлцэх хэрэгтэй. Гишүүд үг хэлж дууслаа. 

 Компанийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураая. 

Санал хураалт.

Санал  хураалтад 56 гишүүн оролцож, 36 гишүүн зөвшөөрч, 64.3 хувийн саналаар хуулиудын төслийг хэлэлцэх нь зүйтэй гэж үзсэн учраас Эдийн засгийн болон Хууль зүйн байнгын хороонд шилжүүллээ. 

Дараагийн асуудал.

Зургаа. Шүүх байгуулах тухай хуульд өөрчлөлт оруулах тухай хуулийн төсөл /хэлэлцэх эсэх/.

Хэлэлцэх эсэх асуудлыг эхэлье. Хууль санаачлагчийн илтгэлийг Хууль зүйн сайд Х.Тэмүүжин танилцуулна. Индэрт урьж байна. 

Х.Тэмүүжин: - Улсын Их Хурлын дарга, эрхэм гишүүд ээ, 


Улсын Их Хурлаас 2013 оны 01 дүгээр сарын 24-ний өдөр баталсан Шүүх байгуулах тухай хуулиар шүүхийн нэр байрших газрын нэр, нутаг дэвсгэрийн харьяаллыг тогтоосон.

Шүүх байгуулах тухай хуульд нийслэлийн төвийн 6 дүүргийг 2 бүсэд хуваан Баянзүрх, Сүхбаатар, Чингэлтэй дүүргийн шүүхүүдийг нэгтгэн зүүн бүс, Сонгинохайрхан, Баянгол, Хан-Уул дүүргийн шүүхүүдийг нэгтгэн баруун бүс гэж хэрэг маргааныг хянан шийдвэрлэх харьяаллыг тогтоон шүүхүүдийн байрших газрын нэрийг зөвхөн Баянзүрх, Сонгинохайрхан дүүрэг гэж тогтоосон нь шинээр өөрчлөн байгуулагдах шүүхүүдийг байршуулах, шүүхүүдийн байрны нутаг дэвсгэрийн харьяаллаас шалтгаалан шүүх байгуулах тухай хуулийн зарим зүйл заалтыг өөрчлөх шаардлага үүсэж байна.
 

Энэ дээрх асуудлыг шийдвэрлэх үүднээс Шүүх байгуулах тухай хуульд өөрчлөлт оруулах тухай хуулийн төслийг боловсрууллаа. Хуулийн төслийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 


З.Энхболд: - Хуулийн төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Д.Оюунхорол танилцуулна. Индэрт урьж байна.

Д.Оюунхорол: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2013 оны 9 дүгээр сарын 20-ны өдөр Улсын Их Хуралд өргөн мэдүүлсэн Шүүх байгуулах тухай хуульд өөрчлөлт оруулах хуулийн төслийн хэлэлцэх эсэх асуудлыг Хууль зүйн байнгын хороо 2013 оны 10 дугаар сарын 08-ны өдрийн хуралдаанаараа хэлэлцлээ.
Шүүх байгуулах тухай хуульд хэрэг, маргааныг хянан шийдвэрлэх харьяаллыг Баянзүрх, Сүхбаатар, Чингэлтэй дүүргийг зүүн бүс, Сонгинохайрхан, Баянгол, Хан-Уул дүүргийг баруун бүс гэж тогтоон шүүхийн байрыг Баянзүрх, Сонгинохайрхан дүүрэгт байршуулахаар заасан нь шинээр өөрчлөн байгуулагдах шүүхүүдийг байршуулах байрны нутаг дэвсгэрийн харьяаллаас шалтгаалан зөрчигдөх нөхцөл байдал үүсэж байна. 
Дүүргийн эрүү, иргэний хэргийн анхан шатны 1, 2 дугаар буюу нийт 4 шүүхийг байршуулах шүүхийн цогцолбор байрууд баригдаж ашиглалтад ортол Баянзүрх, Сонгинохайрхан дүүргийн нутаг дэвсгэрт байгаа шүүхүүдийн байрнаас гадна одоо байгаа Сүхбаатар, Чингэлтэй, Баянгол, Хан-Уул дүүргийн шүүхүүдийн байрыг үргэлжлүүлэн ашиглаж шүүн таслах ажиллагааг алдагдуулахгүй хэвийн явуулах боломжтой гэж үзэж эдгээр шүүхийн байрыг байршуулах газрыг “Улаанбаатар хот” болгон өөрчлөхөөр Шүүх байгуулах тухай хуульд өөрчлөлт оруулах тухай хуулийн төслийг боловсруулжээ. 

Хуулийн төслийг Байнгын хорооны хуралдаанаар хэлэлцэх явцад Улсын Их Хурлын гишүүн Д.Лүндээжанцан дүүргийн эрүү, иргэний хэргийн анхан шатны 1, 2 дугаар нийт 4 шүүхийн байрших газрыг Улаанбаатар хот гэж ерөнхий байдлаар заах нь хуулийг хэрэгжүүлэх шатанд хүндрэл үүсгэж болзошгүй, Улсын Их Хурлын гишүүн Ц.Оюунбаатар давж заалдах шатны шүүх нь Багануур, Багахангай дүүрэг зэрэг зай талбай ихтэй газар, анхан шатны шүүхүүд нь нийслэлийн төвийн дүүргүүдэд байх нь зүйтэй талаар саналаа илэрхийллээ. Түүнчлэн зарим шүүхийн  байрших нутаг дэвсгэрийн харьяаллыг өөрчлөхтэй холбогдуулан прокурорын байрны байршлын асуудлыг Байнгын хороо хуульд заасны дагуу санаачлан энэхүү хуулийн төсөлтэй хамтад нь хэлэлцүүлэн шийдвэрлүүлэх нь зүйтэй гэж үзсэн болно.   
Байнгын хорооны хуралдаанд оролцсон гишүүдийн дийлэнх олонх Шүүх байгуулах тухай хуульд өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэхийг дэмжлээ. 

Улсын Их Хурлын эрхэм гишүүд ээ,
Шүүх байгуулах тухай хуульд өөрчлөлт оруулах тухай хуулийн төслийг хэлэлцэх эсэх асуудлаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.
З.Энхболд: - Ажлын хэсгийн гишүүдийг танилцуулъя. Б.Баасандорж Хууль зүйн яамны Хууль зүйн нэгдсэн бодлогын газрын дарга, Б.Баярсайхан Шүүхийн ерөнхий зөвлөлийн Шүүхийн захиргааны удирдлагын газрын дарга. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Б.Бат-Эрдэнэ гишүүнээр асуулт тасалъя. Л.Цог гишүүн асууя.
Л.Цог: - Баярлалаа. Уг нь жил хүрэхгүйн өмнө баталсан юм. Дахиад л ингээд тонгочуулах шаардлага гарсан юм байхдаа. Яагаад ийм байдалд хүрэв гэдгийг асуумаар байна. Тэгээд буурьтай шийдчихгүй жилд 2, 3 дахин солиод байх зовлонтой шүү дээ. Нөгөө ажиллаж байгаа хүмүүстэй ч зовлонтой, хамгийн гол нь шүүхээр явж байгаа хүмүүст зовлонтой ч шүү дээ, чирэгдэл учирна, хаа байгааг мэдэхгүй зөрнө ингэж хэлбэл яах вэ? Прокурор нь дагаад өөр болж байгаа юм байна тийм ээ? Болох ёстой юм байна, цаашдаа ингээд явах уу, яах вэ? Буурьтай үзээд нэгмөсөн оруулж ирэхгүй гэж бодож байна.
З.Энхболд: - Х.Тэмүүжин сайд хариулъя.

Х.Тэмүүжин: - Яг шүүх байгуулах эрх мэдэл болон шүүх байгуулах асуудлыг оруулж ирэх нь Ерөнхийлөгч дээр Шүүхийн тухай хуулиар байж байгаа. Засгийн газрын үүрэг бол байгуулагдаж байгаа шүүхийн энэ хуулийг хэрэгжүүлэх зохион байгуулалтыг хангахад нь хариуцаж ажиллаж ёстой. Бид бол энэ Шүүх байгуулах тухай хуулиар бол шүүхийн 2 байшинг Сонгинохайрхан, Баянзүрх гээд дүүрэг заагаад өгчихсөн юм. Гэтэл бид нар баруун бүсийнхээ шүүхийн барих байшингийн газрыг Хан-Уул дүүрэгт оруулчихсан юм. Тэгэхээр Хан-Уул дүүрэг дээр шүүхийн байшин барих газар олдчихдог, баруун бүс дээрээ барьж байна л даа. Тэгэхээр энэ хуульд болохоор баруун бүс, зүүн бүс гэдэг хоёр тойрог байгуулагдсан байтал зөвхөн Сонгинохайрхан гээд заагаад өгчихөөр бид нарын хувьд Сонгинохайрхан дээрээ газар олоогүй Хан-Уул дээр олчихсон болохоор үүнийгээ шийдэж чадахгүй болчихож байгаа юм. Тэгээд үүнийгээ шийдэхийн тулд баруун зүүн бүсээр нь Улаанбаатар хотод ерөнхий нэр өгсөн нь дээр юм байна. Тэгээд Хан-Уул дээр баригдаж байгаа шүүхийн байшин ашиглалтад орчихоор баруун бүсийн шүүхийн харьяалах хэргийнхээ өмнөх тогтолцоо өөрчлөхгүй, зөвхөн байршил шилжиж өөрчлөгдөж байгаатай холбоотой, дээр нь байшин баригдаж дуустал хуучин байшингуудаа ашиглахгүй бол шинээр байшин баригдах хүртэл шүүхийн байшин өөрөө хэрэглээнд байж байгаа шүү дээ. Хэрэглээ энэ хоёроо дагуулаад бид бол зохион байгуулалтынхаа үйл ажиллагааг хангах зорилготой ийм өөрчлөлт орж байгаа юм. 
З.Энхболд: - Л.Цог гишүүн тодруулъя.
Л.Цог: - Тэрийг ойлгож байна л даа. Шүүхийн бүтцийн биш байрны тухай асуудал. Одоо шинэ баригдах байр чинь мөнгө төгрөг нь болж байгаа юм уу? Гарсан юм уу? Саяын тодотголоор хасагдаад нэмэгдээд алга болчихсон байхын биш байгаа гэж. 
З.Энхболд: - Х.Тэмүүжин сайд хариулъя. 
Х.Тэмүүжин: - Шинээр баригдах шүүхийн байшингууд газар нь олдчихсон Хан-Уул дүүрэг дээр баригдах байшингийн мөнгө төгрөг байж байгаа. Энэ газраасаа болоод бид нар ажлаа эхэлж чадахгүй байсан. Сая бол газраа олоод бүх юмаа эхэлсэн. Энэ жилийн төсөвт суучихсан байсан мөнгө бол тодорхой хэмжээгээр танагдаж байгаа. Гэхдээ 2014 оны төсөвт суугдаж байгаа. 2014 оны  төсөвт бид нарын нэг асуудал байгаа нь юу гэхээр хуулиа хэрэгжүүлэх зорилготой Баянзүрхийн шүүхийнхээ байшинг бас барих ёстой. 2014 оны төсөвт Баянзүрх дүүргийн шүүхийг Эдийн засгийн хөгжлийн яамнаас хасчихсан байна лээ. Гэхдээ хууль яалт ч үгүй хэрэгжүүлэх ёстой учраас Баянзүрх дүүрэг дээрх шүүхийн байшингаа барина гэдгийг Хууль зүйн байнгын хороон дээр ярилцаж байгаа. Үе шаттайгаар 2014 он болон 2015 он руугаа шилжүүлэх байдлаар энэ мөнгөө яаж  суулгах вэ гэдэг тусдаа Хан-Уулынх нь бол бүх юм нь суугаад шийдэгдэж байгаа. 
З.Энхболд: - Б.Бат-Эрдэнэ гишүүн асууя.
Б.Бат-Эрдэнэ: - Би бол Ерөнхийлөгчөөс гэхээсээ илүү нэг жилийн өмнө баталсан хуулийн хүрээнд шүүх байгуулах, шүүхийн байршлыг өөрчлөх асуудал яригдаж байна гэж ойлгож байгаа юм. Уг нь бол Их Хурлаар оруулж ирж байгаа хууль гаргаж байгаа шийдвэрийг эхнээс нь тооцоо судалгаа юмаа үндэслэлтэй хийх хэрэгтэй байна гэж би үзэж байгаа юм л даа. Тийм учраас ийм дахин эргэж буцсан, хүндрэл чирэгдэл дагуулсан ийм асуудал гараад байна гэдгийг нэгдүгээрт хэлмээр байгаа юм. Хоёрдугаарт, ингээд шүүхийн байршлыг өөрчлөхөөр зэрэг прокурорын байгууллагууд яах юм бэ? Дахиад прокурорын байгууллагуудын байр сууцны асуудлыг нь шийдэх болно шүү дээ. Ийм тооцож байгаа юм байна уу? Гуравдугаарт, нэг тодруулж асуух юм бол өмнөх хууль батлагдаж байх үед зарим аймгуудыг нийлүүлээд шүүх байгуулчихсан. Үүнтэй холбоотойгоор асар их гомдол, чирэгдэл гараад байгаа. Тухайлбал, зүүн гурван аймгийн хэмжээнд. Гарцаагүй амьдрал дээр Хэнтий аймагт шүүх байгуулах зайлшгүй шаардлага байгаа учраас энэ шүүх байгуулах нь зүйтэй байна гэж шүүхийн байгууллага, орон нутгийн хүмүүстэй ч ярьсан. Энэ үндэслэлээр Б.Гарамгайбаатар гишүүн бид нар хамтраад Хэнтий аймагт шүүх байгуулах тухай ийм хуулийн төсөл санаачлаад өргөн барьсан байгаа. Үүнийг одоо яаж шийдэх вэ? Одоо энэ хэлэлцэж байгаа асуудлын хүрээнд шийдэж болохгүй байсан юм уу? Үүнд  нэг хариулт өгөөч. 
З.Энхболд: - Х.Тэмүүжин сайд хариулъя. 
Х.Тэмүүжин: - Б.Бат-Эрдэнэ гишүүний асуултад хариулъя. Шүүх, прокурорын цогцолбор хамт баригдаж байгаа учраас энэ хэлэлцэж байгаа асуудалтай холбогдуулаад Хууль зүйн байнгын хорооноос прокурорын байршилтай холбоотойгоор хөдөлгөөн хийнэ. Хуулиар Хан-Уул дүүрэг шүүх, прокурор цогцолбороороо баригдана гэсэн үг. Таны гурав дахь асуулт бол энэ хуулийг хэрэгжүүлэх болон барилга байшинтай холбоотой техникийн асуудал биш энэ нь өөрөө давж заалдах шатны шүүхийг тойрон хүрээ буюу тогтолцоотой холбоотой асуудал учраас Шүүхийн тухай хуулиар үүнийг зөвхөн Ерөнхийлөгч санаачлах эрхтэй байж байгаа юм. Тийм учраас Ерөнхийлөгч шүүхийн тогтолцоотой холбоотойгоор зарчмын бөгөөд томоохон өөрчлөлт хийнэ гэх юм бол Ерөнхийлөгч Улсын Их Хуралд санаачлах Шүүхийн тухай хууль дээр тэгээд биччихсэн байгаа учраас Ерөнхийлөгчийн санаачлах бүрэн эрхийн хүрээнд байж байгаа энэ асуудлыг Улсын Их Хурлын гишүүд санаачлах боломжгүй байгаа учраас Засгийн газрын зүгээс үүнийг Ерөнхийлөгчөөр дамжуулж асуудлаа шийдүүл гэдэг байдлаар хандсан байгаа.


Хэнтий аймгаас шүүх татан буулгасан тухай биш, харин ч эсрэгээрээ анхан шатны шүүхүүдийг иргэдтэй нь улам бүр ойртуулж өгч байгаа юм. Зөвхөн давж заалдах шатны шүүхийг л тойргийн системээр гурван аймаг буюу тодорхой нутаг дэвсгэрийн харьяаллаар нь нэгтгэсэн шийдвэрийг бол өмнө нь Улсын Их Хурлаас Шүүхийн тухай хуулиар гаргаад Шүүхийн тухай хууль дээр энэ санаачилга бол шүүхийн хараат бус бие даасан байдалтай холбоотой учраас шүүх хараат бус, бие даасан байдлын баталгаа нь өөрөө Ерөнхийлөгч байдаг учраас Ерөнхийлөгчийн зүгээс энэ санаачилга байна гэдгээр бол шийдэгдсэн байгаа. 
З.Энхболд: - Асуулт асууж дууслаа. Үг хэлэх гишүүд байна уу? Гурав гурван хүн. Кноп руугаа гараа өргөхгүй. Би хаагаагүй байгаа. Энэ цоож нь онгорхой байна гэдэг чинь санал авч байна гэсэн үг,  нээлттэй байна гэсэн үг. Гуравхан гишүүн үг хэлэх юм уу? Ё.Отгонбаяр гишүүнээр үг тасаллаа. О.Баасанхүү гишүүн үг хэлнэ. 
О.Баасанхүү: - Баярлалаа. Тэгээд уг нь өнгөрсөн жил ч гэсэн бид нар энэ шүүхийн хараат бус байдлын тухай яриад байсан юм. Одоо энэ байр савны асуудлыг, мөнгө төгрөгийн асуудлыг ч гэсэн ер нь уг нь Хууль зүйн яамны нэрээр биш үнэндээ Улсын ерөнхий прокурор ч гэдэг юм уу, Шүүхийн ерөнхий зөвлөл ч гэдэг юм уу тэндээс нь оруулж ирээд байр сав, төсөв мөнгөнийхөө асуудлыг ярихгүй бол Хууль зүйн дотоод хэргийн яам бол Засгийн газрын хэрэгжүүлэх агентлаг, өөрөөр хэлэх юм бол шүүх засаглалаас бие даасан тусдаа байгууллага шүү дээ. Засгийн газрын нэг бүрэлдэхүүн, тэгэхээр энэ утгаараа бид нар юуг маш тодорхой анхаарах ёстой вэ гэхээр шүүх засаглалыг Засгийн газар нь хоол ундыг нь, хувцас хунарыг нь, байр савыг нь ингээд ороод ирж байгаа энэ зүйл чинь хараат бус байдалд нөлөөлөх магадлалтай байна. Ялангуяа прокурор, шүүхийн байрыг цогцолбороор барина гэдэг бол бас их утгагүй асуудал байгаа юм. Яагаад гэвэл прокурор өмгөөлөгч бол тусдаа байдаг, дэлхийн хаана ер нь шүүх прокурор нэг өрөөнд сууж байсан юм бэ? Би ерөөсөө мэдэхгүй юм. Энүүхэн энэ Горный Алтайский ороход чинь Кош Агач  тосгон Баян-Өлгийн дараагийн тосгоноор ороход л тэнд чинь бас л прокурор нь тусдаа, шүүх нь тусдаа тийм байдаг.
Хоёр дахь асуудал болохоор Баянзүрхийн асуудал та нар сайн анхаараарай. Энэ хэвлэлээр нэлээн их хэл ам татлаад байгаа. Тэр юу вэ гэхээр Ботаникийн цэцэрлэгийг эвдэнэ, устгана гээд манай чинь эвдэж устгадгаараа алдартай болохоор сая дээрэм тонуул шиг эмнэлгийг устгаад нөгөө Мөрдөн байцаах газраасаа айгаад уг нь прокурор орох гэж байсан юм яриад байсан шүү дээ. Тэгэнгүүтээ Мөрдөн байцаах газрынхаа баригдаагүй байшинг дуусгачихсан болгоод ингээд ороод ирсэн л дээ. Энэ Их Хурал дотор чинь айдаг хүмүүс олон байдаг юм уу? Уг нь хуулийн байгууллагаас айх хэрэггүй шүү дээ.  Хүн гэм буруу хийгээгүй бол эд нарыг чинь сайхан ажилла гээд ташуурдаж өгөх ёстой байхгүй юу. Тэгэхээр өнөөдөр зохистой эрх зүйт төрийг бий болгоё гэж байгаа бол хараат бус байдлыг нь бий болгох ёстой. Хараат бус байдлыг бий болгоё гэвэл оруулж ирж байгаа тэр аж ахуйн шинжтэй асуудлуудыг зохих байгууллагууд нь шийдэж оруулж ирэх ёстой гэсэн ийм л бодол байна л даа. Тэгэхгүй бол та бүгд өнөөдөр маш том эс үйлдлээрээ хууль зөрчсөн шүү. Тэрийг маш сайн анхаараарай. Удахгүй Цэц дээр унана. Яагаад вэ гэвэл дээрэмдсэн юм нэг өдөр худлаа гэдэг нь тогтоогддог байхгүй юу. Ботаникийн цэцэрлэгийг өгнө гэвэл миний хувьд зөвшөөрч чадахгүй, Баянзүрхчүүд зөвшөөрч чадахгүй, би хэвлэл  мэдээлэлд итгэхгүй байна. Гэхдээ тийм үйлдэл ороод ирж магадгүй гэж их айж байна, болгоомжилж байна. Түүнээс биш авах гэж байна, авсан гэсэн юм алга байна. Гэхдээ тийм юм ороод ирэх вий гэдгийг Их Хурлын гишүүддээ анхааруулж хэлмээр байна. Баярлалаа.
З.Энхболд: - Д.Лүндээжанцан гишүүн үг хэлнэ. О.Баасанхүү гишүүн дэмжихгүй гэж байгаа юм уу? Д.Лүндээжанцан гишүүн.
Д.Лүндээжанцан: - Хууль зүйн хороон дээр би асуучихсан л даа. Энэ дээр хэдэн юмыг анхааруулмаар байгаа юм. Хэлэлцүүлгийн шатанд тэр Шүүх байгуулах тухай хуультай нь хамт яг энэ Улаанбаатар хот гээд байршлыг нь тавихад болж байна уу, үгүй  гэдгийг тулгаж харах шаардлагатай байгаа юм. Өөрчлөлт оруулахаас аргагүй болчихсон байна л даа. Шаардлага бол байна. Өөрөөр хэлбэл тодорхой газар заачихсан чинь нөгөөдөх нь бүтэхээ байхаар өмнө нь гаргасан хууль бол өөрчлөлт орохоос аргагүй байдалд хүрчихсэн. Тэгэхээр ерөнхийдөө нарийн судалж, тооцож нэлээн баталгаатай нотолгоотой юм оруулж ирэхгүй бол энэ чинь хавар байгаа юм, ноднин ч биш. Тэгээд ингээд байн байн өөрчлөлт оруулаад байгаа нь нэг юм байна. 
Хоёрдугаарт, Улаанбаатар хот гээд Сонгинохайрхан, Баянзүрх гэдгийг хоёуланг нь Улаанбаатар гээд тавихаар тэр нийслэлийн төв хэсэгт ажиллах 2 шүүхийг хаана, иргэдээсээ аль зэрэг хол эсвэл ойр, эсвэл дундаж гэдэг энэ нөхцөлүүдийг тавихаас авхуулаад бас тооцож үзэх зүйлүүд байгаа юм шиг байна. Нийслэлийн Сүхбаатар, Чингэлтэй, Баянгол дүүргийнхэн, Хан-Уул руу явах зарим хэсэг нь бол Баянзүрх рүү явах гээд энэ болгоныг нарийн тооцож үзэх юм байх шиг байна. 
Ерөнхийд нь Улаанбаатар гээд тавихаар эсвэл нэг том байр барья Нийслэлийн шүүх шиг, тэрийгээ хоёр талаас нь ордог болгоод баруун бүс үү, зүүн бүс үү гээд бас нэг ийм хувилбар харагдаж байгаа юм шиг болчихоод байна, үгүй гэх л байхдаа л амьдрал дээр ингээд битүү ганцхан юм тавихаар чинь. Тэгэхээр үүнийг дараагийн хэлэлцүүлэгт орж ирэх үед нэлээн сайн ярих асуудал. Тэгэхээр хэлэлцүүлгийн явцад анхаарах шаардлага байна гэж.
Хоёрдугаарт, шүүх байгуулах тухай асуудлыг манай Хууль зүйн яам оруулж ирсэн Х.Тэмүүжин сайд, Засгийн газар оруулж ирсэн. Тэгээд Засгийн газар чинь хэрэг бүртгэдэг, мөрдөн байцаадаг, прокурор, шүүх бүгдийг нь ялладаг, тасалдаг бүх юмыг нь оруулаад байгаа юм. Тэгээд шүүх байгуулах тухай асуудлыг оруулсан. Шүүх байгуулах тухай асуудлыг ядахдаа энэ Хууль зүйн байнгын хорооны гишүүд байдаг юм уу, хэд хэдэн гишүүд нийлээд төлөөллүүд оруулаад ийм асуудлаар юм байгуулах шаардлагатай боллоо гээд Шүүхийн ерөнхий зөвлөл нь асуудлаа тавиад ингээд оруулвал илүү арай жаахан зохимжтой юм шиг байгаад байгаа юм. Энэ бүлгээс энэ,  тэр бүлгээс тэр бие даасан байж болно. Ингэж ер нь явж ирсэн. Хуучин бол Хууль зүйн яамнаас шүүхийн асуудал ороод ирэхээр шүүхийг удирдаж байна гээд шүүмжлэл гараад байдаг байсан. Одоо бол ерөөсөө Хууль зүйн сайд шүүхийн хуулиудад оролцохоос аргагүй байх, тэгээд бүх юманд нь оролцохоор шүүх эрх мэдлийн ерөнхий менежер шиг харагдаад байгаа байхгүй юу. Тэгээд ингээд гаргаж байгаа хуулийг нь баталж өгөөд Хууль зүйн яам чинь Эрүүгийн хууль, Эрүүгийн байцаан шийтгэх хууль, Гэмт хэргийн тухай хууль, Гэмт хэрэг хянан шийдвэрлэх хуулиас гээд бүх хуулийг нь оруулаад тогтолцоог нь оруулаад тэгээд байрыг нь оруулаад байгуулах нь оруулаад ингээд хэрэг, хэргийн тухай мэдээлэл хий гээд ингээд ирэхээр чинь Хууль зүйн сайд гэдэг хүн чинь шүүх эрх мэдлийн менежер болоод олон түмэнд бүгдийг ганц хүн мэддэг. Энэ хүн л учрыг нь олно. Яллавал энэ хүн яллах юм байна, цагаатгавал энэ хүн цагаатгах юм байна гээд буруу ташаа ойлголт өгөөд. 
Сая шүүх, прокурорын байрны асуудлаар би  асуулт тавьсан. Тэнд бол Тахарын алба гараад хамгаалалт хийх тахарын алба нь шүүх прокурор дотроо ажиллах учраас Хууль зүйн яам оруулах нэг үндэслэл гарсан л даа. Тэгээд тэрийг нь бид нар ойлгож стандартыг бий болгоно гээд. Энэ талаас авч үзвэл оруулж ирэх биз. Тэгээд цаашдаа тэр хаанах нь оруулах юм байгаа юм бэ? Мэдэхгүй нэгдсэн барилга захиалагчийн товчоо ороод ирэхээр тэр бүх юмыг нь хийгээд явах байх. Ингээд ийм шүүмжлэлүүд байгаад байгаа юм. Тийм учраас сүүлийн үед шинэчлэл бол хийгдэж байгаа, шинэчлэл нь зөв хийгдэх ёстой, буурьтай суурьтай хийгдэх ёстой, хүний эрх  хамгаалах, хүн хэлмэгдүүлэхгүй байх чиглэлээр  хийгдэх ёстой. Ял завшуулахгүй, гэмт хэрэгтний нуугдмал гэмт хэргийг илрүүлэх чиглэлээр хийгдэх ёстой гээд, одоо бас хэд хэдэн чухал хуулиуд хүлээгдэж байна л даа. Тэгэхээр үүнтэй холбоотой энэ олон асуудлууд байгаа учраас энэ болгондоо ялгамжтай хандах шаардлагатай юм гэж бодож байна. 
З.Энхболд: - Дэмжиж байна уу, эсэргүүцэж байна уу?
Д.Лүндээжанцан: - Би бол дэмжиж байгаа.
З.Энхболд: - Ё.Отгонбаяр гишүүн. 1 дэмжсэн, 1 эсэргүүцсэн. 
Ё.Отгонбаяр: - Би энэ хуулийг нь дэмжиж байна. Тэгэхдээ үүнтэй холбогдуулаад бас Хууль зүйн байнгын хорооны гишүүдэд, сайдад зориуд дахиж хэлэхгүй бол болохгүй нэг юм байна. Бид нар хавар шүүхийн захиргааны болон иргэний хэргийн давж заалдах шатны шүүхүүдийг бүсчилж зохион байгуулж байхад би үүнийг олон хэлсэн. Үүнийг одоо болтол тэр үед шүүхийн ажлыг чадваржуулж байгаа хэрэг болгон давж заалдахгүй болно гээд тайлбарлаж байгаад өнгөрсөн дөө. Гэхдээ нэг зарчмын зүйлийг Х.Тэмүүжин сайд анхаарч авмаар байна. Яг энэ маань өөрөө шүүхээр шударга ёс хүсэмжилж байгаа иргэнд санхүүгийн давхар шалгуур бий болгоод өгчихөөд байгаад гол утга учир нь байгаа юм. Б.Бат-Эрдэнэ гишүүний хэлээд байгаа тэр Хэнтийн шүүх гээд яриад байна. Тэр олон зуун километр явж очих давж заалдах шатны шүүх байтугай Булган, Эрдэнэтийн хоорондын 60 км гээд 60-хан км юм чинь ингээд байгаа юм. Би twitter дээр танд орж тэрийг гаргаж харуулна. Тэнд хүмүүс ингэж байна, Эрдэнэт ороход 10000 төгрөг, тэгээд хонох айлгүй бол 40000 төгрөг, хоол хүнс энэ бүх юмтайгаа нийлээд өдрийн 100000 төгрөг болно, нөгөө талын өмгөөлөгч ирээгүй ч гэдэг юм уу янз бүрийн шалтгаанаар шүүх хуралдаан хойшлох болгонд явдал болгон маань 100000 төгрөг болох нь. Ингэхээр чинь бидэнд улам холдоод, алслагдаад байна шүү дээ гэсэн ийм гомдлууд гараад байна. Тийм болохоор зэрэг үүнийг зарчим талаас нь иргэндээ ойрхон байх ёстой, хэрвээ шүүхээр шударга ёсыг авъя, шударгаар шийдвэрээ гаргуулъя гэж бодож байгаа хүнд мөнгөн хязгаар тавьчихмааргүй байна. 
Аймгийн төвийнхөн л 60 км явж байгаа болохоос сумдаас 200, 300 км  явна шүү дээ. Энэ бүх зардалтай байгаа зүйлийг хараад Хууль зүйн байнгын хороон дээр яамтайгаа хамтарч байгаад нэг ажлын хэсэг гаргаад байгаа нөхцөл байдлыг нь дүгнээд, түрүүчийнхээ хуулийг хавар баталчихаад одоо бужигнуулах нь хаашаа юм бэ гэж бодож байгаа юм бол өөрөөр энэ асуудлыг яаж зохицуулж болох вэ? Ард иргэдийг яаж хохирол болгох вэ гэдэг ийм гаргалгаа гаргах тал дээр санаа тавиач энэ бол зүгээр цэвэр зарчим энэ дээр орж ирж байгаа юм шүү гэдгийг хэлэх гэсэн юм. 
З.Энхболд: - Гишүүд үг хэлж дууслаа. Шүүх байгуулах тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураая. 
Санал хураалт.
Санал хураалтад 58 гишүүн оролцож, 38 гишүүн зөвшөөрч, 65.5 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
Энэ 7 хоногт гурван гишүүний төрсөн өдөр болж байгаа. Уг нь би гурвууланг нь байхад нь хэлчихье гэсэн ерөөсөө гурвуулаа зэрэг байж өгөхгүй юм. Одоо тэгээд мэндчилгээ дэвшүүлье. 10 дугаар сарын 25-нд Улсын Их Хурлын гишүүн Хаянгаагийн Болорчулуун төрсөн байна, 10 дугаар сарын 26-нд Цэдэвдамбын Оюунгэрэл, Дондогдоржийн Эрдэнэбат нар төржээ. Улсын Их Хурлын гишүүдийнхээ  нэрийн өмнөөс Х.Болорчулуун, Ц.Оюунгэрэл, Д.Эрдэнэбат гишүүдэд төрсөн өдрийн мэнд хүргээд эрүүл энх, аз жаргал, сайн сайхан бүхнийг хүсэн ерөөе. Би насыг нь хэлье Ц.Оюунгэрэлийнхийг хэлэхгүй эмэгтэй хүн учраас, Х.Болорчулуун гишүүн 49 хүрч байгаа юм байна, Д.Эрдэнэбат гишүүн 54. 50 хүрч байгаа гишүүн байхгүй учраас нөгөө аяганы өрөнд орохгүй энэ удаа. 
Дараагийн асуудал. 
Долоо. Дипломат албаны тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд /хэлэлцэх эсэх/.
Хэлэлцэх эсэх асуудлыг эхэлье. Хууль санаачлагчийн илтгэлийг Гадаад харилцааны сайд Л.Болд танилцуулна. Индэрт урьж байна. 
Л.Болд: - Улсын Их Хурлын дарга, эрхэм гишүүд ээ,
Монгол Улсын цаашдаа дэлхийн хамтын нийгэмлэгт эзлэх өөрийн байр суурийг бэхжүүлэх, олон талт хамтын ажиллагааг хөгжүүлэхэд Байнгын төлөөлөгчийн газрын орон тоог нэмэгдүүлэх, чадварлаг боловсон хүчнээ бэхжүүлэх, Байнгын төлөөлөгчийн газрын тэргүүний зэрэглэлийг Элчин сайдын адил болгох, Улсын Их Хуралтай зөвшилцөж Монгол Улсын Ерөнхийлөгчөөр томилж, эргүүлэн татдаг байх шаардлага зүй ёсоор тавигдаж байна. 
Одоогийн үйлчилж байгаа хууль тогтоомжийн дагуу олон улсын байгууллагад эргэж суух Засгийн газрын бүрэн эрхт төлөөлөгчийн газрын тэргүүнийг Засгийн газрын тогтоолоор томилж, эргүүлэн татаж байгаа бөгөөд хуулийн дээрх зохицуулалтаас үүдэн өнөөдрийн практикт манай улсаас Нэгдсэн Үндэстний Байгууллагын дэргэд суугаа байнгын төлөөлөгчийн газрын тэргүүн зэрэглэл, зиндаа, ахлах дарааллын хувьд бусад гадаад улсад суугаа Элчин сайд нараас хамгийн дор эрэмбэлэгдэж байгаа юм.
Олон улсын жишгээр Элчин сайд, Байнгын төлөөлөгчийн зэрэг зиндаа нь адилхан байдаг буюу эдгээр томилох, эргүүлэх татах субъект журам нь ихэнх тохиолдолд адилхан байдаг. Цаашид Нэгдсэн Үндэстний Байгууллагын гишүүн бүх улс оронтой дипломат харилцаа тогтоох, хоёр талын холбогдох яриа хэлэлцээ болон бусад олон талт хамтын ажиллагааг хөгжүүлэх, бэхжүүлэх ажиллагаанд тус Байнгын төлөөлөгчийн газраас хийгдэж ирсэн цаашдаа ч улам эрчимтэй хийгдэх болно. 
Иймд Дипломат албаны тухай хуульд нэмэлт оруулах замаар Монгол Улсаас Нэгдсэн Үндэстний Байгууллагын дэргэд суугаа Байнгын төлөөлөгчийн газрын тэргүүн нь Элчин сайдын адил зэрэглэл статустай, түүний нэгэн адил Монгол Улсын Ерөнхийлөгчөөс Улсын Их Хуралтай зөвшилцөн томилдог байхаар хуулийн төслийг боловсруулан танилцуулж байна. Шийдвэрлэж өгнө үү.
З.Энхболд: - Хуулиудын төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ж.Энхбаяр танилцуулна. Индэрт урьж байна. 

Ж.Энхбаяр: - Улсын Их Хурлын дарга, эрхэм гишүүд ээ,

 Монгол Улсын Засгийн газраас Улсын Их Хуралд 2013 оны 9 дүгээр сарын 20-ний өдөр өргөн мэдүүлсэн Дипломат албаны тухай хуульд нэмэлт оруулах тухай хуулийн төсөл, Монгол Улсын Засгийн газрын тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Аюулгүй байдал, гадаад бодлогын байнгын хороо 2013 оны 10 дугаар сарын 8-ны өдрийн хуралдаанаараа хэлэлцлээ.
Монгол Улс дэлхийн хамтын нийгэмлэгт эзлэх өөрийн байр суурийг бэхжүүлэх, олон талт хамтын ажиллагааг өргөжүүлэх, Нэгдсэн Үндэстний Байгууллагын дэргэд суугаа Байнгын төлөөлөгчийн газрын тэргүүн 61 улсыг хавсран хариуцахаар болж байгаа зэргийг үндэслэн Дипломат албаны тухай хуульд нэмэлт оруулан Байнгын төлөөлөгчийн газрын тэргүүний зэрэглэлийг өндөрсгөн, элчин сайдын адилаар Улсын Их Хуралтай зөвшилцөн Монгол Улсын Ерөнхийлөгч томилдог байхаар хуулийн төслийг боловсруулсан байна. 

Дипломат албаны тухай хуульд нэмэлт оруулах тухай хуулийн төсөл, Монгол Улсын Засгийн газрын тухай хуульд өөрчлөлт оруулах тухай хуулийн төслийг Байнгын хорооны хуралдаанд оролцсон гишүүдийн олонх Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
Улсын Их Хурлын эрхэм гишүүд ээ, 
Хуулийн төслүүдийг хэлэлцэх эсэх талаар Аюулгүй байдал, гадаад бодлогын байнгын хорооноос гарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

З.Энхболд: - Ажлын хэсгийг танилцуулъя. Л.Болд Гадаад харилцааны сайд, С.Сүхболд Гадаад харилцааны яамны Төрийн захиргааны удирдлагын газрын захирал, Г.Анхбаяр Гадаад харилцааны яамны Төрийн захиргааны удирдлагын газрын хуулийн зөвлөх. Хууль санаачлагчийн илтгэл болон Байнгын хорооны санал, дүгнэлтээс асуулттай гишүүд байна уу? Өөр байхгүй юу? Д.Лүндээжанцан гишүүнээр асуулт тасаллаа. Н.Батцэрэг гишүүнийг би нэмчихье. Н.Батцэрэг гишүүнээр асуулт тасаллаа. Д.Лүндээжанцан гишүүн асууя.

Д.Лүндээжанцан: - Нэгдсэн Үндэстний Байгууллагын дэргэд суух Онц бөгөөд бүрэн эрхт Элчин сайдаар гээд статус зэрэглэлийг нь нэмэгдүүлж байгаа юм байна гэж ойлгож байна шүү дээ. Тэгэхээр энд Нью-Йоркт монголын Байнгын төлөөлөгч буюу тэгээд Элчин сайд гээд явдаг л даа, Женевт гээд хоёр газар байгаа юм. Тэгэхээр Нэгдсэн Үндэстний байгууллагад нэг Элчин сайд байх уу, хоёр Элчин сайд байх уу? гэдэг нэг ийм асуудал байгаа юм. Хоёр дахь нь олон улсын жишигт ямар байдаг юм бол манайх олон улсын жишиг Америкчууд НҮБ-д суух төлөөлөгчөө их онцгойлж үзээд л улс төрийн том цагдаа гэх нь юу юм бэ, ер нь том ажил явуулдаг, арга хэмжээ явуулдаг учраас гол спонсор нь байдаг учраас их л том албан тушаалтан нь л байдаг. Түүнтэй адилхан тэднийх Элчин сайд гэж нэрлэдэг юм уу, үгүй юм уу? Бусад газрынхан яадаг юм байгаа юм бэ? Харьцуулсан жишээ байна уу, үгүй юу? НҮБ-д суух бусад улсад суух Онц бөгөөд бүрэн эрхт Элчин сайд гэж томилоод Ерөнхийлөгчийн юугаар томилохоор болж байна Их Хуралтай зөвшилцөж томилохоор болж байна. Одоо бол Засгийн газраас Байнгын төлөөлөгч, Элчин сайдаа. Үүнийг ялгааг хэлж өгнө үү? гэсэн ийм асуулт байна. 
З.Энхболд: - Л.Болд сайд асуултад хариулъя.
Л.Болд: - Одоогийн байдлаар бол Нью-Йорк, Женев, бас Венад сууж байгаа манай Байнгын төлөөлөгч байгаа. Энэ бол Нью-Йорк бол НҮБ-ын төв, наана Вена, Женевт бол НҮБ-ын бүс нутгийн салбарууд дээр сууж байгаа Байнгын төлөөлөгчид давхар тухайн улсдаа Элчин сайд томилогдож байгаа учраас ингээд Их Хурлаар батлагдаад явж байгаа. Нью-Йоркийн хувьд бол АНУ тусдаа Вашингтонд тусдаа Элчин сайдын яамтай учраас давхар Элчин сайд томилогдох асуудал өмнө босдоггүй байсан. Ингээд Байнгын төлөөлөгч нэртэй явдаг. Бусад улс орнуудыг харахад бол Байнгын төлөөлөгч нь Элчин сайдын зиндаатай, АНУ таны хэлсэн жишээ гэхэд бол дээр нь Засгийн газрын гишүүн байгаа юм. Яах вэ, өөрийнхөө улсад байдаг учраас тийм бололцоотой байдаг байх. Гэхдээ ер нь манай хөрш орнууд гэхэд ОХУ, Хятад, Солонгос, Филиппин, Индонез гээд манай бүс нутгийн улс орнууд. Тэгээд дэлхийн олон улсын хувьд идэвхтэй ажилладаг Бразиль, Швейцарь,  Лаос, Вьетнам гээд ер нь том жижиг гэхгүй бүх л улс Байнгын төлөөлөгчийг өөрийн ерөнхийлөгчийн зарлигаар Элчин сайдын статустай томилдог. 
Манай Байнгын төлөөлөгчийн хувьд бол энэ статус нь үнэхээр дутагддаг юм байна лээ. Манай хувьд Элчин сайд юм гэсэн ойлголтоор явдаг. Гэхдээ эрх зүйн баримт бичиг бол бусад Элчин сайд нарын адил тэр хэмжээнд төлөөлөх эрх нь байдаггүй. Цаашдаа бид үнэхээр нэгдүгээрт дэлхийн бүх НҮБ-ын гишүүд орнуудтай дипломат харилцаа тогтоож байгаа учраас угаасаа НҮБ-д төлөөлөл байдаг маш олон орон байгаа. Нийтдээ 61, цаашдаа 90 гарах юм байна лээ. Үүнийг тэнд томилогдсон Элчин сайд нар тэр орнуудад хавсран суугаад харилцааг хариуцаж ажиллах ийм шаардлага бол байгаа. Дээр нь ерөөсөө Элчин сайд бусад НҮБ-ын сонгуулиудад бид маш идэвхтэй оролцох бодолтой байгаа. Ирэх онд Хүний эрхийн зөвлөлийн гишүүнээр сонгогдохоор ажиллаж байгаа. 2022 он гэхэд 10 жилийн хөтөлбөр гаргаад нэлээд түрүүчийн Засгийн газрын үеэс явж байгаа НҮБ-ын Аюулгүйн зөвлөлийн гишүүнээр анх удаагаа Монгол Улс сонгогдох ийм чиглэлээр ажиллаж байгаа. Энэ бүгдэд бидэнд Байнгын төлөөлөгчийн газраа бэхжүүлж, Монгол Улсдаа тэргүүлэх зэрэглэлийн дипломат байх.
Бусад оронд тийм байдаг л даа. НҮБ-д суугаа Элчин сайдын дараагийн ажил  гэхэд ер нь тэгээд гадаад хэргийн сайд байдаг шүү дээ. Тэгэхээр манайх бүх Элчин сайд нарын хамгийн ард зогсож байгаа. Яагаад гэхээр Элчин сайдын зиндаа байхгүй, Лаос гээд дараа нь Куб гээд  Нью-Йорк гэж явдаг байхгүй юу. Энэ бол өөрөө Монгол Улсын идэвхтэй гадаад бодлого, харилцааг харж үзсэн ч гэсэн үнэхээр шийдэх ёстой цаг нь болсон юм байна лээ. Тэгээд энэ асуудлыг оруулж ирж байгаа юм.
З.Энхболд: - Бусад нь яах юм бэ гэж асуугаад байгаа шүү дээ. Женевийг яах юм бэ бас Элчин сайд.
Л.Болд: - Угаасаа Женев, Австри бол Элчин сайд статустай юм. Угаасаа статустай, ганцхан  Нью-Йорк нь үлдчихээд байгаа байхгүй юу. Яагаад гэхээр Вашингтон нь Элчин сайдын яам тусдаа байдаг учраас.
З.Энхболд: - Н.Батцэрэг гишүүн асууя. 
Н.Батцэрэг: - НҮБ-д суугаа Байнгын төлөөлөгчийн газрын тэргүүнийхээ зэрэглэл, статусыг дээшлүүлж байгаа энэ асуудал бол зөв байх. Ялангуяа энэ НҮБ-ын гишүүн орнуудтай бүгдтэй нь дипломат харилцааг тогтоох ийм гадаад бодлого бариад тэр нь бас үр дүнтэй сайн хэрэгжиж байгаа гэж бид нар ойлгодог. Товчхон асуулт нь ер нь манай Байнгын төлөөлөгчийн газрын хүн хүч, санхүү, хөрөнгө юмнууд нь хэр байдаг юм бол одоогоор 61 орныг хавсран сууж байгаа, тэгээд цаашдаа энэ тоо нэмэгдэнэ гэж үзэхэд бэхжүүлэхийн тулд юу хийхээр төлөвлөж байгаа юм бол энэ талаар мэдээлэл өгөөч.
З.Энхболд: - Л.Болд сайд хариулъя.
Л.Болд: - Тэгэхээр энэ НҮБ-ын гишүүн орнуудаас бүрддэг Ардчилсан орнуудын хамтын нийгэмлэгийг тэргүүлээд 2 жил Монгол Улс бол үнэхээр олон улсын түвшинд энэ хэмжээний байгууллагыг тэргүүлээд явах, НҮБ-ын удирдах түвшинд ажиллах ийм бололцоотойгоо үнэхээр олон түмэнд харуулсан. Тэгээд цаашдаа ч гэсэн энэ чиглэлээр НҮБ-д бид нар маш идэвхтэй байр суурьтай, байр сууриа улам бэхжүүлж ажиллах, энэ нь өөрөө бид нарын улс төр дипломатын аргаар улс орноо хөгжүүлэх, хөгжлийн баталгааг хангах энэ аюулгүй байдлын бодлогын гол гарц гэдэг нь харагдаж байгаа. Одоо мэдээж хэрэг НҮБ-д суугаа Байнгын төлөөлөгчийн газар бол үнэхээр орон тоо, цалин хөлс, зохион байгуулалт, хүн хүчний хувьд цаг үеэсээ хоцрогдож байгаа. Үүнийг бид хэлэх хэрэгтэй. Ер нь цаашдаа бид гадаад харилцааны салбарын асуудлаар нэлээн дэлгэрэнгүй танилцуулга хийж цаашдаа шийдэх асуудлыг иж бүрэн оруулж ирнэ. Тэр дотор нэг гол байр суурь эзлэх зүйл бол үнэхээр энэ НҮБ-д суух Байнгын төлөөлөгчийн газрын асуудал. Байр савны хувьд, цаашдаа үйл ажиллагааг идэвхжүүлэх боловсон хүчнийг шат дараалан ирэх 10 жилд бэлтгэх, өргөжүүлэх энэ дээр томоохон өөрчлөлт хийхгүй бол 1960, 1970-аад онд Монгол Улс НҮБ-д 1961 онд элссэнээс хойш үнэхээр олон улсын тавцан дээр гарч ирсэн. Олон сайхан боловсон хүчин бэлдсэн, дэлхийн том улс хотуудад төлөөлөгчийн газар, Элчин сайдын яамдаа нээж, өнөөдөр тэр үеийн бас хийсэн ажлын үр дүн бидэнд мэдрэгдэж байгаа. Ингээд үзэхэд 1970 оноос хойш ерөөсөө гадаад харилцааны салбарт бид орон тоо нэмээгүй юм байна лээ шүү дээ. Үндсэндээ тэр үеийн хүрсэн түвшний хандлагаар явж байгаа. Энд бол Монгол Улс сүүлийн 20-иод жил бид нар шилжилтийн үе гэж аль болохоор хөрөнгө зардлаа хэмнэх тал дээр явж байсан. Одоо эдийн засаг хөгжөөд Монгол Улс цоо шинэ түвшинд гарч байгаа нөхцөлд ялангуяа манайх шиг 2 том хөрш оронтой улсын хувьд гадаад харилцаа, гадаад бодлого гэдэг бол маш чухал төрийн салаа мөчир байх болно. Энэ дээр цаашдаа бид анхаарч асуудлуудыг Их Хуралд танилцуулж шийдвэрлүүлэхээр үе шаттай ажиллаж байгаа. Баярлалаа.

З.Энхболд: - Гишүүд асуулт асууж, хариулт авч дууслаа. Үг хэлэх гишүүд байвал бүртгэе. Дэмжсэн 3, дэмжээгүй 3, би хаагаагүй байгаа. Ё.Отгонбаяр гишүүнээр үг тасаллаа. Л.Цог гишүүн үг хэлнэ.

Л.Цог: - Би энэ Л.Болд сайдын оруулж  ирж байгаа асуудлыг ноднин бас хөндөж ярьж байсан. Энэ хэрэгцээг байгааг мэдсэн, мэдэрсэн бас танилцаад ийм алхам хийж байгаад олзуурхаж байна. Яагаад гэвэл үнэхээр Нью-Йоркийг бид дэлхийн төв гэдэг. Манай статус багадаж байсан юм байна лээ. Дэмжиж байгаа нэгдүгээрт, хоёрдугаарт цаашдаа Элчин сайдын ранг тавиад зогсохгүй түрүүн Н.Батцэрэг гишүүн асуулаа, санхүүгийн талаар бэхжүүлэх ийм шаардлага бас байгаа юм байна лээ. Их хүч хаях ёстой гэж бодож байна, бэхжүүлэх ёстой, сайхан байртай юм байна шүү дээ, бүр Дүгэрсүрэн гуайн үед авсан гээд түүнийгээ өөд нь татаад явах юм бол одоо байхгүй том байртай ийм газар байна лээ. Хамгийн гол нь хамт олныг нь бэхжүүлэх ёстой болов уу гэж бодож байгаа, ажиллаж байгаа бүрэлдэхүүнийг нь өөд нь татах ёстой юм байна лээ. НҮБ тэр чигээрээ том бидний ажиллах талбай их байгаа юм байна лээ тэнд. Тэгэхээр цаашдаа тийм дэс дараатай арга хэмжээ авах нь зүйтэй гэдэг саналыг дэмжиж байгаа юм. 

З.Энхболд: - Ё.Отгонбаяр гишүүн үг хэлнэ.

Ё.Отгонбаяр: - Би энэ хуулийг дэмжье л гэж бодож байна даа. Байнгын хороон дээр үүнийг анхааруулж үг хэлсэн юм. Байнгын төлөөлөгчийг Элчин сайдын статустай болох нь тэр Байнгын төлөөлөгчийн томилгоонд ач холбогдол өгч байгаа гэдгээрээ чухал үүнийг дэмжиж байна. Нөгөө талаас бас болгоомжлуулж хэлж байгаа зүйл нь Байнгын төлөөлөгчөөрөө томилогдох, Засгийн газар дотроо зөвшилцдөг ийм учраас мэргэжлийн хүн томилогдох магадлал нь өндөр байдаг. Элчин сайд статустай болгоод ирэхээр Улсын Их Хурлаар томилогдоно. Зөвхөн Засгийн газар засгийн эрх барьж байгаа улс төрийн хүчнээсээ гадна олон улс тэр хүчинтэй зөвшилцөх асуудал орж ирнэ. Тэгээд энэ маань цаашдаа олон улсын байгууллагын дэргэд суугаа Байнгын төлөөлөгчийг улс төрийн томилгоонд оруулчих ийм үүдийг нээгээд байгаа юм шиг харагдаад байгаа учраас үг хэлье гэж бодсон юм. Л.Болд сайд улам л мэргэжлийн болгоно гэж байна лээ. Л.Болд сайд минь нуухыг нь авах гэж байгаад нүдийг нь сохолчих вий.  Энд байгаа Улсын Их Хурлын гишүүдэд би зориуд Улсын Их Хурлын чуулганы тэмдэглэлд үлдээхээр хэлэхэд энэ бол мэргэжлийн томилгооны албан тушаал шүү. Нэгдсэн Үндэстний Байгууллагад ажиллаж байгаа Байнгын төлөөлөгч дээр янз бүрийн улс төрийн томилгоо явах юм бол тэр хүн чинь очоод тэр болон Байнгын хорооныхоо учрыг ойлгохгүй байсаар байгаад 4 жил болоод буцаж ирнэ шүү. Ийм болохоор цаашдаа энэ асуудал бол улс төрийн биш мэргэжлийн томилгоо хийх ёстой юм шүү гэдгийг зориуд хэлье гэж бодсон юм, их баярлалаа.

З.Энхболд: - Гишүүд үг хэлж дууслаа. Санал хураая. Дипломат албаны тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэсэн саналыг хураая. 


Санал хураалт.

Санал хураалтад 57 гишүүн оролцож, 37 гишүүн зөвшөөрч, 64.9 хувийн саналаар хуулиудын төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 

Дараагийн асуудал. 

Найм. Соёлын өвийг хамгаалах тухай хуулийн төсөл, Соёлын өвийг хамгаалах тухай хуулийг хүчингүй болсонд тооцох тухай, Аж ахуйн нэгжийн орлогын албан татварын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт оруулах тухай, Газрын тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Иргэний хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Төр, сүм хийдийн харилцааны тухай хуульд өөрчлөлт оруулах тухай, Тусгай хамгаалалттай газар нутгийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт оруулах тухай, Эрдэнэсийн сангийн тухай хуульд өөрчлөлт оруулах тухай, Шинжлэх ухаан, технологийн тухай хуульд өөрчлөлт оруулах тухай, Барилгын тухай хуульд нэмэлт оруулах тухай, Авто замын тухай хуульд өөрчлөлт оруулах тухай хуулийн төслүүд /хэлэлцэх эсэх/.

Хэлэлцэх эсэх асуудлыг эхэлье. Хууль санаачлагчийн илтгэлийг Соёл, спорт, аялал жуулчлалын сайд Ц.Оюунгэрэл танилцуулна. Индэрт урьж байна. 2 цагтаа эхэлсэн бол завсарлаж болно л доо. Тэрийг гишүүд л мэднэ шүү дээ. 

Ц.Оюунгэрэл: - Улсын Их Хурлын дарга, эрхэм гишүүд ээ,

Соёлын өвийг хамгаалах тухай хууль 2001 онд батлагдсанаас хойш уг хуульд  Улсын Их Хурлаас 2003, 2004, 2005 онуудад нийт 4 удаа  нэмэлт, өөрчлөлт оруулсан юм. Орчин үед соёлын өвийг хамгаалах тухай асуудал маань зөвхөн төрийн төдийгүй нийт иргэдийн маань хамгийн их санаа зовж байгаа асуудал болж байгаа. Мөн олон улсын ЮНЕСКО гэх мэт байгууллагын зүгээс соёлын өвийг хамгаалах талаар сүүлийн жилүүдэд гарсан конвенц шаардлагууд нэмэгдэн гарч ирсэн билээ. 

Энэ шаардлагууд болон олон нийтийн хүлээлтэд үндэслэн түүх соёлын дурсгалт зүйлийг хамгаалах, эрх зүйн орчинг боловсронгуй болгож, зохион байгуулалтын шинэчлэл хийх хэрэгтэй болсон юм. Ийм учраас Соёлын өвийг хамгаалах тухай хуулийн шинэчилсэн найруулгын төслийг холбогдох хуулиудад нэмэлт, өөрчлөлт оруулах хуулийн төслийн хамт боловсруулж оруулж ирж байна. 


Соёлын өвийг хамгаалах тухай хуулийн шинэчилсэн найруулгын төсөл маань 13 бүлэг, 59 зүйлтэй. Хуулийн төсөлд орсон гол гол өөрчлөлтүүдээс нэрлэх юм бол Соёлын өвийг хамгаалах тухай хуулийн нэр томьёоны хэсгийг шинээр тодорхойлж найруулсан. Соёлын өвийн ангиллаас хамаарч түүний хадгалах, хамгаалах нөхцөлийг тодорхойлж байгаа. Соёлын өвийг үнэлэх зарчмыг тогтоож оруулсан байгаа. Хилээр гаргах соёлыг өвийг заавал хувийн өмчлөл болон бусад соёлын өвийг эзэмшигч даатгуулагч харилцан тохиролцсоноор даатгуулж байхаар төсөлд тусгаж байна. 

Хуучин хуулийн 8.5-д соёлын өвийн бүртгэл мэдээллийн сангийн асуудлыг зөвхөн аймаг, нийслэлийн Засаг дарга зохион байгуулна гэж заасан байснаас энэ асуудал төдийлөн хэрэгждэггүй байсан учраас сум, дүүргийн бүртгэл мэдээллийн санг сум дүүргийн соёлын төв, аймгийн бүртгэл мэдээллийн санг орон нутгийн музей, нийслэлийн соёлын өвийн бүртгэл мэдээллийн санг нийслэлийн нутгийн захиргааны дэргэдэх соёлын асуудал эрхэлсэн нэгж, улсын нэгдсэн бүртгэл мэдээллийн санг соёлын асуудал эрхэлсэн төрийн захиргааны төв байгууллагын харьяа соёлын өвийн үндэсний төвд бүртгүүлж байхаар энэхүү хуульд тусгалаа. 

2001 оны соёлын өвийг хамгаалах тухай хуулийн 17.10 дугаар заалтад байдаг хот суурин барилга байгууламж барих, шинээр зам тавих, усан цахилгаан станц байгуулах, ашигт малтмалын хайгуул ашиглалт хийх, аж ахуйн үйл ажиллагаа явуулахад зориулан газар олгоход түүх  археологийн мэргэжлийн байгууллагаар урьдчилсан хайгуул судалгаа хийлгэж түүнээс зөвшөөрөл авна гэсэн заалт байсан бөгөөд энэ заалт маань төдийлөн бүрэн хэрэгжиж ирсэнгүй. Тийм учраас хуулийн заалтыг өөрчлөн найруулж, урьдчилсан хайгуул судалгаа хийлгээгүй, зөвшөөрөл авалгүйгээр газар эзэмшүүлсэн шийдвэр гарсан байх юм бол энэ нь хүчингүй болох үндэслэл болохоор энэ хуулийн төсөлд орсон байгаа. Үүнтэй холбогдуулан Газрын тухай хуульд нэмэлт, өөрчлөлт оруулах тухай хуулийн төсөл оруулж тусгалаа. 

Соёлын өвийн дурсгалт газрыг дэлхийн өвийн болон үндэсний соёлын өвийн дурсгалт газар түүх соёлын дурсгалт газар гэж ангилан түүх соёлын үл хөдлөх дурсгалыг хамгаалах ба хуулийн төсөлд хамгаалалтын бүс, дэглэм тогтоох, хамгаалалтын захиргаа байгуулах эрх зүйн үндсийг зааж тодруулж өглөө. ЮНЕСКО-оос баталдаг дэлхийн соёлын болон байгалийн өвийн жагсаалтад Монгол Улсаас 2003 онд Увс нуурын ай сав газрыг, 2004 онд Орхоны хөндийн соёлын дурсгалт газрыг, 2011 онд Монгол Алтайн нурууны хадны зургийн цогцолборыг тус тус бүртгүүлсэнтэй холбогдуулан дэлхийн соёлын болон байгалийн өвийг хамгаалах тухай конвенцод заасан шаардлагын дагуу дэлхийн өвийг хамгаалж байх хуулийн нөхцөлүүдийг тусгалаа. 

Түүх соёлын хосгүй үнэт дурсгалын эх хувийг хилээр гаргахыг хориглож, зөвхөн хуулбарыг соёлын асуудал эрхэлсэн төрийн захиргааны төв байгууллагын зөвшөөрлөөр улсын хилээр түр хугацаагаар гаргаж байхаар тусгалаа. Соёлын өвийг хамгаалахад идэвхтэй ажилласан иргэн, аж ахуй нэгж байгууллагыг алдаршуулах, санхүүгийн дэмжлэг үзүүлэх, хуулийн зөрчлийн талаар үнэн бодит мэдээлэл өгсөн этгээдэд орлогын тодорхой хувиар тооцож мөнгөн урамшуулал олгох эдийн засгийн хөшүүргийг орууллаа. 

Соёлын өвийг эдийн засгийн эргэлтэд оруулах, үзмэрийн хуулбар загвараар бэлэг дурсгалын эд зүйл хийх, борлуулах, үйлдвэрлэх үйл ажиллагаанд мерчандайз хэмээх харилцааг ашиглах боломжийг бүрдүүлж, мерчандайзын гэрээнд заавал тусгах шаардлага нөхцөлийг энэ хуулиар тодорхойлж орууллаа. Монгол Улсын соёлын өвийг хамгаалах ажилд улс орон нутгийн музейн үүрэг ролийг нэмэгдүүлэх зорилгоор музейн шинэ тогтолцоог бүрдүүлж орон нутгийн музейг эрдэм шинжилгээний байгууллага болгон өргөтгөх, хямралд ороод байгаа өнөөгийн нөхцөлийг ялангуяа сэргээн засварлах судалгааны түвшинд гараад байгаа хүндрэлүүдийг даван туулахын тулд соёлын өвийг сэргээн засварлах улсын төсөвт байгууллага байгуулах эрх зүйн орчныг хуульд бас орууллаа. 

Энэхүү хуулийн төсөл батлагдсанаар соёлын өвийг эрэн сурвалжлах, хайж илрүүлэх, бүртгэх, хадгалж хамгаалах, судалж шинжлэх, сурталчлах, сэргээн засварлах, үнэлэх, өмчлөх, эзэмших, ашиглах, соёлын биет бус өвийг өвлүүлэн уламжлуулах, соёлын өвийн хяналт дэлхийн өвийг хамгаалах дурсгалт газруудыг хамгаалах зэрэг олон улсын өмнө болон иргэдийнхээ өмнө хүлээсэн үүргээ биелүүлэх эрх зүйн таатай орчин бүрдэх болно. Соёлын өвийг хамгаалах тухай хуулийг бусад хууль тогтоомжтой уялдуулах зорилгоор нийт 16 хуульд холбогдох нэмэлт, өөрчлөлт оруулах тухай багц төслийг боловсруулж өргөн барьж байна. Мөн Засгийн газар, Улсын Их Хурлын тогтоолын төслийг хамт оруулж байна. Хэлэлцэн шийдвэрлэж өгөхийг хүсье. 

З.Энхболд: - Хуулиудын төслийн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Ё.Отгонбаяр танилцуулна. Индэрт урьж байна.

 Ё.Отгонбаяр: - Улсын Их Хурлын дарга, эрхэм гишүүд ээ,
Монгол Улсын Засгийн газраас 2013 оны 9 дүгээр сарын 16-ны өдөр Улсын Их Хуралд өргөн мэдүүлсэн Соёлын өвийг хамгаалах тухай хуулийн шинэчилсэн найруулгын төсөл болон дагалдах бусад хуулийн төслүүдийг хэлэлцэх эсэх асуудлыг тус Байнгын хороо 2013 оны 10 дугаар сарын 22-ны өдрийн хуралдаанаараа хэлэлцлээ.
Хуулийн төслийг соёлын өвийг бүртгэх, хамгаалах, судлах, сурталчлах, сэргээн засварлах, ангилах, зэрэглэх, үнэлэх, даатгалд хамруулах харилцааг зохицуулах, соёлын өвийн талаар төрийн байгууллагын эрх үүрэг, хариуцлагыг тогтоох, хамгаалалтын бүс, дэглэмийг тодорхой болгох, иргэдийн оролцоонд суурилсан хамгаалалтын тогтолцоог бүрдүүлэх, ашигт малтмалын талбайд түүх, соёлын үл хөдлөх дурсгал, цогц өв байгаа тохиолдолд тусгай зөвшөөрлийг цуцалдаг байх, палеонтологи, археологийн урьдчилсан хайгуул судалгаа хийлгэж, зөвшөөрөл аваагүй тохиолдолд аж ахуйн үйл ажиллагаа явуулах газар эзэмших эрхийн гэрчилгээг нь хүчингүй болгох, соёлын өвийн улсын бүртгэл мэдээллийн нэгдсэн сан бүрдүүлж, хяналтыг сайжруулах, соёлын биет өвийг сэргээн засварлах улсын төсөвт байгууллага байгуулах эрх зүйн үндсийг бий болгох, соёлын хосгүй үнэт өвийн эх хувийг хилээр гаргахыг хориглож зөвхөн хуулбарыг гаргах, үзмэрийн хуулбар, загвараар бэлэг дурсгалын эд зүйлс үйлдвэрлэж борлуулах тухай, үнэт эдлэлийн нээлттэй худалдаа зохион байгуулах, хувийн музей байгуулах эрхийг бий болгох, хууль тогтоомж зөрчигсдөд хүлээлгэх хариуцлагыг тодорхой болгох зэрэг зохицуулалтыг тусган боловсруулсан байна.
Хуралдаанд оролцсон Улсын Их Хурлын гишүүдээс орон нутагт олон нийт, иргэдийн оролцоотойгоор соёлын өвийг хадгалж, хамгаалах талаар төсөлд тусгагдсан зохицуулалтыг цаашид дэмжих нь зүйтэй, мөн хуулийг хэрэгжүүлэхтэй  холбогдон гарах зардлыг 2014 оны Төсвийн тухай хуульд тусган батлуулах, хууль бусаар алдагдсан соёлын өвийг гадаад орон, иргэд, байгууллагаас эргүүлэн авчрах, хууль зөрчигсдөд хариуцлага тооцох асуудлыг тодорхой болгох, хууль хэрэгжиж эхлэхээс өмнө соёлын өвийг сэргээн засварлах мэргэжилтэй боловсон хүчин бэлтгэх, чадавхжуулах, энэ чиглэлээр сургаж мэргэшүүлэх ажлыг зохион байгуулах нь зүйтэй гэсэн саналыг тус тус гаргаж байлаа. 
Хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг тус Байнгын хорооны хуралдаанд оролцсон гишүүдийн  олонх нь дэмжлээ. 
Улсын Их Хурлын эрхэм гишүүд ээ,
Соёлын өвийг хамгаалах тухай хуулийн шинэчилсэн найруулгын төсөл болон дагалдах бусад хуулийн төслүүдийг хэлэлцэх эсэх талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.

З.Энхболд: - Ажлын хэсгийг танилцуулъя. М.Түмэнжаргал Соёл, спорт, аялал жуулчлалын дэд сайд, ажлын хэсгийн ахлагч, Ц.Цэндсүрэн мөн яамны Соёл урлагийн бодлогын хэрэгжилтийг зохицуулах газрын Соёлын өвийн хэлтсийн дарга, ажлын хэсгийн нарийн бичиг, Д.Гэрэлчулуун Соёл, спорт, аялал жуулчлалын яамны Төрийн захиргааны удирдлагын газрын Хуулийн хэлтсийн дарга, П.Алтан-Од мөн яамны Стратегийн бодлого, төлөвлөлтийн газрын дарга, З.Оюунбилэг мөн яамны  Стратегийн бодлого, төлөвлөлтийн газрын ахлах мэргэжилтэн, С.Дулам Монгол Улсын Их Сургуулийн Монгол соёл иргэншил судлалын профессорын багийн ахлагч, доктор, Ж.Батсуурь Орхоны хөндийн дурсгалт газрын хамгаалалтын газрын хамгаалалтын захиргааны дарга. 

Асуулттай гишүүдийн нэрийг авъя. Хэнийх орохгүй байна Ц.Оюунбаатар, Ц.Оюунбаатар гишүүнээр асуулт тасаллаа. С.Бямбацогт гишүүн сүүлд нэмэгдлээ. Д.Лүндээжанцан гишүүн асууя.

Д.Лүндээжанцан: - Олон түмний хамгийн их яригддаг асуудлуудтай холбоотой хууль орж ирж байна л даа. Энэ дээр манай гишүүд тал талаасаа маш их анхаарал төвлөрүүлж ярих ёстой ийм л асуудал. Нэлээн хэдэн асуудал байгаа юм. Эхнээс явъя даа, соёлын өвийн түүх соёлын үл хөдлөх дурсгал дотор яг тодорхой 6 зүйлийг бол булш бунхан хэрэгсүүрээс авхуулаад байшин гудамж талбай гээд 6 зүйл оруулсан байгаа. Энэ дотор тулчихсан шинэ гарцаагүй оруулмаар юм гараад ирвэл хөдлөх дээр нь уут хийгээд өгсөн, энэ дээр уут хийж болохгүй байна. 

Хоёрт нь тэр Төв номын сан дотор байгаа номын сангийн шинэ барилга баригдана гээд байдаг энэ дотор чинь манай түүх соёлын хосгүй үнэт өв ном судрууд аль зэрэг байгаа юм бэ? Хүнд нөхцөлд байгаа гээд байгаа шүү дээ. Нөгөө дээр үед талийгаач О.Дашбалбарын мөнхийн бүтээлүүд мөхлийн ирмэг дээр гэдэг шиг ийм юм болчихоод хадгалалт, хамгаалалтын асуудал хэр зэрэг туссан юм бол соёлын өв хохирол учруулахуйц үйл ажиллагааг хориглох хэсгүүд бол бас л жаахан дутуу юм шиг харагдаад байгаа юм. Гурван янзын ангилал бол яах вэ, болох байх. Мерчандайзын гэрээ бол иргэний хуулийн 333 байхаа, түүний гэрээн дээр болохоор төлбөрийн үнийг тогтооно гээд байгаа юм. Өнөөдөр соёлын өвийг хуулбарлуулаад тэгээд бүтээгдэхүүн үйлдвэрлээд борлуулах ийм юмтай холбоотой гэрээ байгуулагдах ёстой л доо. Өнөөдөр энд тэндгүй манай гарцаагүй соёлын үнэт хосгүй өвийн яг дуураймал нь хийгдээд зарагдаад энэ хэлэлцээрийнх нь асуудлыг өшөө тодруулах боломж ямархуу байдаг юм бэ гэсэн асуудал. 

Өнөөдөр айлд хадгалагдаж байгаа түүх дурсгалын хосгүй үнэт зүйлүүд байна, уламжлаад ирсэн. Дарагдмал эд зүйлсийг олсон бол улсад хүчээр авах ёстой байх.  Тэр үнийнх нь 50 хувийг тогтоож өгнө. Энэ дээр их маргаан гараад байгаа юм. Юм олоод өгөхөөр дэндүү багаар үнэлээд хүчээр авч байна. Түүний оронд өгснөөс дамлаад зарвал өөрсдөд нь хэрэгтэй баймаар байна. Тэр бол бид үүргийн талаас иргэний эрх зүйн хувьд үүргийн талаас дарагдмал эд зүйлийг олсон тохиолдолд үүрэг үүсдэг гээд тайлбарлаад байгаа юм. Үнэн хэрэг дээрээ тэр үнэ өртгийн асуудал дээр яриа хөөрөө их гараад байдаг юм байна лээ. Эцэг эхэд айлд хадгалагдаж байгаа үнэт зүйлс байлаа гэхэд үр хүүхэд нь  ер нь сонин байдлаар үл ойшоогоод хальж гаргах байдаг юм уу, худалдах байдаг юм уу үрэн таран хийх энэ нөхцөл байдалд ямар арга хэмжээ авах ёстой юм бэ гэдэг асуудал бас гарах юм шиг байна. Түүх соёлын дурсгалт зүйлийг сэргээн засварлах газар гээд улсын өмчит үйлдвэрийн газар байсан. Одоо энэ ямархуу байдалтай байдаг юм бол үүнийг сэргээх ажил нуухыг нь авах гээд нүдийг сохолчих гээд байдаг нэг аюул байна. Энэ дээр соёлын өвийг хамгаалах хуульд аль зэрэг суулгаж өгсөн бэ гэдэг асуудал байна. Бүртгэл тооллогын асуудал байгаа юм 3, 5 жилийн  тэгэхээр музейн сан хөмрөгт байгаа соёлын биет өвүүд дээр яриа хөөрөө их гардаг.  Тэгээд шийдэгддэггүй ингээд удсан ийм зүйлүүд байдаг энэ дээр ямар арга хэмжээ авах вэ?

З.Энхболд: - Хууль санаачлагч Ц.Оюунгэрэл сайд хариулъя. 

Ц.Оюунгэрэл: - Д.Лүндээжанцан гишүүний асуултад хариулъя. Үл хөдлөх дурсгал дээр уут хийж болох уу гэж байна. Тэр болно, хэлэлцүүлгийн явцад Байнгын хороон дээрээс  ч юм уу хэлэлцүүлгийн явцад энэ саналыг оруулаад хийх бүрэн боломжтой. Одоогоор бол энэ хуулийн 5 дугаар зүйл дээр соёлын үл хөдлөх дурсгал гээд есөн зүйлийг оруулсан байгаа л даа. Тэгээд магадгүй энэ дээр бас ажлын хэсгээс оруулж амжаагүй цоо шинэ томьёолж болзошгүй, болохгүй үйл хөдлөх өв дурсгал гарч ирэх юм бол томьёолж болохуйц бусад гэсэн тийм зүйлийг нэмж оруулах бүрэн боломжтой юм байна. 

Хоёрдугаарт Төв номын сангийн номнуудын байдал ямар байгаа гэхээр ихэвчлэн төвд хуучин монгол ном гээд хадгалалт, хамгаалалтыг сайжруулах шаардлагатай асар олон ном байгаа. Ялангуяа судар ном дээр Ганданд байгаа судрууд дусаал дусаад гоожоод муудчихсан номнууд маш хүнд байдалд байгаа. Төв номын сан хүнд байдалд байгаа, харин Төв номын санд сүүлийн үед шинэ тоног төхөөрөмжүүд Монгол Улсын Ерөнхийлөгчийн дэмжлэг төсвийн хөрөнгө оруулалт гадаадын зээл тусламжаар нэмэгдээд ариутгах, цэвэрлэх, сэргээн засварлах тоног төхөөрөмжүүд ноднингоос эхлээд харьцангуй сайжирсан байгаа. Тийм учраас тэнд бага зэрэг номыг засах ажил хийгдэж байгаа. Гэхдээ хамгийн гол шинээр өв сангаа хадгалах томоохон олон улсын стандартад нийцсэн барилга байгууламжаа барьж авахгүй бол ерөнхийдөө маш хүнд байдалд байгаа гэдэгтэй санаа нэг байна. Шинэ номын сангийн барилгын төсвийг 2014 оны улсын төсөвт манай яамны багцад тусгаад явж байгаа. Тэгээд үүгээр бид зайлшгүй номынхоо фонд ялангуяа өв болж байгаа баримтат өвийнхөө фондыг сайжруулах шаардлагатай байгаа юм. Мерчандайзын гэрээний хувьд гэх юм бол их сонирхолтой гэрээ байгаа юм л даа. Яг зүгээр барааг хувилаад зарахыг бол олшруулаад зарахыг бараа бүтээгдэхүүн үйлдвэрлэх гээд нэрлэчихэж болж байгаа юм. Мерчандайз гэхээр зэрэг соёлын өв гэдэг маань заримдаа соёлын биет бус өв дээр хэн нэгэн хүн хөөмийлдөг байх ч юм уу, хэн нэгэн хүн нугардаг байх ч юм уу ямар нэгэн биет бус, биет соёлын өв тэр чигээр нь аваад хувилаад олшруулж болохгүй мөртлөө хувилж арилжих шаардлагатай тийм дүр төрх, дуу хоолой, шинж тэмдгийг бүтээгдэхүүн болгох ийм иргэний шинэ харилцааг энд оруулж ирж байгаа юм. Энэ маань шууд бүтээгдэхүүнийг олшруулахаасаа арай өөр гэрээ яваад байгаа юм. Тийм учраас энэ харилцааг оруулж ирэх юм бол манайд маш олон соёлын өв маань эдийн засаг руугаа гарах ийм суваг нээгдэж байгаа гэж бид нар ойлгож байгаа. 

Айлд байгаа зүйлүүдийг авч байгаа журам маань үнэ цэнэтэй зүйлээ айлууд авчирлаа гэхэд манай мэргэжлийн зөвлөлөөр ороод үнэ цэнэ нь тогтоогдоод сонирхож байгаа музей нь худалдаж авъя гэсэн тохиолдолд хэдээр худалдаж авах вэ гэдгийг шийддэг тэр журмаараа явж байгаа. Энэ хуульд ч тэр  журмаараа орж явж байгаа. Энэ хууль дээр шинээр юу зохицуулагдаж байгаа вэ гэхээр үнэлгээг яаж тогтоох вэ гэдэг дээр энэ дээр байна шүү дээ соёлын өвийн үнэлгээний тухай шинэ журам энэ хуульд орж ирж байгаа. Тэр нь бол үнэлгээгээ зах зээлийн ханшаар ингэж тодорхойлно гэсэн удирдамж нь орж ирж байгаа юм. Одоо яг түүх соёлын дурсгалт газрыг сэргээх байгууллагын хувьд гэх юм бол одоогийн байдал ямар байгаа вэ гэхээр одоо бол ерөөсөө төрийн өмчит байгууллага байхгүй байгаа. Хуучин байсан түүх соёлын дурсгалт газрыг сэргээн засварлах үйлдвэрээ хувьчилчихсан, түүнээс хойш хувьд гарсан үйлдвэрийн ажилтнууд маань хэд хэдэн компаниуд байгуулсан. 

З.Энхболд: - Хариулт цэгцтэй байхгүй бол танин мэдэхүйн юм ярьсаар байтал хамаг хугацаа чинь яваад байна. Биш, би Д.Лүндээжанцан гишүүнийг хэлээгүй сайдыг хэлж байна. Ц.Оюунгэрэл сайдад цаг нэмээд өгчихье.

Ц.Оюунгэрэл: - Яг одоогийн байдлаар хувийн өмчийн хоёр, гуравхан компанид сэргээх засварлах тусгай зөвшөөрөлтэй тендерээр ажил хийсэн байдалтай явж байгаа. Тендерээр ажил хийхийн нэг дутагдалтай тал түүхийн дурсгалт үнэ цэнэтэй материалыг тэр чигээр нь хуучны байдлаар сэргээн засварлах чадваргүй байгаа. Зах зээл дээр байгаа материалыг авч сэргээн засварлалтын ажил буруу явагдаж байна гэдэг олны шүүмжлэлд өртөж байгаа. Тийм учраас байнгын сэргээн засварлах үйлдвэрлэл явуулах шаардлага үүсэж байгаа юм. Сан хөмрөгийн асуудлууд хуулийн байгууллага дээр байдаг. Одоо ч гэсэн манай яам дээр музейн тооллогын ажил явагдаад дүнгээ арай гаргаагүй байгаа. Энэ музейн сан хөмрөгийн тооллого дууссаны дараа бол бүх музейн асуудлыг нэг нэгээр нь яам дээр авч хэлэлцэнэ. 

З.Энхболд: - Д.Лүндээ гишүүн болсон уу? О.Баасанхүү гишүүн асууя.

О.Баасанхүү: - Чухал сэдэв хөндөж байна. Тэгэхээр би ийм юм асууя. Соёлын хууль гээд бараг нэршчихлээ, мерчандайзын гэрээ гээд юу гэсэн үг вэ? Энэ чинь манай энэ хууль дээрээ би бол арилжаа, худалдаа гэдэг утгаар ойлгоод байгаа л даа. Хамгийн гол нь миний асууж байгаа гол санаа болохоор хэл бол соёл юм гэж хэлчихээд нэг хууль болгон дээр гадаад үг хэллэг оруулаад байх юм.  Энэ ер нь зөв үү? Үүнийг нэг анхаараач. Заавал энэ үгийг хэрэглэхгүй бол ерөөсөө болохоо больчихоод байна уу? Нэгдүгээрт.

Хоёрдугаарт нь Хархорины асуудал байдаг юм ЮНЕСКО-ийн өв гээд байдаг, ЮНЕСКО-оос Соёлын хуульд тодорхой зөвлөгөө авсан юм байна уу? Яагаад гэхээр манай өв биш ЮНЕСКО-ийн өв гэж бас байгаа шүү дээ. Тэгэхээр энэ дээр бид нар анхаарах хэрэгтэй байна л даа. 

Гуравдугаарт нь ингээд соёлын өвийн бас  нэг сонирхолтой нь соёлын өвийг устгах, гэхдээ  санаатай бусаар устгах тийм хэлбэрүүд их явж байна л даа. Би мэдэхгүй байна л даа Тайхар чулууг юу гэж үзэх юм бэ? Хүмүүс чулуу шидээд эвдэж устгаад, ээж хадыг хадгаар ингээд уяад, дараа нь үеэр бороо боллоо гээд л яст мэлхийг нь засаад, эсвэл дуганы булан олонгуутаа тэрийг нь будаж янзлаад, яг дараа нь сүүлд он удаан жил яваад янз бүр ярихаар тэр чинь тодорхой хэмжээгээр монголын өв хөрөнгө болж үлдэх юм биш үү? Тэгэхээр ер нь ингэж санамсаргүй гэх нь хаашаа юм, ер нь энэ зүйлийг хэрхэн хамгаалах талаар нарийн юм тусгасан бэ гэж асуумаар байна. Бас нэг зүйл нь юу вэ гэхээр ер нь манайд ногоон, цагаан дарь эх оригиналиараа байдаг юм уу? Байдаггүй юм уу? Миний дуулснаар Занабазар чинь дандаа хуурамч юм шиг яриад байх юм. Тэгэхээр тэр талаар тань дээр тодорхой мэдээлэл байна уу? Яагаад гэхээр бид нар макетыг нь үзээд байдаг юм уу, оригиналийг нь үзээд байдаг юм уу? Гэтэл нөгөө юун дээр чинь хэдэн балин гурил байж байгаа шүү дээ, тэр эвдэрчихвэл яах уу, Хархоринд. Тийм гурилаар хийчихсэн юу байж байгаа шүү дээ. Тэр ямар үнэтэй гэж үзэх вэ? Үнэлгээг нь үнэлж барамгүй үнэ байдаг шүү дээ. Тэгэхээр монголд үнэлж барамгүй үнэ гэдгийг юу гэж тогтоох юм бэ? Дээрээс нь энэ хөөргийг яах вэ? Алдартай хүний хөөрөг барьчихсан гээд хүмүүс яваад байх юм. Тэрийг хуулиараа зохицуулах уу, яах вэ? Тайваньд бол хөөрөгний бүхэл бүтэн музей байдаг юм байна лээ. Манайд чинь ядаж Богд хааныхаа хөөргийг гайхуулах биш, хадгалах хэрэгтэй байна л даа. Одоо өөр хөөрөг гэнэ үү Дондогдулам хатны хөөрөг гээд үнэн хэлдэг юм уу, худлаа хэлдэг юм уу мэдэхгүй ингээд гоё хөөрөг бариад байдаг. Тэгэхээр энэ соёлын өв мөн үү? Ийм л юм асуух гэсэн баярлалаа.
З.Энхболд: - Ц.Оюунгэрэл сайд хариулъя. 

Ц.Оюунгэрэл: - О.Баасанхүү гишүүний асуултад хариулъя. Соёлын өвийн тухай хуульд мерчандайзын гэдэг үг орж ирсэн. Энэ үгийг Нийгмийн бодлого, боловсрол, соёл, шинжлэх ухааны байнгын хорооны хурал дээр Улсын Их Хурлын гишүүн Г.Баярсайхан монгол үгээр солих шаардлагатай гэсэн зарчмын санал гаргасан. Энэ саналын дагуу манай яамнаас мэргэжилтнүүд ажиллаад мерчандайз гэдэг тэр дүр төрх, соёлыг өвийг өөр бараа бүтээгдэхүүн болгож хувиргадаг энэ үйл ажиллагааг бид “хувилгах арилжих” гэдэг монгол үгээр солих боломжтой гэсэн дүгнэлт гаргаад өчигдөр Г.Баярсайхан гишүүнд зарчмын зөрүүтэй саналаар оруулж ирээч гээд захидлаар хандчихсан байгаа. Тэгэхээр хуулийн хэлэлцүүлгийн явцад зарчмын зөрүүтэй санал болгож энэ гадаад үг монгол үг болж солигдож орж ирнэ гэж ойлгож болно.

Хоёрдугаарт нь Хархорины асуудал бол дэлхийн соёлын өвийн норм стандартыг энэ хуульдаа тусгая гэдэг үүднээсээ бид нар ЮНЕСКО-той ойр нягт ажилласан. Тийм учраас зөвхөн Хархорин, Орхоны хөндий төдийгүй Увс нуурын сав газар, ялангуяа Монгол Алтайн хадны цогцолбор эдгээр зүйлүүд дээр өөрийн гэсэн захиргаатай байхаар энэ хуулийн төсөл явж байгаа. Хуулийн төслийн тооцоонд тэр бүхэн ороод явж байгаа. Энэ тооцоонуудаа оруулах, хамгаалалтын захиргааг яаж байгуулах, хамгаалах талаар ЮНЕСКО-той зөвлөлдөж ажиллаж байгаа. 

Хадан дээр ялангуяа Тайхар чулуу, Ээж хад гэх мэт соёлын өв байж болзошгүй зүйлүүдийг устгах санаатай санамсаргүй үйл ажиллагаануудыг яах вэ гэсэн асуудал гарч байна. Энэ дээр соёлын өв дурсгал гээд нэгэнт тогтоочихсон зүйл нь улсаас тогтоож болно, аймгаас тогтоож болно, сумаас тогтоож болно. Тэгэхээр тухайн сум орон нутагтаа үнэ цэнэтэй ийм дурсгалт зүйлүүдээ тогтоосон байгаа үед хамгаалалтынхаа дэглэм горимыг бас тухайн шатандаа томьёолоод гаргаад байхаар ийм үүрэг явж байгаа. Нөгөө талаас нэгэнт бүртгэгдчихсэн соёлын өвийг устгуулахгүй байх талаар олон нийтийн сургалт сурталчилгааг бид нар нэмэгдүүлэхээр музейн судалгааны чадавхыг нэмэгдүүлэхийн энэ хуулийн төсөлд оруулж ирж байгаа.

Цагаан, ногоон дарь эхийн хуурамч уу, жинхэнэ үү гэдэг асуудал дээр бол яг манайхаас комисс гаргаад тогтоосон ажиллагаа яг одоо байхгүй байна. Иргэдээс ирж байгаа энэ мэдээллийн үүднээс мэргэжлийн комисс гаргаад тогтоох боломжтой байх. Гэхдээ ихэнх хүмүүсийн зөвлөж байгаагаар бол нарийн шинжилгээ хийдэг лабораторитой болж байж шинжилье гэж хэлж байгаа. Ийм учраас лабораторийн хүчин чадлыг нэмэгдүүлэх зорилгоор орон нутгийн  музей болон бүх музей дээр лаборатори байхаар энэ хуулийн төсөл дээр явж байгаа. Тэдгээр нь дандаа судлаачидтай байхаар ингэж оруулж байгаа. 

Хөөрөгнүүд яах вэ гэдэг дээр бид нар ерөнхийдөө нийтлэг хариулт ийм байгаа. Ард иргэдийн маань гар дээр соёлын өв байж болно. Сум орон нутагт маань соёлын өв байж болно, хувийн хэвшлийн, олон нийтийн байгууллага, шашны байгууллагууд дээр соёлын өв байж болно. Эдгээр соёлын өв болгоныг улс худалдаж авах албагүй байгаа. Харин тэр соёлынхоо өвийг тухайн хүн бүртгүүлэх бүрэн эрхтэй. Гадаад дотоодод гарах юм бол даатгуулах үүрэгтэй. Мөн худалдах болбол заавал улстай зөвшилцөх үүрэгтэй ийм байдлаар орж ирж байгаа. Ерөнхийдөө үндэснийхээ соёлыг өвийг монгол дотроо байлгах бүх л орчныг нь хуулиар зөвшөөрөх ийм хуулийн төсөл оруулж ирсэн. 
З.Энхболд: - Д.Арвин гишүүн асууя.
Д.Арвин: - Дурсгалт газрыг хамгаалах талаар асууя. Энэ удаагийн хуульд хамгаалалтын бүсүүд тогтоогоод дажгүй байна. Тэгэхээр ер нь энэ хууль бол өмнө нь Соёлын өвийн хуульд байсан шүү дээ. Ашиглалтын лиценз, хайгуулын лиценз олгохгүй гэсэн. Гэтэл энэ нь газар дээрээ олгогдчихсон байгаа, өнөөдөр яг хэдэн ашиглалт, хайгуулын лиценз түүхийн дурсгалт газруудад олгосон байна вэ? Үүний тоог хэлж өгөөч.
Хоёрдугаарт томоохон түүхэн дурсгалт газрууд ямар ашиглалтын лицензэд хамарсан бэ гэдгийг ганц хоёрыг нэрлэж өгөөч гэж хүсмээр байна. Хоёрдугаарт хууль хэрэгжихгүй байгаа шүү дээ, Усны тухай хууль хэрэгжихгүй, энэ Соёлын өвийн хууль хэрэгжихгүй. Үүнийг ашигт малтмалын үе үеийн хэдэн дарга нар, сайд дандаа хууль зөрчиж энэ ашиглах лицензийг өгөөд байгаа шүү дээ. Бид нар энд хууль гаргачихна тэгээд Усны тухай хууль бүх юмыг зөрчөөд өгөөд байдаг. Тэгээд эд нарт ямар ч хариуцлага байхгүй. Хэдэн сайд мөнгөний төлөө тэмцсэн үе үеийн ашигт малтмалын дарга нарын юугаар хэдэн юм чинь самруулаад улс орон чинь дуусаад байна шүү дээ. Өнөөдөр бид нар хэдэн компаниудыг загнаад байх биш, төрийн хүмүүс төрөө ингэж балраад байгаад бид юу гэж үзэх юм. Миний бодлоор энэ дурсгалт газраа шууд тусгай хамгаалалтад авбал яасан юм бэ? Бид мянга ингэж хууль гаргаад амьдрал дээр очоод суухгүй шүү дээ. Гэтэл муу Ашигт малтмалын газар, сайд хоёрын гараар бүх юмнууд чинь тэнд балраад байна. Тийм учраас энэ хуультай холбогдуулаад бүх тусгай хамгаалалтад авмаар байна. Зарим газар бол Ноён уулыг авсан хүмүүс бол стратегийн ордод оруулна гээд ингээд явж байгаа энэ шуналтай хүмүүстэй  та нар яаж тэмцэж байгаа юм. Энэ талаас асууя. 
Хоёрдугаарт, би сая сайдын ярианаас сонслоо, соёлыг өвийг сэргээн засварлах ганц газартай байсан шүү дээ Энхбат гээд үүнийгээ хувьчилсан юм шиг надад сонсогдож байна. Ер нь бид нар соёлын өвөө сэргээн засварлана гэдэг чинь үндэсний өөрийн байгууллагатай байж өөрийн засвартай байж бид нар үүнийгээ сэргээхээс биш хувийн компаниудын сэргээхгүй юмнууд маш их байгаа. Үүнийг ганц байсан газраа хувьчилсан бол маш харамсалтай байна. Та сая ярьж байна шүү дээ, гэхдээ таны үед биш байх л даа ойлгомжтой. Тэгэхээр үүнийгээ эргэж сэргээгээд өөрийн гэсэн сэргээн завсарлах газартай болооч. Нарийн мэргэжилтнүүд бэлтгэх ёстой шүү дээ. Монгол Улс байгаа юм бол соёлын өвийг сэргээн засварлах мэргэжилтнүүдийг улсын хөрөнгөөр бэлтгэх ёстой. Ийм учраас сэргээн засварлах газраа эргээд байгуулаач. Энэ тал дээр та нар ямар бодолтой байна.
Хоёрдугаарт, энд мэргэжлийн зөвлөл байгуулна гэж байна. Ер нь өнгөрсөн жил хэцүү байгаа шүү дээ. Өөрсдөд нь мэргэжилтэн байхгүй гээд байсан юмаа байхгүй болгож хаячихаад хамаг түүх соёл сэргээн засварлах археологиос гарсан юмнуудаа гадаадад соёлынхоо сайдуудын журмаар үнэт юмаа гадаадад онгоцоор нисгэдэг. Гадны онгоцонд шууд археологи ухахад ачаад явчихдаг. Юу ачиж явж байгаагаа мэдэхгүй,  тэгээд тэнд очоод буцаад ирэхгүй яг үнэн оригиналиараа ирж байгаа юу гэхээр үгүй байгаа байхгүй юу. Энэ юм чинь хуулиараа зогсох уу, мэргэжлийн зөвлөл гэдэг чинь хуралдаад үүнийг солонгост хийе, баруунд хийе гээд бас ачаад аваад явах уу? Жишээлбэл Баян-Адаргад байгаа халуун зунаар онгоц ирээд хамаг юм авдарлаад аваад нисээд байгаа. Үүнийг асуухаар соёлын сайд нь аваад яв гэдэг. Ийм учраас үүнийгээ болих уу гэдэг ийм асуудал байна. Нөгөө талаар 2014 онд шинэ музей барих уу? Миний мэдэхээр сүүлийн 20 жил нэг ч ард түмэнд сурталчлах музей байсангүй. Бид юмаа үзэж чадахгүй байна. Ихэнх нь газар..
З.Энхболд: - Д.Арвин гишүүн нэмж асууя.
Д.Арвин: - Тэгээд музей барих уу? Дүрслэх урлаг, байгалийн музей гэж Мэргэжлийн хяналтаар унах болчихсон гэдэг, Богдын музей чинь хүн дагуулаад орохоор хэцүү байгаа шүү дээ, өвөл бол бүр хөлдөж үхчих гээд л бээвийсэн хэдэн хүмүүс гадныхнаас ичмээр юмнууд бид нар үзүүлж байгаа шүү дээ. 2014 онд шинэ музей улсын төсөвт тавигдаж байна уу гэдэг ийм асуулт байна. Сүүлийн асуулт бол яг соёлын өвийг зөрчсөн эрүүгийн хариуцлага дээр хамгийн дээр заалт нь юу байдаг юм бэ? Тэрийг надад хэлээд өгөхгүй юу?
З.Энхболд: - Ц.Оюунгэрэл сайд хариулъя. 

Ц.Оюунгэрэл: - Д.Арвин гишүүний асуултад хариулъя. Ашигт малтмалын лицензийн асуудлаар манай ажлын хэсэг миний хариултын дараа нэмж хариулна. Би бусад асуултад нь хариулъя. Хувьчлалын тухайд гэвэл би нөгөө 1990-ээд оны түүх соёлын дурсгалыг сэргээн завсарлах үйлдвэр гэдгийн хувьчлалыг ярьсан юм. Одоо Энхбат даргатай соёлын өвийн төв бол байгаа. Тэр маань улсын нэгдсэн бүртгэл мэдээллийн сан соёлын өвийн төв маань тэр төв дотроо бид нар бага хэмжээний сэргээн засварлах үйл ажиллагаа явуулж байгаа. Гэхдээ нөгөө сэргээн засварлах барилгын материал, дээврийн материал будаг шунхыг хийхэд тусгай үйлдвэрлэл хэрэгтэй байгаа учраас тэрийгээ хийж чадахгүй байгаа юм. Даавуу, металл, цаас сэргээн засварлах хэмжээний ажлаа хийж байгаа. Ийм байдалд байгаа. Одоо энэ хуульд тусгагдсан улсын үйлдвэрийн газрын түвшинд тусгагдсан зүйл маань нөгөө дээвэр, ханын материал хийх, будаг шунхаа хийх нөгөө багана, сүм хийдүүдийнхээ яг жинхэнэ том овор ихтэй материалуудаа хийх шаазан ваар хийх тийм зүйлүүд орж байгаа. Тэгээд дээр нь нарийн сэргээн засварлагч нар тэнд зөндөө орно. Мэргэжлийн зөвлөлийн хувьд одоо ажиллаж байгаа мэргэжлийн зөвлөл үргэлжилж ажиллана. Энэ хууль гарснаар мэргэжлийн зөвлөл үүрэг хариуцлага нь чангарч байгаа учраас бүтэц бүрэлдэхүүнд өөрчлөлт орохыг үгүйсгэхгүй. Гадаадад харин монголынхоо оригиналь үзмэрүүдийг гаргахгүй байя гэсэн бодлого баримтлаад энэ хуульдаа гаргаж болохгүй гэсэн заалт оруулчихсан явж байгаа.

Археологиос судалгааны түвшинд ямар байдалтай явж байгаа вэ гэхээр судлаачид археологийн олдвор оллоо тэр олсон олдвороо цэвэрлэх, музейн үзмэр болтол нь бэлтгэх нэлээн олон жилийн ажил байдаг. Энэ олон жилийн ажлыг бид нар одоохондоо хүчин чадал маань хүрэлцэхгүй байгаа учраас судалгааны байгууллагууд хамтарч үүнийг хийдэг. Энэ дээр гадаад, дотоодын судлаачид хамтарч хийдэг, монголын судлаачид гадаадад материал дээрээ судлах тэр нөхцөлийг нь илүү их хангана гэсэн үг. Дотооддоо хэрвээ бүх археологийн олдвор, палеонтологийнхоо  олдворыг нь бүгдийг нь дотооддоо судална, музейн үзмэр болгож эцсийн бүтээгдэхүүнээ өөрсдөө гаргана гэх юм бол одоохондоо бид нарын хүчин чадал хараахан хүрэхгүй ийм л байдалд байгаа. 

Харин музейн нэгэнт бэлэн болчихсон үзмэрийг бүгдийг нь монголоосоо оригиналиар нь гаргахгүй гэсэн хатуу заалт оруулчихсан. Шинээр музей барих уу гэдэг асуултад манай 2014 оны төсөв дээр яг музейн чанартай барилга гэх юм бол Гандантэгчэнлин  хийдийн шинэ барилга дотор шашны музей болон тэр бороонд норчихсон байгаа баримтат өвүүдийг хадгалах томоохон сав баригдаж байгаа гэж ойлгож болно. Төв номын сангийн барилга бол номын сан дотор байгаа бүх соёлын  маш их хэмжээний баримтат өвийг хадгалах, өв сангийн барилга тэр дотор цуг орсон явж байгаа гэж ойлгож болно. Соёлын музейн тоног төхөөрөмжүүдийн хөрөнгө оруулалт бол энэ оны төсөвт тусгагдсан байгаа. Манай яам дээр бол музейн шинэчлэлийн төсөл бид нар шинээр нэгж байгуулж ажиллаад, ер нь музей байгуулах юм бол зураг төслөө яаж хийлгэх юм бэ? Ямар хэмжээний барилгыг бид нар барих юм бэ гэдгийг тогтоохын тулд археологийн үндэсний музейн концепцийг бол гаргачихсан байгаа. Одоо палеонтологийн томоохон музейн концепци гаргах ажил явагдаж байгаа. Дүрслэх урлаг, урлагийн чиглэлийн музейн ажил явагдаж байгаа. Тэгэхээр концепци гэдэг юм яагаад яригдаж байгаа вэ гэхээр музейг бол зүгээр гурван давхар байшин бариад бид нар дотроо музей оруулчихъя гэж хэлж боддоггүй юм байна л даа. Үзмэртэйгээ нийцүүлж өв сантайгаа нийцүүлж хэрэгцээ шаардлагаа тодорхойлдог учраас бид археологийн хүрээлэнтэй нийлж археологийн нийт үндэсний хэмжээний археологийн музейн концепци гаргаад бэлэн болчихсон. Энэ концепцио бид нар нийтэд нээлттэй зарлаад зураг төсөвчдийг урьж уралдаан зарлаж зураг төсвийн уралдаан яг зарлахад бэлэн болоод байж байгаа. 
З.Энхболд: - Ажлын хэсэг нэмж хариулъя. 
Ц.Цэндсүрэн: - Соёлын өвийг хамгаалах тухай хуулийн 10 дугаар заалтын дагуу хот суурин барилга, байгууламж  барихад ашигт малтмалын хайгуул хийж ашиглахад түүх археологийн мэргэжлийн байгууллагаар урьдчилсан судалгаа хийлгэх ёстой энэ хуулийн заалт хэрэгжихгүй явж ирсэн. Тухайлбал, 2005-2011 он гэхэд Археологийн хүрээлэн нийт 100 гаруй ийм ажил хийсэн, Палеонтологийн төв бол 10-ыг хийсэн  байгаа. Гэтэл ашигт малтмалын лицензтэй аж ахуй нэгж 3000 гаруй байгаа, хэдэн хувь эзэлж байсан гэдэг нь тодорхой байгаа. Ингээд Мэргэжлийн хяналтын ерөнхий газраас нэлээд арга хэмжээ авсны үр  дүнд 2012 онд Археологийн хүрээлэн бол 207 компанийн 500 гаруй талбайд археологийн авран хамгаалах ажиллагаа, урьдчилан хайгуул судалгаа хийсэн. Палеонтологийнх бол 200 орчим талбайд хийсэн. Ингэснээрээ нийт эдгээр талбайгаас  17000 үл хөдлөх дурсгалыг илрүүлж бүртгэж авсан байгаа. 15 талбайд авран  хамгаалах малтлага хийж газар чөлөөлсөн. Үүнээсээ 1500 орчим дурсгалыг илрүүлсэн. Түүх соёлын дурсгалт зүйлийг үл хөдлөх дурсгалд бол хамгаалалтын бүс гэж байгаа. 34 хамгаалалтын бүстэй, эндээс Төв аймгийн Борнуур суманд Ноён ууланд алдарт хүннүгийн булш нь өнөөдөр алтны уурхай ажиллаж байна. Хууль зөрчсөн жишээ хэлээч гэсэн би бас үүнийг  хэлмээр байгаа юм. Яг хуулиараа тусгай хамгаалалттай газар болон түүх соёлын үл хөдлөх газарт лиценз олгохгүй байх ёстой ийм чиглэлийг баримталж байгаа. 
Д.Гэрэлчулуун: - Хуулийн хэлтсийн дарга Д.Гэрэлчулуун. Эрүүгийн хуульд бол 2 зүйл байгаа. Хууль бусаар хил нэвтрүүлсэн бол хөдөлмөрийн хөлсний доод хэмжээг 151-250 дахин нэмэгдүүлсэнтэй тэнцэх хэмжээний төгрөгөөр торгохоор байгаа. Эсвэл 2-5 жил хүртэлх хугацаагаар хорих ял шийтгэхээр ийм л заалт байгаа. Нөгөөдөх нь болохоор байгалийн объектыг санаатай эвдэх, гэмтээх, устгах гэж байгаа юм. Үүнд нь түүх соёлын хосгүй үнэт дурсгалт зүйлийн жагсаалтад орсон бол хариуцлага хүлээлгэхээр заачихсан байгаа. Хэрвээ жагсаалтад ороогүй бол хариуцлага хүлээлгэх асуудал байхгүй ингээд орхигдчихсон байгаа юм. Иймээс шинэ хуульд Эрүүгийн хуульд соёлын өвийн эсрэг гэмт хэрэг гэсэн тусгай бүлэг оруулахаар санал өгчихсөн энэ бол өргөн баригдчихсан байж байгаа Гэмт хэргийн тухай хуульд. 

З.Энхболд: - Болсон уу? 
Д.Гэрэлчулуун: - Шинэ хуулиар соёлын өвийн гэмт хэрэг гээд тусад нь оруулж өгч байгаа юм. Жишээлбэл түүх соёлын дурсгалт үл хөдлөх хөрөнгийг устгасан, гэмтээсэн, эвдсэн бол яах вэ, хөдлөх дурсгалыг устгасан гэмтээсэн бол яах вэ, соёлыг өвийг завшсан бол яах вэ, хууль бусаар соёлын өвийн хайгуул малтлага хийх, тэгээд соёлын өвийн хууль бус худалдааг зохион байгуулж зуучилсан бол яах вэ, соёлын хосгүй үнэт дурсгалт зүйлийг тогтоосон хугацаанд хилээр оруулж ирэхгүй бол яах вэ гэсэн ийм нэлээн олон зүйлтэй бүлэг орж байгаа.
З.Энхболд: - Б.Бат-Эрдэнэ гишүүн асууя. Өнөөдөртөө асуултаа асууж дуусаад таръя санал хураахгүйгээр. 
Б.Бат-Эрдэнэ: - Баярлалаа. Юуны өмнө хуулийн төслийг дэмжиж байна. Соёлын өвийг хамгаалах тухай энэ хуулийн шинэчилсэн найруулгын төслийг Засгийн газраас оруулж ирж байна. Өнөөдөр манай ард түмний бүтээж бий болгосон соёлын өв бол бидний нүдэн дээр өдөр болгон устаж, үгүй болж байгаа. Зах зээлийн өөрийнх араншин ашиг арилжаа хайсан, мөн шинжлэх ухаан техник технологи нэг талаас барууны соёлын хүчтэй түрэлт энэ бүхэн үнэхээр хүнд байдалд орж байгаа гэдэгтэй та бүгд санал нэг байгаа. Би тодорхой гурван асуулт асууя л даа. Соёлын үнэт өвийг хамгаалах, алдагдсан соёлыг өвийг эргүүлж олж ирэх талаар ямар ажил зохиож байгаа юм бэ? Энэ хуулийн зохицуулалт ямар хэмжээнд хийгдэж байна вэ энэ талаар Ц.Оюунгэрэл сайд хариулт өгөөч. Одоо бол батлагдсан юм байна уу, үгүй юу, та нарт судалгаа байна уу? Зарим чухал ховор археологийн олдвор юмыг өөрөө өмчлөөд зах зээлийн харилцаанд гадаад улс орнуудад гаргачихаад монгол руу оруулж ирдэггүй. Гадаадын томоохон үзэсгэлэн улс орнуудыг дамжуулаад тэндээс нь өөрсдөө ашиг олоод байдаг ийм нэр бүхий бүлэглэл байгаа гэж ингэж яригддаг. Энэ талаар тодорхой хэлэх зүйл байна уу? 
Хоёрдугаарт, нөгөө зах зээлийн ашиг арилжааны шахалтад ороод байна л даа. Тухайлбал, Төв номын сан, энэ Төв номын сангийн байшинг шаваад өргөтгөл барьсан. Энэ өргөтгөл бол соёлын өвийг хамгаалахад тодорхой ахиц гарах нь уу  гэж бодтол хажуугаар явахаар нөгөө аж ахуй нэгж байгууллагууддаа энэ шинэ барьсан байшингаа өгчихсөн бололтой байх юм. Үүнтэй  холбоотой Богдын музей мөн ялгаа байхгүй. Богдын музей бол соёлын үнэт өв шүү дээ. Гэтэл газрыг нь хэдэн талаас нь мэрээд одоо дууслаа. Гандан байна, гандангийн дэнжийг соёлын өвийн онцгой хамгаалалтад тодорхой менежмент хийхээр өмнөх Их Хурал төрийн шийдвэр гарсан. Энэ одоо ямар шатанд явна вэ? Энэ талаар тодорхой зүйл хэлэх үү? Ашигт малтмалын тухай өмнөх хуульд тодорхой зохицуулалт байсан, Хэрлэнгийн хөдөө арал, хүннүгийн чухал дурсгалт газруудад ашигт малтмалын лицензүүд олгосон. Тэнд заримыг нь бид нутгийн ард иргэддээ хамтраад зогсоогоод авч үлдсэн ийм зүйл ч бий, авч үлдэж чадаагүй алдсан олон газрууд байгаа. Тэгэхээр энэ тал дээр шинэчилсэн найруулгад ямар тодорхой зохицуулалт байна энэ талаар хариулт өгөөч гэж.
Шинэчилсэн найруулгыг эхнээс нь аваад үзэх юм бол ерөөсөө соёлын биет ба биет бус өв, биет бус өв талаасаа онцгой анхаармаар байгаа юм. Биет бус ард түмний бүтээсэн өв соёлын чинь эх үндэс тэнд байна гэж би боддог. Гэтэл өнөөдөр энэ шинэчилсэн найруулгын төслийг эргүүлээд үзэх юм бол Ерөнхийлөгч, Их Хурал, Засгийн газраас эхлээд багийн Засаг даргын түвшинд хүртэлх эрх үүргийн хүрээнд нь аваад үзэх юм бол ихэнх нь биет соёлын өвийг хадгалах, хамгаалах тэр харилцааг зохицуулсан зохицуулалтууд их оржээ. Биет бус өвийг хамгаалах, сэргээх, хөгжүүлэх энэ талаар туйлын хангалтгүй зохицуулалт тусгагдсан юм уу даа гэж харагдахаар байх юм. Энэ талаар хэлэлцүүлгийн явцад тодорхой болгох ийм боломж бий юу? Засгийн газар та бүхэн маань эргэж..
З.Энхболд: - Ц.Оюунгэрэл сайд хариулъя.
Ц.Оюунгэрэл: - Алдсан соёлыг өвийг буцааж оруулж ирэх талаар ер нь манай хуулийн зохицуулалт их бүдэг юм байна лээ. Тэгээд бид АНУ-аас алдагдсан соёлын өвийг буцааж оруулж ирэхэд Соёлын өвийн тухай хуулиасаа илүү тухайн үеийн Эрүүгийн хуулиуд ЮНЕСКО-ийн конвенци гэсэн тэр механизмыг ашиглаж оруулж ирсэн. Яг одоогийн байдлаар хэдхэн хоногийн өмнө Италийн Милан хотоос монголоос гараад 27 жил болж байгаа үлэг гүрвэлийн үзмэрүүд бүхий нийтдээ 186 үзмэртэй ийм хорин хэдэн жил нутагтаа эргэж ирээгүй үзэсгэлэнг нь нааш нь ачуулах ажил зохион байгуулагдсан. Өнгөрсөн 5 дугаар сард миний тушаалаар ажлын хэсэг гарч Итали улсад нэлээн адал явдалтай олон талт ажлуудыг хийж дипломат хүчин чармайлт гаргасны үр дүнд монголынхоо ирээгүй удсан үзэсгэлэнг бүрэн бүтнээр нь нааш нь ачуулсан байгаа, одоо далайд явж байгаа. Хоёр, гурван сарын дараа ирнэ, зарим нь хэсэг нь замаараа Токиод өнөөдөр үзэсгэлэн нь нээгдээд тэр зардлаа нөхөөд наашаа буцаж ачигдахаар ийм байдлаар зохион байгуулагдаж байгаа. Ер нь монголоос судалгаагаар гараад явчихсан үзмэрүүд олон жилийн үзмэрүүд байгаа. Хамгийн эртнээс нь эхлээд дурдах юм бол Богд хааны засгийн газрын үед Монгол Улстай гэрээ хэлэлцээр хийгээд монголоос АНУ-ын байгалийн түүхийн музей руу аваад гарсан олон үзмэрүүд нэг ч буцаж ирээгүй байдаг. Тэр үзмэрүүдийг буцааж авчрахаас авхуулаад олон музей, судлаачдын гэрээ хэлэлцээрээр гарсан мөртлөө эргэж ирээгүй үзмэрүүд олон байгаа. Ийм учраас энэ бол нэг жилийн ажил биш 100 жилийн ажил хүлээгдэж байгаа гэж би хэлмээр байна. Харин энэ хуулиар бол цааш цаашдын олон удаагийн Засгийн газар гүйцээж хийх байх гэж бодож байна. 
Төв номын сангийн барилга шинээр баригдахаар зураг төсөл орсныг би түрүүн тайлбарласан.  Богд музейн газар дээр бол бид ноднин нэг шаардлага тавиад энэ тухайн газар дээр түр хугацаанд хэрэглэх гэрээ хэлэлцээр нь дуусангуут сунгахгүйгээр газраа чөлөөлж авна гэдэг мэдэгдлүүдээ эргэн тойронд нь өгчихсөн байж байгаа. Гандангийн хувьд яг энэ Соёлын өвийн тухай хуулиар гандан онцгой статустай болно. Гандан, Эрдэнэ зуу, Амар баясгалант хийд, Балданбэрээвэн хийд гэх мэтийн түүхэн сүм хийдүүд зөвхөн шашны байгууллага төдийгүй түүх соёлын дурсгалт цогцолбор газар болох ийм статус энэ дотор явж байгаа. Өмнө нь тэр статус байдаггүй байсан. Ганданд очоод сэргээн засварлалтын ажлаа оруулах гээд гандан зөвхөн шашны байгууллагын түвшинд эрх зүйн зохицуулалттай байгаад байдаг, тийм учраас зөвхөн гандан төдийгүй түүхийн соёлын үл хөдлөх болон хөдлөх дурсгалуудыг хадгалж байгаа бүх байгууллагууд дээр түүх соёлын дурсгалыг хадгалах статус оруулахаар болж байгаа. 
Биет бус өвийн зохицуулалт маш өргөн байдаг юм байна лээ Б.Бат-Эрдэнэ гишүүнээ. Тэгэхээр бид нар ЮНЕСКО-той зөвлөлдөөд юу гэж шийдсэн бэ гэхээр соёлын уламжлалт мэдлэг, соёлын илэрхийллийн тухай тусдаа хуультай байх ёстой байна, энэ биет бус өв дээрээ дагнасан. Дээр нь биет бус өвийг түгээдэг хамгийн гол түгээх суваг болох хэвлэл мэдээлэл, телевиз, киноны сувгууд гээд байдаг юм байна лээ. Тэд нар дээрээ тусдаа үндэсний соёл өв уламжлалаа түгээх асуудал тусдаа хуульчлагддаг юм байна. Тэгэхээр бид нар биет бус өв дээр  бид нар одоохондоо ажлын нэр нь уламжлалт мэдлэг, соёлын илэрхийллийн тухай хууль гэдэг нэрээр явж байгаа боловч энэ нэр нь цаашаа биет бус соёлын өвийн тухай хууль гэж тусдаа өөрчлөгдөж магадгүй.  Бид нар энэ хуулийн төслийг тусад нь боловсруулаад тусдаа хуулийн төсөл орж ирнэ гэж ойлгож болно. Түүнээс биш яг..
З.Энхболд: - 1 минутаа өөрөө аваагүй билүү, Б.Бат-Эрдэнэ гишүүн 1 минутаа авъя. 
Б.Бат-Эрдэнэ: - Тэгэхээр байгууллага удирдаж байсан хүмүүс ойр хавийнхаа газруудыг ийш тийш нь өгөөд өргөтгөл бариад тухайн байгууллагын эрх ашигт нийцсэн биш, ийм байдал талаар өнгөрөөд тэгээд тэрийг нь засаг дахиад өөр газар шинэ хөрөнгө мөнгө зараад байшин барина  гээд сууж байгаа чинь бол яагаад ч байж болохгүй асуудал шүү дээ. Сургуулиуд дээр ч ийм юм гарч байгаа, музей, төрийн байгууллага бүгд адилхан байна шүү дээ. Би таны хариултаас ойлгохдоо бол Төв номын санг өөр газар шинээр барих юм байна гэж ингэж ойлголоо шүү дээ, нэг. 
Хоёрдугаарт бол соёлын өвийг сэргээн засварлахдаа холбоотой түрүүн гишүүдэд ярьсан, тэрийг их тодорхой болгож соёлын өвөө сэргээх тэр төрийн өмчийн байгууллагыг тодорхой байгуулаад мөнгө хөрөнгийг нь тодорхой болгоод ингээд энэ хуульдаа хөдөлгөөнгүй болгож авах бололцоо байхгүй юу?
Ц.Оюунгэрэл: - Төв музей дээр шинэ барилга ч барина, хуучин өргөтгөлөө ч барина. Яг энэ Улаанбаатар хотынхоо төв байгаа дээр бид нар үнэ цэнэтэй соёлынхоо өвийг байлгаад ер нь манай номын сангийн хэмжээ угаасаа жижигдээд байгаа. Бид нар тэгээд өөрсдийнх нь хүсэлтээр шинэ зураг төсөв хийгээд шинээр давхар барихаар ингэж хийж байгаа. Манай төсөв дээр явж байгаа шүү дээ.  
З.Энхболд: - Кувейт Улс төрийн ордныхоо мөнгийг авсны дараа номын сан ярина гэсэн. Тэгэхээр төрийн ордноо барихгүй бол номын сан байхгүй гэсэн үг. А.Бакей гишүүн урдаа Ё.Отгонбаяр гишүүнийг оруулахыг зөвшөөрч байгаа юу? Ё.Отгонбаяр гишүүн үг хэлнэ, асууна.

Ё.Отгонбаяр: - Баярлалаа. Би Соёлын өвийн тухай хуулийг дэмжиж байгаа, түрүүчийн Засгийн газрын үед  хуулийн төсөл нь боловсрогдоод тэгээд Төрөөс баримтлах соёлын бодлогыг хэлэлцэж батлаад дараа нь хуулиудаа баталъя гэсэн учраас хойшлогдсон эд байгаа юм. Шинэ Засгийн газар дээр нь холбогдох асуудлуудыг нэмээд оруулаад ирчихсэн байгаа юм. Тийм учраас гишүүдийг дэмжиж өгөөч гэж ингэж хүсмээр байна. Ц.Оюунгэрэл сайдад хандаад асуулт гэхээсээ бараг хүсэлт шахуу юм даа. Гишүүд бүгд санаа зовоод яриад байгаа юм. Аргагүй соёлын өвийн асуудал бүх хүмүүсийн хөндчихсөн асуудал байгаа учраас тэгэхээр түрүүнээс эхлээд асууж байгаа гишүүдийг Байнгын хороон дээр асууж байгаа гишүүдийг та анзаарах юм бол энэ салбарт хийгдэж байгаа ажлын тухай ямар ч ойлголтгүй байгаа юм. Байгууллага нь хувьчлагдсан юм шиг, музей байгуулагдаагүй юм шиг ийм асуултууд яваад байна шүү дээ. Тэгэхээр зэрэг та цаашдаа хуулийг хэлэлцэх явцад гишүүдэд зориулсан танилцуулга бэлдээд өгчихвөл яасан юм бэ? Ийм боломж байна уу гэсэн байдлаар асууя гэж бодож байна. Жишээлэхэд, 2011 онд Хархорин музей гээд байгуулагдсаныг мэдэхгүй л тууж явна шүү дээ. Огт юу ч хийгдээгүй юм шиг ийм ойлголттой яваад байна. 
Хоёрдугаарт үүнийг Ц.Оюунгэрэл сайдаас асуухад хэцүү юм даа. Тэгэхдээ Засгийн газраас асууж байгаа юм. Хууль 10 дугаар сарын дундуур хэлэлцэгдээд эхэлчихлээ. Одоо ингээд энэ ондоо багтаад хууль чинь батлагдчихна. 01 дүгээр сарын 01-нээс хуулиа мөрдөх болно. 2014 оны төсөв дотор хуулийг чинь хэрэгжүүлэх хөрөнгө мөнгө суугаагүй байгаа гэж Байнгын хороон дээр хэлж байсан.  Үүнийг төсвийг хэлэлцэж байх явцад түрүүчийнх нь мөнгийг суулгах бололцоо байна уу? Энэ дээр Засгийн газар дотроо ярьж байгаа ийм зүйл байна уу? Их Хурал дээр тусгайлан анхаарах шаардлага байх. Тэгэхгүй бол 01 дүгээр сарын 01-нээс эхлээд хууль биелүүлэх үүрэг хүлээчихдэг, тэрийгээ хэрэгжүүлэх нэг ч төгрөг байхгүйгээр цаашдаа явах юм бол нэлээн хүндрэлтэй байдал үүснэ байх гэж ингэж бодож байна. 

Гуравдугаарт, би Байнгын хороон дээр хальт асуугаад өнгөрсөн тодорхой сайн хариулт бүрэн аваагүй. Энэ мэргэжлийн судалгааны байгууллагууд үзмэрээ музейдээ шилжүүлдэггүй тогтолцоо манайд байгаад байгаа. Таны түрүүчийн ярьсан археологийн музей гэдэг бол археологийнхон олдсон үзмэрээ өөрсдөд дээрээ байлгаад тэгсээр байгаад сүүлдээ музей байгуулах хэмжээнд хүрчихээд байгаа шүү дээ. Тэр байтугай олчихоод байгаад байгаа. Тэгэхээр зэрэг үүнтэй холбоотой харилцааг зохицуулах тал дээр  хуулийг хэлэлцэх явцад нэмэлт заалт оруулах хэрэгцээ шаардлага байна гэж та үзэж байна уу? Тэгэхгүй бол яг ний нуугүй хэлэхэд Үндэсний музей дээр яваад ороход намайг хүүхэд байхад байсан үзмэрүүд байж байдаг, Байгалийн түүхийн музей гэхэд адилхан, тэрийг сольё гэхээр олсон олдвороо өөрсдөдөө хадгалаад байдаг дүр зураг харагдаад байгаа юм. Үүнийг яаж засаж залруулах вэ гэдэг тал дээр та юу бодож байна вэ гэж ингэж асуух гэсэн юм. Баярлалаа. 
З.Энхболд: - Ц.Оюунгэрэл сайд хариулъя. 
Ц.Оюунгэрэл: - Ё.Отгонбаяр гишүүнд баярлалаа, манай хуулийг дэмжиж Байнгын хороон дээр ч гэсэн дэмжиж байгаа. Ялангуяа төсөв хөрөнгөд санаа зовж үг хэлсэнд маш баяртай байгаа. Тэгээд Нийгмийн бодлогын байнгын хорооны хуралдааны дараа бид Сангийн яаманд хандаж захидлаа явуулсан байгаа. Нийгмийн бодлогын байнгын хороон дээр хэлэлцэгдэж байх явцад энэ 2014 оны төсөвт хуулийнхаа хэрэгжилтийг хэрэгжүүлэх төсвийг тусга гэж зөвлөсний дагуу 3.7 тэрбум төгрөгийг манай төсөвт нэмж өгнө үү гэсэн захидлаа албан ёсоор явуулчихсан байгаа. Манай дээр төсөв өргөн барьж байх үед яагаад оруулаагүй юм бэ гэхээр хууль чинь батлагдаагүй гэдэг үндэслэлээр хүлээж авч оруулах  боломжгүй байсан. Тэгээд орж чадаагүй тэр төсөвт тусгагдаагүй явж байсан. Одоо ингээд гишүүдийн хүсэлтийг уламжлахаар бас өөрчлөлт гарах байх гэж бодож байна. 
Олдворыг мэргэжлийн судалгааны байгууллагууд одоо болтол музейд өгдөг журам байхгүй, тэгээд маш олон судалгааны байгууллагуудад манай музейд шилжих шаардлагатай олдворууд байгаа. Тэр тусмаа гадаадын судалгааны байгууллагад маш их байгаа. Ийм учраас бид нар хуульдаа олдвор гэсэн 36 дугаар зүйлийг дурдаж оруулсан. Тухайн олдворыг хадгалалт, хамгаалалтын шаардлага хангахгүй өрөө тасалгаа орчинд хадгалахыг хориглоно, хосгүй үнэт дурсгалт зүйл болох нь тогтоогдсон бол уг олдворыг улсын музейд шууд шилжүүлнэ гэсэн үүрэгжүүлсэн байгаа судалгааны байгууллагуудыг дээр нь олдворыг илрүүлсэн өдрөөс хойш 30 хоногийн дотор тухайн сум, дүүргийн бүртгэл мэдээллийн санд заавал бүртгүүлнэ. Бүртгэл мэдээллийн сангаараа дамжуулж манай үндэсний  мэдээллийн сүлжээнд хаана ямар олдвор олдоод тэр нь ямар зэрэглэлийн юу олдож байна вэ гэдгийг дор нь мэдээд тэгээд судалгаануудаасаа музейдээ шууд авч болох зүйлүүдээ шууд нэхэмжилж авах үүргийг нь үүрэгжүүлсэн. Судлаач, музейгээ үүрэгжүүлсэн ийм заалтууд явж байгаа. Манай нэг дутагдал юу байдаг вэ гэхээр олдворууд хээр хөдөө олддог, түүнийг хээр хөдөөд нь баглахдаа бүхэл хамгаалалтын баглаа боодлоо хийчихдэг учраа орон нутагт судлаачид байх нь чухал байгаад байгаа юм яг олдвор олдож байх үед нь аймаг нь юмаа сайн бүртгэж авч чаддаг байх шаардлагатай байгаа юм. Тийм учраас бид аймаг болгоны музейд археологичийг орон тоогоор ажиллуулахаар хуульд оруулж байгаа юм. Тэгэхээр тухайн аймагт явагдаж байгаа малтлага судалгааг бол аймаг аймгийнх нь музей нь шууд давхар хянаад байх бүрэн чадамжтай байхаар оруулж байгаа юм. 10 аймгийн музейг палеонтологичид, 21 аймгийнхаа музейг археологичдоор гэх мэтээр бид нар музейдээ судалгааны орон тоонуудыг нэмэхээр энэ хуулийн төсөлд оруулж байгаа. 
З.Энхболд: - А.Бакей гишүүн асууя.
А.Бакей: - Баярлалаа. Би товчхон хоёрхон асуулт асууна. Хэлэлцэх явцдаа бусад зүйлээ тодруулна. Ер нь бол соёлын өв үрэгдэх, алдагдах асуудал их байсан л даа. Тэгэхээр энэ хуулийн төсөлд бол дэлхийн болоод үндэсний соёлын өвийг дурсгалт газар бол хамгаалалтын захиргаа байгуулахаар оруулж ирсэн байгаа. Тэгэхээр энэ бол эзэнгүй, үнэ цэнэтэй өвийг хамгаалах тал дээр бол зөв зүйтэй гэж бодож байгаа. Сангийн яамнаас урсгал зардалд нь жилд дунджаар 4 орчим тэрбум төгрөг шаардлагатай гэж тооцоо гаргаж байгаа. Алдагдаж байгаа их үнэ цэнэтэй зүйлтэй асуудлын хувьд бага зүйл л дээ. Энэ байгууллагыг төрийн байгууллагын уялдаа холбооны үүднээс би  асуух гэж байна. Байгаль орчны холбогдох хуулиуд тухайлбал Тусгай хамгаалалттай газар нутгийн тухай хууль энэ хуулиар ч бас нэг иймэрхүү хамгаалалтын захиргаа байгаа шүү дээ. Тусгай хамгаалалттай газар нутгийн хамгаалалтын захиргаа гээд тэгэхээр зарим нь тийм газартай давхцаж байгаа юм. Тэгэхээр ийм байгууллагуудтай хэр зэрэг уялдаатай ажиллах ёстой гэж төсөөлж байна вэ? Энэ байгууллага.
Дээр нь хамгаалалтын бүсийг дотор нь 3 ангилсан байна шүү дээ, үндсэн хэсэг, орчны хэсэг, нөлөөллийн хэсэг гэж ингэж заавал ангилах шаардлага байгаа юу, үгүй юу? Нөгөө тусгай хамгаалалттай газар нутаг гэж ангилаад Байгаль орчны хуулиар тэгээд орчинд нь хүн амьтан малыг ойртуулахгүй, хамгаалах биш өөр байдлаар болоод явчихдаг юм, эзэнгүй. Тийм учраас энэ байгууллага байгуулагдахыг нь дэмжиж байгаа би маш зөв. Гэхдээ хуулийн зохицуулалт нь ямар байх вэ гэдэг дээр нөгөө Байгаль орчныхоо хуультай хэр уялдах вэ тэр байгууллагатай гэсэн ийм нэгдүгээр асуулт байгаа. 
Хоёр дахь нь бол соёлын өвийг олох, нээлт хийх, баяжуулах, авран хамгаалах, олон нийтэд сурталчлах, сэргээн засварлахад санаачилгатай ажилласан иргэн, аж ахуй нэгж байгууллагыг урамшуулна гэсэн байна лээ төрөөс. Тэгэхээр төрөөс яг ямар арга хэлбэрээр урамшуулах юм бэ гэдэг асуудал. Үүнийг хуулиар ерөнхий юм орчих байх л даа, тэгэхдээ цаашдаа энэ хуулийн чухал заалтыг яаж хэрэгжүүлэх юм бэ? Ямар арга хэлбэрээр хэрэгжүүлэх юм бэ гэдэг асуудалд тодорхой хариулт авмаар байна. 
З.Энхболд: - Ц.Оюунгэрэл сайд хариулъя. 
Ц.Оюунгэрэл: - А.Бакей гишүүний  асуултад хариулъя. Баян-Өлгий аймгийн нутаг дээр Цэнгэл сум, Улаанхус сумын нутаг дэвсгэр дээр байрладаг гурван ийм маш сонирхолтой газарт их хэмжээний хадны дурсгалт зургууд байдаг. Тэр нь Монгол Алтайн хадны зургийн цогцолбор гэдэг нэртэйгээр дэлхийн соёлын өвд бүртгэгдсэн байгаа. Дэлхийн соёлын өвд бүртгэгдсэн Орхоны хөндий энэ Монгол Алтайн хадны зургийн цогцолборын хоёр дээр соёлын өв талаасаа хамгаалалтын захиргаа байгуулагдана. Дэлхийн байгалийн өвд бүртгэгдсэн Увс нуурын орчмыг бол Байгаль орчны яамнаас Байгаль орчны тухай хуулиар хамгаалалтын захиргаагаа байгуулж байгаа. Тэгэхээр манай яамны харьяа яг Соёлын өвийн тухай хуулийн дагуу шинээр байгуулагдах хамгаалалтын захиргаа ганцхан Баян-Өлгий аймгийн Монгол Алтай хадны зургийн цогцолбор гээд байгуулагдах юм. Энэ нь ингэж Байгаль орчны яамтай уялдаж байгаа.
Тусгай хамгаалалтын орчин дотор нөлөөллийн орчин гэдэг маш бага нутгийн эзэлдэг. Яг тэр хадны зураг руугаа л нөлөөлөхгүй байхаар хамгийн ойрын тойргийг хэлж байна гэсэн үг. Тэгээд хамгаалалтын орчин гэдэг бол нэлээн томоохон тойрог ордог, түүнд нь аялал жуулчлал, зам харгуй, тэмдэг тэмдэглэгээндээ голдуу анхаардаг. Нэг онцлог бол соёлын өвийн хамгаалалтын захиргааны нэг онцлог бол тухайн соёлынхоо өвийг орон нутгийнх нь иргэд мэддэг байлгахад гол анхаарлаа зориулдаг. Орон нутгийнхаа аялал жуулчлалд тэр соёлынхоо өвийг аялал жуулчлалын бүтээгдэхүүн болгож ашиглахад нь голдуу хамгаалалт маань чиглэгдэнэ. Дээр нь түүнийг иргэдийнхээ боловсролд зориулахад чиглэгдэнэ. Орон нутгийн иргэд маань өөрсдөө соёлынхоо өвийг мэдээд ирэхээр малаа тийшээ туухгүй болох чиглэлд хандуулах ийм л байдлаар байж байгаагаас биш яг хамгаалалтын захиргаа гээд хашаа бариад хүн оруулахгүй байдаг тийм зүйл нэг их байдаггүй. 
Орхоны хөндийн соёлын өвийн дурсгалт газар бол бүх үйл ажиллагаа явж байгаа. Мал аж ахуй, газар тариалан, аялал жуулчлал, үйлдвэрлэл явж байгаа. Гэсэн ч түүний хажуугаар иргэддээ нүүдэлчний соёл иргэншлийг сурталчлах, сургах, түүнийхээ дагуу талыг ашиглаж аялал жуулчлалаа хөгжүүлэхэд нь хамгаалалтын захиргаа голлон тусалж ажиллаж байгаа. Манайх соёлын талаасаа ингэ ажиллана. Соёлын өвийг шинээр нээж байгаа хүмүүст ямар урамшуулал байх вэ гэхээр  хуульд ямар зүйлийг урамшуулах вэ гэдгийг зохицуулсан байгаа. Харин хэдэн төгрөгөөр яаж урамшуулах вэ гэдэг бол тухайн жилийн төсөв, тухайн үед соёлынхоо өвийг хамгаалах болон урамшуулахад  зориулж батлагдсан төсвөөсөө хамаараад тухайн жилдээ шийдвэр гаргаад явах ийм уян хатан байдлаар орсон байгаа. Манай яам дээр ямар хэлбэрээр явж байгаа вэ гэхээр тухайн соёлын өвийг нээж илрүүлсэн хүмүүсийн дотроос мэргэжлийн зөвлөлийн зөвлөмжөөр энэ хүний олж ирсэн соёлын өв маш үнэ цэнэтэй зүйл шүү, тийм учраас энэ хүнд та нар арай илүү шагнал өгөөрэй, энэ хүн маань холоос илүү өртөг зардал гаргаж авчирсан шүү, энэ хүндээ ийм хэмжээний шагнал урамшуулал өгөөрэй гэдгийг мэргэжлийн зөвлөл зөвлөдөг. Энэ зөвлөмжийн дагуу урамшуулал маань өө өөр, уян хатан байдлаар зохицуулагдахаар орж байгаа. 

З.Энхболд: - Л.Энх-Амгалан гишүүн асууя. 
Л.Энх-Амгалан: - Баярлалаа. Үнэхээр чухал хууль байна, энэ хуулийг дэмжиж байна. Цаг үеэ олсон чухал хууль ингэж өргөн барьж байгаад баярлаж байна Ц.Оюунгэрэл сайдад. Хэд хэдэн зүйлийг тодруулъя гэж бодож байна. Энэ хуулийн 5 дугаар зүйлд үл хөдлөх дурсгал гээд байж байгаа юм, түүх соёлын үл хөдлөх дурсгал гээд. Энэ дээр эртний гээд тодруулга орчихсон байна л даа. Эртний гэдэг нь цаг хугацааг хэрхэн зааглаж байгаа вэ? XIX зуунд бий болсон XX зуунд бий болсон энэ хөшөө дурсгалууд орох уу? Жишээ нь Сүхбаатарын хөшөө таныхаар түүх соёлын үл хөдлөх дурсгал мөн үү? Ордны урдах Чингүнжавын, Чингис хааны соёлын дурсгалууд үл хөдлөх соёлын дурсгалууд мөн үү? Аймгууд дээр бүтээн босгосон Чингүнжавын хөшөө Хөвсгөл аймгийн төвд боссон гэх мэтчилэнгээр энд эртний гэдэг нь цаг хугацааг хэрхэн зааглаж байгаа юм бэ гэдгийг та нэгдүгээрт тодруулж өгөөч. 
Хоёрдугаарт нь энэ түүх соёлын дурсгалын хууль бус хулгай бол археологи, палеонтологийн хайгуулын үеэр гардаг. Хайгуул, малтлага, судалгаа хийгдэнэ гээд гардаг, энэ бол үндсэндээ маш том сүлжээ болчихсон шүү дээ. Үүнийг яг хуулийн зохицуулалтууд нь хайгуулын малтлага хийдэг байдал хуульдаа яаж ямархуу зохицуулалтууд хийж байгаа вэ? гэдгийг хоёрдугаарт.
Гуравдугаарт нь энэ соёлын өвийг худалдах гээд 34.1 дээр байна л даа, соёлын өвийг худалдахыг зөвхөн соёл хариуцсан сайд, Засгийн газрын гишүүн батална гэсэн ийм заалт байгаа юм. Энэ соёлын өвийг худалдана гэхээр ямар өвөө худалдахыг яриад байгаа юм бэ  гэдгийг тодруулж өгөөч.
Дөрөвдүгээрт нь энэ түүх соёлын үнэт дурсгалыг даатгах ёстой байгаа юм. Өнөөдөр манай Занабазарын музей, Улсын түүхийн музей, орчин үеийн уран зургийн галерей байгаа үнэт зүйлс, соёлын дурсгалууд чинь ямар ч даатгалгүй байгаа шүү дээ. Төр өөрөө үүнийг санаачилгаараа хийх ёстой гэж би ойлгодог. Нэгдүгээрт нь соёлын өвөө даатгая, хоёрдугаарт орон нутгийн музейд ажиллаж байгаа гол ажилтнууд чинь соёлын өвийг зардаг, дамладаг том сүлжээ болчихсон. Тэгэхээр энэ музейд ажиллаж байгаа, цаашдаа олон ийм хүмүүс бий болгох орон тоог нэмэх санал оруулж ирж байна. Тэгэхээр музейн ажилтнуудыг давхар хариуцлагын даатгалд хамруулж байх ёстой гэж ойлгоод байгаа байхгүй юу. Үүнийг бас хуульд оруулж байгаа зохицуулалтууд юу байна вэ?
Тавдугаарт нь энэ соёлын өвийг  хамгаалж, хадгалж байгаа хүмүүс бол төр гэхээсээ илүү хувийн цуглуулагчид, хувийн галерей, хувийн музей байгаа. Өнөөдөр соёлын өвийг  хамгаалж, хадгалж байгаа энэ хүмүүсийг цаашид төрөөс яаж урамшуулах ёстой юм бэ? Хувийн музей, галерей байгуулахад, төр хувийн хэвшлийн түншлэлийн хэлбэрээр ямар асуудлуудыг шийдэж байх ёстой юм бэ? Орон нутгийн музей гэхэд бид нар заавал төрөөс өнөөдөр музей бариад байх биш ер нь музей, галерей дандаа томоохон компаниудын хувийн цуглуулагчид бий болсон. Эндээс татварын бодлогоор дэмждэг ямар нэгэн зохицуулалт өнөөдрийг хүртэл үгүйлэгдээд байгаа юм. Энэ талаар хуульд ямар зохицуулалтууд орсон бэ? гэдгийг хэлж өгөөч гэж хэлэхийг хүсэж байна. 
Гадаадад байгаа соёлын өвийн талаар буцааж эх орондоо авчрах асуудлыг ер нь ямархуу зохицуулалтууд байгаа вэ? Энэ дээр урамшуулал гээд хэсэг байна л даа. Урамшуулал нь сая манай А.Бакей гишүүн тодруулчих шиг боллоо. Тэгээд ерөнхий байна. Журмаар зохицуулагдах юм шиг ийм ерөнхий зүйлүүд байгаа юм. Үүнийг та ер нь юу гэж ойлгож байна вэ? Сүүлийн асуулт бол хариуцлагын асуудал байгаа юм. Тэгээд үндсэндээ соёлын өвийг хамгаалах хууль, тогтоомж зөрчигсдөд хүлээх хариуцлага гээд нэг бүлэг орж байгаа мөртлөө ганцхан заалттай..

З.Энхболд: - Л.Энх-Амгалан гишүүн 1 минут. 
Л.Энх-Амгалан: - Ганцхан заалттай ийм бүлэг байгаад би их харамсаж байна. Тэгэхээр би буруу ойлгов уу, яагаад ийм ганцхан заалттай бүлэг байгаа юм бэ? Түрүүн тусад нь энэ Соёлын өвийг хамгаалах тухай хууль тогтоомж зөрчихөд бүлэг хариуцлагаа тусад нь бие даасан хууль өргөн барьчихсан гэсэн үү, эсвэл хийгдэж байгаа гэсэн үү? Энэ талаар тодорхой болгож өгөөч гэсэн ийм 6 асуултад хариулт авмаар байна. Баярлалаа. 

З.Энхболд: - Ц.Оюунгэрэл сайд. 
Ц.Оюунгэрэл: - Л.Энх-Амгалан гишүүний асуултад хариулъя. Соёлын үл хөдлөх өв дээр эртний гэдэг маань ялангуяа эртний байгалийн олдвол үлэг гүрвэл тэр далайн олдвор гэх мэтийн зүйлүүд хүн үүсэхээс өмнөх зүйлүүд байгаа юм. Хүн үүсэхээс өмнөх зүйлийг нэн эртний гэдэг утгаар явж байгаа. Хүний анхны үүсэлтэй холбоотой дурсгалаас эхлээд хүний эртний үүсэлтэй холбоотой дурсгал гээд манай монголд Баянхонгорын агуйнуудаас олддог тэр зүйлүүдийг бид нар эртний хүн гэдгээр явж байгаа. Харин хүнийнхээ түүх дотроо чулуун зэвсгийн үеэс гээд чулуун зэвсгээсээ хүний гараар бүтээгдсэн биет олдвор олддог цаг үеэс нь эхлээд хүний гараар бүтээгдсэн зүйлээр нь нэрлээд явж байгаа. Чулуун, хүрэл, төмөр зэвсэг гэх мэтээр харин яг түрүүний таны асуусан хөшөө дурсгалууд бол уран барилга, архитектурын дурсгал, түүхэн дурсгалт зүйлс гэдэг тэр нэр томьёо дотор дандаа тэр соёлын өв дотроо ороод явж байгаа. Тэгэхээр түүхэн гэдэг үг байх ёстой, уран баримал гэдэг  маань бүгд түүхтэй холбоотой учраас ороод явна. Сүхбаатарын хөшөө бол яах аргагүй түүхэн дурсгалт уран баримлын соёлын өв болно. 
Хулгайн асуудлыг бид нар яг хууль дээр ялангуяа тэр соёлын өвтэй холбогдолтой гэмт  хэрэг, захиргааны хариуцлагыг энэ хуульд оруулаагүй. Хууль зүйн яамнаас бүх хуулийг хянадаг. Хянахдаа хариуцлагын тогтолцоонуудыг нь захиргааны хариуцлагыг нь бүгдийг нь Зөрчлийн тухай хууль уруу, эрүүгийн  хариуцлагыг нь бүгдийг нь Гэмт  хэргийн тухай  хууль руу оруул гэсэн ийм зөвлөмж өгч үзэл баримтлалаа батлахдаа ингэж тохирсон учраас манай Соёлын өвийн тухай хуульд гарч ирж байгаа захиргааны хариуцлага бол бүгд зөрчлийн тухай хууль руу орж байгаа. Эрүүгийн хариуцлага нь бүгд Гэмт хэргийн тухай хууль руу орж байгаа. Гэмт хэргийн тухай хуульд өмнө нь хоёрхон зүйлтэй байсан гэж түрүүн манай хуулийн албаны хүн хэлсэн. Одоо бол бүхэл бүтэн нэг бүлэг орж байгаа Соёлын өвийн эсрэг гэмт хэрэг гээд. Энэ бол Гэмт хэргийн тухай хуульд орж ирж байгаа. 
Хувийн музейг цаашдаа зөвшөөрнө. Хувь хүн гэртээ соёлын өв хадгалахыг зөвшөөрнө, олон нийтийн байгууллагыг хадгалахыг зөвшөөрнө, шашны байгууллага хадгалахыг зөвшөөрнө, ер нь соёлын өвийг хадгалж болох, хамгаалж болох бүх шатанд бид нар зөвшөөрөхөөр ерөнхий бодлого нь энэ хуулиар орж ирж байгаа. Цаашдаа Б.Бат-Эрдэнэ гишүүний асуулт шиг биет бус хуулийнх нь тухай хууль нарийвчилж орж ирэхтэй адилхан яг музейн тухай хууль нарийвчилж орж ирнэ. Энэ хуульд бид нар музейн тухай бүхэл бүтэн том заалт оруулсан байсан бүлэг. Яаж хувийн музейг дэмжих үү, яаж олон нийтийн музейг дэмжих үү гээд заалт оруулсан байсан чинь энэ нь өшөө хуулийнхаа ерөнхий зохицуулалтын шинж чанарыг алдаад хэтэрхий нэг объект руу чиглээд байна гэдэг утгаараа хасагдсан байгаа. Тийм учраас музейн тухай хуулийн ажлын хэсгийг бид нар тусад нь гаргаад музейн тухай хууль дээр хийгээд явж байгаа. Тэр дээр яах аргагүй татварын зохицуулалт орж ирнэ, хандивыг музей руу оруулахыг дэмжинэ, соёлын өвийг үндэснийхээ хэмжээнд газар нутаг дээрээ авч үлдэхийн тулд бүх хэлбэрээр авч үлдэхээр ийм либерал музейн хууль орж ирнэ гэж ойлгож болно. 
Худалдах зохицуулалт дээр худалдах журмыг гаргахаас өөр аргагүй юм байна лээ. Тэгээд Соёл, спорт, аялал жуулчлалын асуудал хариуцсан сайд нь яаж соёлын өвийг худалдах вэ гэдгийг журамлах ёстой байгаад байгаа юм. Журам нь тодорхой учраас худалдаа нь хууль ёсных байсан уу, хууль бус байсан уу гэдгийг хүн тогтоож чаддаггүй. Ингэснээсээ болоод худалдаж авсан зүйлүүдээ чөлөөтэй нааш цааш нь хөдөлгөж боддоггүй. Үүнээсээ болоод сүүлийн үед соёлын өвийн худалдаа гэдэг зүйл нэлээн хаагдмал байдаг. Ямар соёлын өвийн худалдааг ямар үед нь зөвшөөрдөг, ямар үед нь зөвшөөрдөггүй юм бэ гэдэг дээр олон улсын ЮНЕСКО-оос гаргасан стандарт журмууд энэ хуулиа баримтлаад тэгээд соёлын хосгүй үнэт дурсгалт зүйлийг төр өөрөө худалдаж авна. Ялангуяа яг ижилхэн хийцтэй..
З.Энхболд: - Дахиад хэдэн минут ярих юм бэ? 
Ц.Оюунгэрэл: - Иргэд маань өөрсдөө юугаа дуудлагын худалдаагаар зарж болох юм бэ, юугаа хоорондоо худалдаж болох юм бэ, монголд их олноороо олддог олдвор байх юм бол мөнгөн аяга, хөөрөг ч гэдэг юм уу тийм зүйл байх юм бол түүнийгээ олон улсын зах зээл дээр худалдах эрх гээд зүйлүүд нэмэгдэх юм байна лээ. Ер нь бол үнэт зүйл, хосгүй үнэт зүйлүүдээ музейдээ авч үлдэх, түгээмэл байдаг соёлын өвийн худалдаа болон хувийн музейг дэмжих ийм бодлого хууль дотор ерөнхийдөө явж байгаа. 
З.Энхболд: - Гишүүд асуулт асууж дууслаа. Н.Батцэрэг, Ж.Энхбаяр, Ц.Оюунбаатар гишүүд байхгүй учраас асуулт дууслаа. Ирэх долоо хоногийн хуралдаанаар Соёлын өвийг хамгаалах тухай хуулийн төслийн үг хэлэхээр эхэлнэ. Энэ долоо хоногийн хуралдаанд Ерөнхийлөгчийн санаачилсан Төсвийн тухай хууль, Хохирлыг эргэн төлөгдөх нөхцөлөөр барагдуулах тухай хууль амжсангүй учраас Соёлын өвийн тухай хуультай хамт ирэх долоо хоног руу шилжиж байна. Өнөөдрийн чуулганд Л.Энх-Амгалан гишүүн ганцаараа үг хэлээд дуусгах юм уу? Болж байна л даа, Я.Санжмятав, Л.Энх-Амгалан гишүүдэд баярлалаа. Соёлын өвд хуульд анхаарч байгаа гишүүдэд баярлалаа.  

